
I. ᐊᖓᔪᖃᐅᑎᓄᑦ ᓇᐃᓈᕈᑏᑦ 
 
ᐅᕙᓂ ᒫᑦᓯ 2013, ᐃᓕᓐᓂᐊᕐᓯᓐᓈᕐᓂᖅ ᐊᑐᕐᑕᐅᓚᐅᕐᓯᒪᔪᖅ ᐃᖃᓗᓐᓂ, ᓄᓇᕗᑦᒥ ᐅᖃᓕᒪᐅᓯᕆᓪᓗᒋᑦ ᑕᕆᐅᕐᒥ 
ᐆᒪᔪᐸᐅᔭᐃᑦ ᐃᑭᓕᕐᑕᐅᕙᑦᑐᑦ ᐊᒻᒪᓗ ᐊᓯᐅᔨᔭᐅᓪᓗᑎᒃ ᓄᓇᕗᑦᒥ.  ᑕᕆᐅᕐᒥ ᐆᒪᔪᐸᐅᔭᐃᑦ ᐅᖃᐅᑕᐅᓯᒪᔪᑦ 
“ᐃᑭᓕᕐᑕᑦ” ᐊᑦᑐᕐᑕᐅᑉᐸᑕ ᓱᒋᐅᒻᒧᑦ ᐊᒻᒪᓗ “ᐊᓯᐅᔨᔭᑦ” ᐋᓐᓂᕐᑕᐅᓪᓗᓂ ᐊᔪᑉᐸᑦ, ᐅᕝᕙᓘᓐᓃᑦ ᑐᖁᑕᐅᐃᐸᑦ ᑭᓯᐊᓂ 
ᓄᓈᕐᑕᐅᒐᓂ.  ᒪᒡᕉᒃ ᐅᖃᓕᒪᐅᓯᐅᓗᐊᓚᐅᕐᑑᒃ ᐃᓕᓐᓂᐊᕐᓯᓐᓈᕐᓂᕐᒥ ᐅᑯᐊ:  (1) ᑕᕆᐅᕐᒥ ᐆᒪᔪᐸᐅᔭᐃᑦ ᐃᑭᓕᕐᑕᑦ 
ᐊᒻᒪᓗ ᐊᓯᐅᔨᔭᐅᓪᓗᑎᒃ ᓄᓇᕗᑦᒥ ᐊᒻᒪᓗ ᖃᓄᖅ ᑕᒪᓐᓇ ᒥᑭᓪᓗᒋᐊᕈᓐᓇᕐᒪᖔᑦ, ᐊᒻᒪᓗ (2) ᖃᓄᖅ ᓄᐊᑕᐅᒍᓐᓇᕐᐸᑦ 
ᓴᓕᓂᕐᓴᐃᑦ ᑕᕆᐅᕐᒥ ᐆᒪᔪᐸᐅᔭᐃᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᓈᓴᐅᑏᑦ.  ᑖᒃᑯᐊ ᒪᒡᕉᒃ ᐅᖃᓕᒪᐅᓯᕆᔮᒃ ᐱᒻᒪᕆᐅᔫᒃ 
ᐊᖑᓇᓱᒃᑎᓄᑦ ᐊᒻᒪᓗ ᐆᒪᔪᕐᓂᒃ ᐊᐅᓚᑦᓯᔨᓄᑦ ᐃᓛᒃ ᐃᓄᐃᓴᓪᓕᒋᐊᕐᐸᑕ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐃᓚᐅᒻᒪᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᒻᒪᓗ ᓱᓕᔪᒥᒃ ᐅᖃᐅᓯᖃᕐᐸᓐᓂᖅ ᐃᑭᓕᕐᑕᓂᒃ ᐊᒻᒪᓗ ᐊᓯᐅᔨᔭᓂᒃ ᐆᒪᔪᕐᓂᒃ 
ᐃᑉᐱᒍᓱᒍᑕᐅᒻᒪᑦ ᓄᖒᑦᓯᕙᓪᓕᐊᖏᓪᓗᓂ ᐊᖑᓇᓱᒃᑕᐃᑦ ᖃᓄᐃᓪᓗᐊᕐᑎᒋᒻᒪᖔᑕ. 
 
ᐃᓕᓐᓂᐊᕐᓯᓐᓈᕐᓂᖅ, ᑕᑯᓐᓇᓗᐊᓚᐅᕐᑐᖅ ᐊᓪᓚᖖᒍᐊᓂᒃ, ᕿᓚᓗᒐᕐᓂᒃ ᐊᒻᒪᓗ ᐊᐃᕕᕐᓂᒃ, ᐅᐸᒡᕕᐅᓚᐅᕐᑐᖅ 
ᑭᒡᒐᖏᓐᓄᑦ ᐅᑯᐋ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, ᓄᓇᕗᑦ ᑐᖖᒐᕕᒃ ᑎᒥᖓᑦ, ᐃᒪᕐᒥᐅᑕᓕᕆᔩᑦ ᑲᓇᑕᒥ, 
ᓄᓇᕗᑦᒥ ᐱᖓᓱᑦ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖁᑎᖏᑦ, ᐊᒻᒪᓗ 12 ᖃᐅᔨᒪᑦᓯᐊᕐᑐᑦ ᐊᖑᓇᓱᒃᑏᑦ ᐊᒻᒪᓗ 
ᐃᓐᓇᑐᖃᐃᑦ.  ᐃᓕᓐᓂᐊᕐᓯᓐᓈᕐᓂᕐᒥ ᐱᖃᑕᐅᔪᑦ ᑐᓂᓯᓚᐅᕐᑐᑦ ᐊᑐᕐᑐᒻᒪᕆᓐᓂᒃ ᖃᐅᔨᒪᔭᒥᓂᒃ ᐱᓪᓗᒋᑦ ᓈᒻᒪᓂᕐᐹᑦ 
ᐊᖑᓇᓱᑦᑐᓂ ᐱᐅᓯᐅᔪᑦ ᐃᓄᐃᓴᓪᓕᒋᐊᕐᓗᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐊᖑᓇᓱᓪᓗᓂ ᐊᓪᓚᖖᒍᐊᓂᒃ, ᕿᓚᓗᒐᕐᓂᒃ 
ᐊᒻᒪᓗ ᐊᐃᕕᕐᓂᒃ.  ᖃᓄᑐᐃᓐᓇᖅ ᐊᑐᓕᖁᔭᑦ ᓄᓇᓕᓐᓂ ᐊᖑᓇᓱᓐᓂᕐᒧᑦ ᒪᓕᒐᕐᓂ ᐊᒻᒪᓗ ᒪᓕᒐᕋᓛᓂ, ᐊᑐᕐᓗᒋᑦ 
ᓈᒻᒪᑦᑐᑦ ᐊᖑᓇᓱᒃᑐᓂ ᓱᓇᒃᑯᑖᑦ ᐊᒻᒪᓗ ᑲᒪᒍᓯᐅᔪᑦ, ᐱᓕᒻᒪᑦᓴᐃᓂᖅ ᖃᐅᔨᒪᖏᓂᕐᓴᓂᒃ ᐊᖑᓇᓱᒃᑎᓂᒃ, ᐊᒻᒪᓗ 
ᐊᑕᖏᓪᓗᒋ5 ᐊᑐᕐᑕᐅᕙᓪᓗᑎᒃ ᐆᒪᔪᑦ.  ᓈᒻᒪᑦᑐᑦ ᖃᐅᔨᒪᓂᐅᒋᐊᓖᑦ ᐊᒻᒪᓗ ᑲᒪᒍᓯᐅᔪᑦ ᐅᖃᐅᑕᐅᓚᐅᕐᑐᑦ 
ᐱᒻᒪᕆᐅᓂᕐᐹᖑᒋᐊᖏᑦ, ᓇᓗᓇᐃᕐᑕᐅᓪᓗᓂ ᐱᒻᒪᕆᐅᓂᖓ ᐊᖑᓇᓱᒃᑎᓂᒃ ᐱᓕᒻᒪᑦᓴᐃᓂᖅ; ᐊᑐᕐᓗᒋᑦ ᓈᒻᒪᑦᑐᑦ 
ᓂᕈᐊᕐᑕᑦ ᓴᒃᑯᐃᑦ ᐊᒻᒪᓗ ᓱᓇᒃᑯᑖᑦ ᐊᑐᓗᐊᕐᒥᔪᖅ. 
 
ᐃᓕᓐᓂᐊᕐᓯᓐᓈᕐᓂᕐᒥ ᐱᖃᑕᐅᔪᑦ ᐋᕿᑦᓱᐃᓚᐅᕐᒥᔪᑦ ᐊᑐᓕᖁᔭᓂᒃ ᐃᒫᒃ ᐃᒻᒥᓂᕐᓱᕐᑐᒥᒃ ᑕᕆᐅᕐᒥ ᐆᒪᔪᐸᐅᔭᕐᓂᒃ 
ᐃᑭᓕᕐᑕᓂᒃ ᐊᒻᒪᓗ ᐊᓯᐅᔨᔭᓂᒃ ᖃᐅᔨᒪᒐᓱᐊᕐᓗᓂ ᐱᑕᖃᕐᑎᑕᑦ, ᑕᒪᓐᓇ ᑕᑯᓐᓇᕈᑕᐅᔪᖅ ᐊᑑᑎᓕᒻᒥᒃ 
ᑐᓴᕐᕕᖃᕋᓱᐊᕐᓂᕐᒥᒃ ᐊᒻᒪᓗ ᑐᓴᐅᒪᑎᑦᓯᓂᕐᒥᒃ ᓄᓇᓕᓐᓂᒃ, ᐃᖅᑲᓇᐃᔭᕐᑎᑖᖑᓗᑎᒃ ᓇᓗᓇᐃᕐᑕᑦ ᖃᐅᔨᒪᒐᓱᐊᕐᑏᑦ 
ᐱᖃᑕᐅᔪᓂ ᓄᓇᓕᓐᓂ, ᐱᓕᕆᖃᑎᒌᓪᓗᑎᒃ ᓄᓇᓕᓐᓂ ᖃᐅᔨᒪᒐᓱᐊᕐᑏᑦ ᐊᒻᒪᓗ ᐃᒪᕐᒥᐅᑕᓕᕆᔩᑦ ᑲᓇᑕᒥ 
ᐃᖅᑲᓇᐃᔭᕐᑎᖏᑦ, ᐊᒻᒪᓗ ᓈᒻᒪᑦᑐᓂᒃ ᑲᔪᒥᓴᐅᑎᓂᒃ ᐅᖃᐅᓯᖃᕐᓂᕐᒥᒃ ᐃᑭᓕᕐᑕᓂᒃ ᐊᒻᒪᓗ ᐊᓯᐅᔨᔭᓂᒃ ᐆᒪᔪᕐᓂᒃ.  
ᐱᒻᒪᕆᐅᓂᖓ ᐋᕿᓱᕐᑕᐅᓂᖓᑕ ᐱᑕᖃᕐᑎᑕᑦ ᖃᓄᐃᒋᔭᐅᒐᔭᖖᒋᑦᑐᑦ ᓄᓇᓕᓐᓄᑦ ᓇᓗᓇᓚᐅᖖᒋᑦᑐᖅ. 
 
ᑭᖑᓪᓕᕐᒥᒃ ᑲᒪᒋᔭᕆᐊᓖᑦ ᐊᓚᒃᑲᕐᑐᑦ ᑕᒡᕙᖖᒐᑦ ᐃᓕᓐᓂᐊᕐᓯᓐᓈᕐᓂᕐᒥᒃ ᐃᓚᖃᕆᐊᓖᑦ: 
 

 ᖃᐅᔨᒐᓱᐊᕐᓗᒋᑦ ᐊᑐᕐᑕᐅᒍᓐᓴᕐᑐᑦ ᐊᖑᓇᓱᒃᑎᓂᒃ ᐱᓕᒻᒪᑦᓴᐃᓗᓂ, ᐃᓚᐅᓪᓗᑎᒃ ᐋᕿᓱᕐᑕᐅᓂᖏᑦ 
ᖃᐅᔨᒋᐊᕐᕕᒃᓴᑦ ᑎᑎᕋᕐᓯᒪᔪᑦ; 

 ᖃᐅᔨᓴᕐᓗᒋᑦ ᐊᑐᐃᓐᓇᐃᑦ ᑮᓇᐅᔭᑦ ᐊᑐᕐᓂᐊᕐᑐᑦ ᐃᑭᓕᕐᑕᓂᒃ ᐊᒻᒪᓗ ᐊᓯᐅᔨᔭᓂᒃ ᐅᖃᐅᓯᖃᕐᓂᕐᒧᑦ ᐊᒻᒪᓗ 
ᖃᐅᔨᒪᒐᓱᐊᕐᓂᕐᒧᑦ; ᐊᒻᒪᓗ 

 ᐱᓕᕆᖃᑎᒌᓪᓗᓂ ᐋᕿᓱᕐᑕᐅᓂᖏᑦ 2-3 ᐊᒡᕌᒍᓄᑦ ᖃᐅᔨᒪᒐᓱᐊᕐᓂᕐᒧᑦ ᐱᑕᖃᕐᑎᑕᑦ ᐃᖅᑲᓇᐃᔮᖑᔪᑦ 
ᓄᓇᓕᓐᓂ ᖃᐅᔨᒪᒐᓱᐊᕐᑎᓄᑦ, ᑕᑯᓐᓇᕐᓗᒋᑦ ᐆᒪᔪᑦ ᐊᒻᒪᓗ ᐊᑕᐅᓯᕐᓃᖔᕐᑐᑦ ᐱᑕᖃᓕᕇᕐᑐᑦ 
ᐊᖑᓇᓱᒃᑕᐅᓂᖏᓐᓄᑦ ᑭᓪᓕᒋᔭᓂᒃ. 

II. ᖃᓄᐃᓯᒪᓂᖓ 
 
ᑭᓲᕙ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ? 
 
ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐃᓱᒪᒋᔭᐅᔪᑦ ᐱᔾᔪᑕᐅᒋᐊᖏᑦ ᐊᖑᓇᓱᒃᑎᓄᑦ, ᐊᐅᓚᑦᓯᔨᓄᑦ, ᐊᒻᒪᓗ ᑭᒃᑯᑐᐃᓐᓇᕐᓄᑦ.  
ᑐᑭᓯᓇᑦᓯᐊᕐᑐᖅ ᐃᒫᒃ ᐊᖑᓇᓱᒃᑏᑦ ᖃᓄᓕᒫᖅ ᐆᑦᑐᕋᓱᐊᕐᐸᒻᒪᑕ ᐃᓄᐃᓴᓪᓕᒐᓱᐊᕐᑐᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ 
ᐊᑯᓚᐃᓐᓂᖏᑦ, ᑭᓯᐊᓂ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐊᔪᕐᓇᐸᒻᒪᑦ ᐃᓚᐅᓪᓗᓂ ᐊᖑᓇᓱᓐᓂᕐᒧᑦ, ᐱᓗᐊᕐᑐᒥᒃ 
ᐊᖑᓇᓱᒃᑐᖃᕐᑎᓪᓗᒍ ᐃᒪᕐᒥ.  ᐆᒪᔪᖅ ᐅᖃᐅᑕᐅᕗᖅ ᐃᒫᒃ “ᐃᑭᓕᕐᑕᖅ” ᐊᖑᓇᓱᒃᑎᒧᑦ ᐊᑦᑐᕐᑕᐅᒍᓂ ᓱᒋᐅᑕᕐᒧᑦ 
(ᓲᕐᓗ ᓇᐅᒃᑯᒻᒧᑦ) ᐅᕝᕙᓘᓐᓃᑦ ᖃᖓᑕᔪᒧᑦ (ᓲᕐᓗ ᓴᒃᑯᒻᒧᑦ).  ᐆᒪᔪᖅ ᐅᖃᐅᑕᐅᕗᖅ ᐃᒪᐃᒋᐊᖓ “ᐊᓯᐅᔨᔭᖅ” 
ᐃᑭᓕᕐᓯᒪᓪᓗᓂ ᐊᒻᒪᓗ ᐊᔪᑉᐸᑦ, ᐅᕝᕙᓘᓐᓃᑦ ᑐᖁᑕᐅᓪᓗᓂ ᑭᓯᐊᓂ ᓄᓈᕐᑕᐅᒐᓂ (ᓲᕐᓗ ᑭᕕᑉᐸᑦ ᐊᒻᒪᓗ ᐱᔭᐅᒐᓂ). 
 
ᐃᓕᓐᓂᐊᕐᓯᓐᓈᕐᓂᐅᑉ ᖃᓄᐃᓐᓂᖓ 
 
ᐋᕿᑦᓱᐃᒐᓱᐊᕐᓗᓂ ᓄᖒᑦᓯᕙᓪᓕᐊᖏᓪᓗᓂ ᐊᐅᓚᑦᓯᓂᕐᒧᑦ ᐃᓱᒪᓕᐅᕈᑎᓂᒃ ᐋᖀᑦᑐᒋᑦ ᐅᕝᕙᓘᓐᓃᑦ ᐋᕿᒋᐊᕐᑐᒋᑦ 
ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ, ᐊᐅᓚᑦᓯᔩᑦ ᑕᕆᐅᕐᒥ ᐆᒪᔪᐸᐅᔭᕐᓂᒃ ᓄᓇᕗᑦᒥ - ᓄᓇᕗᑦᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ), ᐃᒪᕐᒥᐅᑕᓕᕆᔩᑦ ᑲᓇᑕᒥ, ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᑦ, 
ᐊᒻᒪᓗ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ - ᐱᑕᖃᕆᐊᖃᕐᒪᑦ ᓱᓕᔪᕐᓇᕐᑐᓂᒃ ᐃᑭᓕᕐᑕᓂᒃ ᐊᒻᒪᓗ 
ᐊᓯᐅᔨᔭᓂᒃ ᑐᓴᕋᑦᓴᓂᒃ ᑐᑭᒧᐊᕈᑕᐅᓗᑎᒃ ᑖᒃᑯᐊ ᐃᓱᒪᓕᐅᕈᑎᖏᓐᓄᑦ.  ᓄᓇᕗᑦᒥ ᐊᐅᓚᑦᓯᖃᑎᒌᑦ ᐊᖏᕐᑐᑦ ᐃᒫᒃ 
ᐱᑕᖃᕆᐊᖃᕐᒪᑦ ᐅᖃᓕᒪᐅᓯᕆᓗᒋᑦ ᒪᑯᐊ ᐱᐅᓯᒋᐊᕈᑏᑦ ᐋᕿᑦᑕᐅᒍᓐᓇᕐᒪᖔᑕ ᐃᓄᐃᓴᓪᓕᒋᐊᕐᓗᒋᑦ ᐃᑭᓕᕐᑕᑦ ᐊᒻᒪᓗ 
ᐊᓯᐅᔨᔭᑦ ᐊᑯᓚᐃᓐᓂᖏᑦ ᑕᕆᐅᕐᒥ ᐆᒪᔪᐸᐅᔭᕐᓂᒃ ᐊᖑᓇᓱᓪᓗᓂ ᓄᓇᕗᑦᒥ, ᐊᒻᒪᓗᑦᑕᐅᖅ ᐊᑐᕐᑕᐅᒍᓐᓇᕐᑐᑦ 
ᐋᕿᓱᕐᓗᒋᑦ ᓱᓕᔪᕐᓇᕐᑐᑦ ᐃᒻᒥᓂᕐᓱᕐᑐᒧᑦ ᖃᐅᔨᒪᒐᓱᐊᕐᑎᒧᑦ ᐊᒻᒪᓗ ᓄᐊᓪᓗᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᓈᓴᐅᑏᑦ 
ᓄᓇᕗᑦᒥ. 
 
ᓄᓇᕗᑦᒥ ᐃᓕᓐᓂᐊᓯᓐᓈᕐᓂᖅ, ᐊᑐᕐᑕᖅ ᐃᖃᓗᓐᓂ ᒫᑦᓯ 19-21, 2013, ᐱᑕᖃᒃᑲᐃᓚᐅᕐᑐᖅ ᑲᑎᑦᑕᕕᒃᒥᒃ 
ᐅᖃᓕᒪᐅᓯᕆᓪᓗᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᓄᓇᕗᑦᒥ.  ᐱᒋᐊᕐᑎᑦᓯᔩᑦ ᑲᑎᒪᔨᕋᓛᑦ ᐅᑯᐊᖑᓚᐅᕐᑐᑦ ᐃᖅᑲᓇᐃᔭᕐᑏᑦ 
ᐆᒪᔪᓕᕆᔨᕐᔪᐊᑯᓐᓂᒃ, ᓄᓇᕗᑦ ᑐᖖᒐᕕᒃ ᑎᒥᖓᑦ, ᐊᒻᒪᓗ ᐃᒪᕐᒥᐅᑕᓕᕆᔩᑦ ᑲᓇᑕᒥ ᐋᕿᑦᓱᐃᔪᑦ 
ᐃᓕᓐᓂᐊᕐᓯᓐᓈᕐᓂᕐᒥᒃ, ᐊᒻᒪᓗ ᐃᓱᒪᓕᐅᕐᑐᑎᒃ ᑕᑯᓐᓇᕈᒪᓪᓗᒋᑦ ᐊᖑᓇᓱᓐᓃᑦ ᐱᖓᓱᓂᒃ ᐱᒍᒪᔭᐅᓗᐊᕐᑐᓂᒃ ᑕᕆᐅᕐᒥ 
ᐆᒪᔪᐸᐅᔭᕐᓂᒃ ᐱᒻᒪᕆᐅᔪᓂᒃ ᐃᓄᓐᓄᑦ:  ᐊᓪᓚᖖᒍᐊᑦ, ᕿᓚᓗᒐᐃᑦ, ᐊᒻᒪᓗ ᐊᐃᕖᑦ.  ᒪᒡᕉᒃ ᐅᖃᓕᒪᐅᓯᐅᓗᐊᕐᑑᒃ 
ᐃᓕᓐᓂᐊᕐᓯᓐᓈᕐᓂᕐᒥ ᐅᑯᐊᖑᓚᐅᕐᑑᒃ:  (1) ᑕᕆᐅᕐᒥ ᐆᒪᔪᐸᐅᔭᐃᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᐅᓪᓗᑎᒃ ᓄᓇᕗᑦᒥ 
ᐊᒻᒪᓗ ᖃᓄᖅ ᑕᒪᓐᓇ ᒥᑭᓪᓗᒋᐊᕈᓐᓇᕐᒪᖔᑦ, ᐊᒻᒪᓗ (2) ᖃᓄᖅ ᓄᐊᑕᐅᒍᓐᓇᕐᐸᑦ ᓴᓕᓂᕐᓴᐃᑦ ᑕᕆᐅᕐᒥ 
ᐆᒪᔪᐸᐅᔭᐃᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᓈᓴᐅᑏᑦ.  ᑐᕌᒐᐅᔪᑦ ᐃᓕᓐᓂᐊᕐᓯᓐᓈᕐᓂᕐᒥ ᐅᑯᐊᖑᓚᐅᕐᑐᑦ: 

1. ᓇᓗᓇᐃᔭᕐᓗᒋᑦ ᑕᕆᐅᕐᒥ ᐆᒪᔪᐸᐅᔭᕐᓂᒃ ᐊᖑᓇᓱᓐᓃᑦ ᓄᓇᕗᑦᒥ, ᐱᓗᐊᕐᑐᒥᒃ ᐊᔾᔨᒌᖖᒋᑦᑐᓂᒃ ᐆᒪᔪᕐᓂᒃ 
(ᕿᓚᓗᒐᐃᑦ, ᐊᓪᓚᖖᒍᐊᑦ ᐊᒻᒪᓗ ᐊᐃᕖᑦ), ᓄᓇᓖᑦ/ᐊᕕᑦᑐᕐᓯᒪᔪᑦ, ᐊᒻᒪᓗ ᖃᖓᐅᑎᓪᓗᒍ ᐊᒡᕌᒍᒥ; 

2. ᑎᑎᕋᕐᓗᒋᑦ ᓈᒻᒪᓂᕐᐹᑦ ᑕᕆᐅᕐᒥ ᐆᒪᔪᐸᐅᔭᕐᓂᒃ ᐊᖑᓇᓱᓪᓗᓂ ᐱᐅᓯᐅᔪᑦ, ᐊᒻᒪᓗ ᖃᓄᖅ ᐃᑲᔪᕐᒪᖔᑕ 
ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐃᓄᐃᓴᓪᓕᒋᐊᕐᓗᒋᑦ, ᓄᓇᓕᓐᓂ, ᐊᕕᑦᑐᕐᓯᒪᔪᓂ, ᐊᒻᒪᓗ ᓄᓇᕗᓕᒫᓂ 
ᖃᓄᐃᓪᓗᐊᕐᓂᖏᑦ, ᐆᒪᔫᓂᖏᑎᒍᑦ ᐊᒻᒪᓗ ᖃᖓᐅᑎᓪᓗᒍ ᐊᒡᕌᒍᒥ; 

3. ᐃᑉᐱᒋᓗᒍ ᐃᒫᒃ ᑕᕆᐅᕐᒥ ᐆᒪᔪᐸᐅᔭᕐᓂᒃ ᐊᖑᓇᓱᒃᐸᑦᑐᑦ ᓄᓇᓖᑦ ᓇᒥᑐᐃᓐᓇᖅ ᓄᓇᕗᑦᒥ 
ᑲᒪᖃᑕᐅᒐᓗᐊᕐᒪᖔᑕ, ᐊᒻᒪᓗ ᐃᒫᒃ ᐃᓕᓐᓂᐊᕐᓯᓐᓈᕐᓂᖅ ᐊᒻᒪᓗ ᑕᒡᕙᖖᒐᑦ ᐊᓚᒃᑲᕐᑐᑦ 
ᐃᑲᔪᕐᓂᖃᕋᓗᐊᕐᒪᖔᑕ ᑕᒪᒃᑭᓐᓂᒃ ᐊᖑᓇᓱᒃᑎᓂᒃ ᐊᒻᒪᓗ ᐊᐅᓚᑦᓯᔨᓂᒃ; 

4. ᐅᖃᓕᒪᐅᓯᕆᓗᒋᑦ ᐊᒻᒪᓗ ᑐᓂᓗᒋᑦ ᐊᑐᓕᖁᔭᑦ ᐃᓄᐃᓴᓪᓕᒋᐊᕐᓗᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᑕᕆᐅᕐᒥ 
ᐆᒪᔪᐸᐅᔭᕐᓂᒃ ᐊᖑᓇᓱᓪᓗᓂ ᓄᓇᓕᓐᓂ, ᐊᕕᑦᑐᕐᓯᒪᔪᓂ ᐊᒻᒪᓗ ᓄᓇᕗᓕᒫᒥ ᖃᓄᐃᓪᓗᐊᕐᓂᖏᑦ; ᐊᒻᒪᓗ 

5. ᐅᖃᓕᒪᐅᓯᕆᓗᒋᑦ ᐊᒻᒪᓗ ᑐᓂᓗᒋᑦ ᐊᑐᓕᖁᔭᑦ ᐱᕙᓪᓕᐊᑎᑕᐅᓂᖓᓄᑦ ᐃᒻᒥᓂᕐᓱᕐᑐᑦ ᖃᐅᔨᒪᒐᓱᐊᕐᑏᑦ 
ᐃᑭᓕᕐᑕᓂᒃ ᐊᒻᒪᓗ ᐊᓯᐅᔨᔭᓂᒃ ᑕᕆᐅᕐᒥ ᐆᒪᔪᐸᐅᔭᕐᓂᒃ ᐊᖑᓇᓱᓪᓗᓂ ᓄᓇᕗᑦᒥ. 

 
ᐃᒫᓪᓗᐊᒐᓚᒃ 30 ᑭᒡᒐᐅᔪᑦ, ᐃᓚᐅᓪᓗᑎᒃ ᖃᐅᔨᒪᔪᒻᒪᕇᑦ ᐊᖑᓇᓱᒃᑏᑦ, ᐃᓐᓇᑐᖃᐃᑦ, ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ 
ᑎᒥᖏᑕ ᑭᒡᒐᖏᑦ, ᐆᒪᔪᓕᕆᔨᕐᔪᐊᓂ ᑲᑎᒪᔨᐅᖃᑕᑦ ᐊᒻᒪᓗ ᐃᖅᑲᓇᐃᔭᕐᑏᑦ, ᓄᓇᕗ ᑐᖖᒐᕕᒃ ᑎᒥᖓᑦ ᐃᖅᑲᓇᐃᔭᕐᑏᑦ, 
ᐊᒻᒪᓗ ᐃᒪᕐᒥᐅᑕᓕᕆᔩᑦ ᑲᓇᑕᒥ ᐃᖅᑲᓇᐃᔭᕐᑎᖏᑦ ᐱᖃᑕᐅᓚᐅᕐᑐᑦ ᐃᓕᓐᓂᐊᕐᓯᓐᓈᕐᓂᕐᒥ.  ᓄᓇᕗᑦ ᑐᖖᒐᕕᒃ 

ᑎᒥᖓᑦ, ᐆᒪᔪᓕᕆᔨᕐᔪᐊᑦ, ᐃᒪᕐᒥᐅᑕᓕᕆᔩᑦ ᑲᓇᑕᒥ, ᐊᒻᒪᓗ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᑦ ᐱᓕᕆᖃᑎᒌᓚᐅᕐᑐᑦ 
ᓂᕈᐊᕐᑐᑎᒃ 12ᓂᒃ ᐊᖑᓇᓱᒃᑎᓂᒃ ᐊᒻᒪᓗ ᐃᓐᓇᑐᖃᕐᓂᒃ ᐅᐸᑦᑐᓂᒃ 11ᓂᒃ ᓄᓇᓕᓐᓂᒃ ᓇᒥᑐᐃᓐᓇᖅ ᓄᓇᕗᑦᒥ.  
ᑖᒃᑯᐊ ᐅᐸᑦᑐᑦ ᐃᓘᓐᓇᑎᒃ ᐊᖏᓗᐊᔪᒻᒥᒃ ᑲᒪᖃᑦᑕᕐᓂᑯᑦ ᐊᒻᒪᓗ ᖃᐅᔨᒪᓂᓖᑦ ᐊᖑᓇᓱᓪᓗᓂ ᐊᓪᓚᖖᒍᐊᓂᒃ, 
ᕿᓚᓗᒐᕐᓂᒃ, ᐊᒻᒪᓘᓐᓃᑦ ᐊᐃᕕᕐᓂᒃ, ᐊᒻᒪᓗ ᐃᓕᓯᒪᑦᓯᐊᓚᐅᕐᑐᑦ ᐃᓕᓐᓂᐊᕐᓯᓐᓈᕐᓂᐅᑉ ᐋᕿᑦᓯᒪᓂᖓᓂ. 
 
ᐃᓕᓐᓂᐊᕐᓯᓐᓈᕐᓂᐅᑉ ᐋᕿᓱᕐᓯᒪᓂᖓ ᐊᑐᓚᐅᕐᑐᖅ ᓇᐃᓈᕐᑕᕐᑐᓂᒃ ᐅᓂᒃᑳᓂᒃ ᑕᑯᓐᓇᕐᑐᒋᑦ ᐅᖃᓕᒪᐅᓰᑦ ᐱᓪᓗᒋ5 
ᓇᓗᓇᐃᕐᑕᑦ ᐅᖃᓕᒪᐅᓯᕆᔭᑦ, ᑭᓯᐊᓂ ᐊᓚᒃᑲᐅᒪᑎᒐᓱᐊᕐᑐᒍ ᐅᖃᓕᒪᖃᑎᒌᓐᓂᖅ.  ᐆᑦᑐᕋᐅᑎᒋᓗᒍ, 
ᐃᓕᓐᓂᐊᕐᓯᓐᓈᕐᓂᕐᒥ ᐱᒋᐊᕐᑎᑦᓯᔩᑦ ᑲᑎᒪᔨᕋᓛᓂ ᐱᖃᑕᐅᔪᑦ ᑐᓂᓯᓚᐅᕐᑐᑦ ᓇᐃᑦᑐᓂᒃ ᐅᓂᒃᑳᓂᒃ ᐱᓪᓗᒋᑦ 
ᐊᓂᒍᕐᓯᒪᓕᕐᑐᒥ ᐊᒻᒪᓗ ᐅᓪᓗᒥ ᖃᐅᔨᒪᒐᓱᐊᕐᑐᓂ ᐱᒋᐊᕐᑕᐅᒪᔪᑦ ᓄᓇᕗᑦᒥ ᐊᒻᒪᓗ ᐊᓯᖏᓐᓂ ᐱᒋᐊᕈᑕᐅᓪᓗᑎᒃ 
ᐅᖃᓕᒪᐅᓯᕆᔭᓄᑦ ᐊᔪᕐᓇᕋᔭᖖᒋᒻᒪᖔᑦ ᖃᐅᔨᒪᒐᓱᐊᕐᓗᓂ ᐱᑕᖃᕐᑎᑕᓄᑦ ᐊᑐᕐᑕᐅᒍᓐᓇᕐᑐᑦ ᑕᕆᐅᕐᒥ ᐆᒪᔪᐸᐅᔭᕐᓂᒃ 
ᐊᖑᓇᓱᓪᓗᓂ ᓄᓇᕗᑦᒥ. 
 
ᓱᒻᒪᑦ ᑕᑯᓐᓇᕐᑕᐅᕙ ᑕᕆᐅᕐᒥ ᐆᒪᔪᐸᐅᔭᐃᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᓄᓇᕗᑦᒥ ᒫᓐᓇ? 
 
ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᑕᕆᐅᕐᒥ ᐆᒪᔪᐸᐅᔭᕐᓂᒃ ᐊᖑᓇᓱᒃᑐᓂ ᐅᐊᑦᓯᐊᕈ ᐅᖃᓕᒪᐅᓯᒥᓃᑦ ᓄᓇᕗᑦᒥ (ᓲᕐᓗ 
ᑕᐃᑲᓂ ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᓂᖏᓐᓄᑦ ᐱᒋᐊᕐᑕᓂ ᐊᓪᓚᖖᒍᐊᓂᒃ ᐊᒻᒪᓗ ᕿᓚᓗᒐᕐᓂᒃ ᑕᐃᑲᓂ 2000-
2004 ᐊᒻᒪᓗ 2005-2007, ᑖᒃᑯᐊ ᓇᓗᓇᐃᔭᕐᑕᐅᑲᓐᓂᕐᓯᒪᔪᑦ ᐅᕙᓂ ᐅᐃᒍᖓ C), ᑭᓯᐊᓂ ᐊᐅᓚᑦᓯᖃᑕᐅᔪᑦ 
ᓇᓗᓇᐃᕐᓯᓯᒪᔪᑦ ᐱᑕᖃᕆᐊᖃᕐᓂᖓᓂᒃ ᐅᑎᕐᕕᒋᓗᒍ ᐅᖃᓕᒪᐅᓯᐅᓂᖓ.  ᑕᒫᓂ ᐱᕙᓪᓕᐊᔭᐅᓂᖓᓂ 2010-2012 
ᐅᑯᐊ ᑲᑎᓯᒪᔪᑦ ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᐊᓪᓚᖖᒍᐊᓂᒃ ᒫᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ 
ᓇᓛᓂ, ᐊᒥᓱᑦ ᓄᓇᖅᑲᑎᒌᑦ ᐊᓪᓚᖖᒍᐊᓂᒃ ᐊᖑᓇᓱᒃᐸᑦᑐᑦ ᐊᒻᒪᓗ ᐊᐅᓚᑦᓯᖃᑕᐅᔪᑦ ᓇᓗᓇᐃᕐᓯᓚᐅᕐᑐᑦ ᐃᒫᒃ 
ᓱᓕᓂᕐᓴᓂᒃ ᓈᓴᐅᑎᓂᒃ ᐃᑭᓕᕐᑕᓄᑦ ᐊᒻᒪᓗ ᐊᓯᐅᔨᔭᓄᑦ ᐊᓪᓚᖖᒍᐊᓄᑦ ᐱᑕᖃᕆᐊᖃᕐᒪᑦ ᓄᓇᕗᑦᒥ.  ᐅᐊᓐᓇᖓᓂ 
ᐊᑦᓛᓐᑎᒃ ᑕᕆᐅᕐᒥ ᐆᒪᔪᐸᐅᔭᓕᕆᔩᑦ ᑲᑎᒪᔨᕐᔪᐊᑦ ᐊᑐᕐᐸᑦᑐᑦ ᐃᓕᓐᓂᐊᕐᓯᓐᓈᕐᓂᕐᓂᒃ ᑲᒪᒋᓪᓗᒋᑦ ᐱᔾᔪᑕᐅᔪᑦ ᒪᑐᒧᖓ 
ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᑕᕆᐅᕐᒥ ᐆᒪᔪᐸᐅᔭᐃᑦ, ᑭᓯᐊᓂ ᐱᑕᖃᓚᐅᕐᓯᒪᖖᒋᑦᑐᖅ ᓄᓇᕗᑦᒥ ᑲᑎᑦᑕᕐᑎᓂᒃ 
ᐅᖃᓕᒪᐅᕆᓪᓗᒋᑦ ᐱᔾᔪᐅᔪᑦ ᐊᒻᒪᓗ ᐋᕿᒋᐊᕈᑏᑦ.  ᐆᒪᔪᓕᕆᔨᕐᔪᐊᑦ ᐃᓱᒪᔪᑦ ᐃᒫᒃ ᐃᓚᐅᒍᓐᓇᕐᑐᖅ ᐱᒋᐊᕈᑕᐅᓗᓂ 
ᑕᑯᓐᓇᕐᓗᒍ ᑕᒪᓐᓇ ᐱᔾᔪᑕᐅᔪᖅ ᐱᑕᖃᒃᑲᐃᓂᖅ ᓄᓇᕗᑦᒥᒃ ᑕᑯᓐᓇᕐᑐᓂᒃ ᐃᓕᓐᓂᐊᕐᓯᓐᓈᕐᓂᕐᒥᒃ ᐅᖃᓕᒪᐅᓯᕆᓗᒋᑦ 
ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᑕᕆᐅᕐᒥ ᐆᒪᔪᐸᐅᔭᕐᓂᒃ ᐊᖑᓇᓱᓪᓗᓂ, ᓈᒻᒪᓂᕐᐹᑦ ᐊᖑᓇᓱᒍᓯᐅᔪᑦ ᓇᒥᑐᐃᓐᓇᖅ 
ᓄᓇᕗᑦᒥ ᐃᓄᐃᓴᓪᓕᒋᐊᕐᓗᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ, ᐊᒻᒪᓗ ᐊᑐᕐᑕᐅᒍᓐᓇᕐᑐᑦ ᐱᕙᓪᓕᐊᑎᓪᓗᒋᑦ 
ᖃᐅᔨᒪᒐᓱᐊᕐᓂᕐᒧᑦ ᐋᕿᑦᓯᒪᔪᑦ ᐱᒐᓱᐊᕐᓗᓂ ᐱᐅᓂᕐᓴᓂᒃ ᓈᓴᐅᑎᓂᒃ ᑕᕆᐅᕐᒥ ᐆᒪᔪᐸᐅᔭᕐᓂᒃ ᐃᑭᓕᕐᑕᓂᒃ ᐊᒻᒪᓗ 
ᐊᓯᐅᔨᔭᓂᒃ. 
 
ᖃᐅᔨᔭᑦ ᑕᒡᕙᓂ ᐃᓕᓐᓂᐊᕐᓯᓐᓈᕐᓂᕐᒥ ᐃᑲᔪᕐᓂᐊᕐᑐᑦ ᑐᑭᓯᐅᒪᓕᕐᓗᒋᑦ ᐊᒥᓱᑦ ᑕᕆᐅᕐᒥ ᐆᒪᔪᐸᐅᔭᕐᓂᒃ ᐊᐅᓚᑦᓯᓂᕐᒧᑦ 
ᐱᒋᐊᕐᑕᐅᒪᔪᑦ ᐊᓪᓚᖖᒍᐊᓂᒃ, ᕿᓚᓗᒐᕐᓂᒃ, ᐊᒻᒪᓗ ᐊᐃᕕᕐᓂᒃ. 
 
ᐊᓪᓚᖖᒍᐊᑦ 
 
2012/2013ᒥ, ᐆᒪᔪᓕᕆᔨᕐᔪᐊᑦ ᐊᒻᒪᓗ ᒥᓂᔅᑕᖓᑦ ᐃᒪᕐᒥᐅᑕᓕᕆᔩᑦ ᐊᖏᓚᐅᕐᑐᑦ ᐅᑯᓂᖓ ᑲᑎᓯᒪᔪᑦ 
ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᐊᓪᓚᖖᒍᐊᓂᒃ ᒫᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ ᐊᒻᒪᓗ 
ᐊᑕᔪᑦ ᐊᐅᓚᑦᓯᓂᕐᒧᑦ ᑲᒪᒍᓯᐅᔪᑦ, ᐃᓚᐅᓪᓗᑎᒃ ᐊᒥᓱᑦ ᐊᑕᔪᑦ ᐊᖑᓇᓱᓐᓂᕐᒧᑦ ᒪᓕᒐᑦ ᐊᒻᒪᓗ ᒪᓕᒃᑕᐅᒋᐊᓖᑦ ᐊᑕᔪᑦ 
ᐃᑭᓕᕐᑕᓄᑦ ᐊᒻᒪᓗ ᐊᓯᐅᔨᔭᓄᑦ.  ᑖᒃᑯᐊ ᑭᓪᓕᖃᒃᑲᐃᒍᑏᑦ ᐊᒻᒪᓗ ᒪᓕᒃᑕᐅᒋᐊᓖᑦ ᐃᓚᖃᕐᑐᑦ ᐃᒪᐃᒋᐊᖃᕐᑐᑎᒃ 
ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐋᕿᑦᓱᐃᓗᑎᒃ ᑎᑎᕋᕐᓯᒪᔪᓂᒃ ᐸᕐᓇᒍᑎᓂᒃ ᓈᒻᒪᑦᑐᓂᒃ ᑲᒪᒍᑎᓕᓐᓂᒃ 
ᐃᓄᐃᓴᓪᓕᒋᐊᕐᓗᒋᑦ ᖃᑦᓯᐅᓂᖏᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐊᓪᓚᖖᒍᐊᑦ (ᐃᓚᖃᕐᓗᒍ ᑲᒪᔾᔪᑎᓕᕆᓂᕐᒧᑦ 
ᐃᑲᔪᕈᑏᑌ ᑐᓂᔭᖏᑦ ᐃᒪᕐᒥᐅᑕᓕᕆᔩᑦ ᑲᓇᑕᒥ, ᐆᒪᔪᓕᕆᔨᕐᔪᐊᑦ, ᓄᓇᕗᑦ ᑐᖖᒐᕕᒃ ᑎᒥᖓᑦ ᐊᒻᒪᓗ ᒐᕙᒪᓐᑯᑦ 
ᓄᓇᕗᑦᒥ ᑕᐃᒪᐃᑦᓴᕆᐊᖃᕐᐸᑦ); ᐱᕙᓪᓕᐊᔭᐅᓂᖏᑦ ᖃᐅᔨᒪᒐᓱᐊᕐᓂᕐᒧᑦ ᐱᑕᖃᕐᑎᑕᑦ ᐅᑯᓇᖖᒐᑦ ᐃᒪᕐᒥᐅᑕᓕᕆᔩᑦ 
ᑲᓇᑕᒥ, ᐃᓚᖃᕐᓗᒋᑦ ᐊᓯᖏᓐᓂᒃ ᐊᐅᓚᑦᓯᖃᑕᐅᔪᓂᒃ, ᓱᓕᔪᒥᒃ ᒥᒃᓴᐅᓴᓪᓗᒋᑦ ᐊᓪᓚᖖᒍᐊᑦ ᐃᑭᓕᕐᑕᑦᒃ ᐊᒻᒪᓗ 
ᐊᓯᐅᔨᔭᑦ ᓯᓈᖓᓂ, ᐋᔪᕋᒃᑯᑦ ᐊᒻᒪᓗ ᐃᒪᐅᑎᓪᓗᒍ ᐊᖑᓇᓱᓪᓗᓂ; ᖃᐅᔨᓴᕐᓂᖅ ᓱᓇᒃᑯᑖᑦ ᐊᑐᕈᓐᓇᑦᓯᐊᕐᓂᖏᓐᓂᒃ; 
ᐊᒻᒪᓗ ᐱᕙᓪᓕᐊᔭᐅᓗᓂ ᐱᓕᒻᒪᑦᓴᐃᓂᕐᒧᑦ ᐅᖃᓕᒫᒐᑦ. 

ᐊᐃᕖᑦ 
 
ᓄᑖᑦ ᑲᑎᓯᒪᔪᑦ ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᒫᓐᓇ ᐱᕙᓪᓕᐊᔭᐅᒻᒥᔪᖅ ᒪᑯᓂᖓ ᐊᑦᓛᓐᑎᒃ ᐊᐃᕖᑦ 
ᒫᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ, ᐃᓛᒃ ᓄᑖᖑᒻᒪᑕ ᐅᕙᓂ ᑲᑎᒪᔨᕋᓛᑦ ᑲᒪᒋᔭᖃᕐᑐᑦ ᖃᓄᐃᓕᕐᓂᖏᓐᓂᒃ 
ᓄᖑᓕᕐᓱᕆᔭᑦ ᐆᒪᔪᑦ ᑲᓇᑕᒥ ᐅᓂᒃᑳᖏᓐᓂ ᑖᒃᑯᓂᖓ ᐆᒪᔪᕐᓂᒃ.  ᓄᑖᖑᓂᕐᐹᑦ ᑎᑎᕋᕐᑕᐅᓂᖏᑦ ᐅᑯᐊ ᑲᑎᓯᒪᔪᑦ 
ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᒪᑯᓂᖓ ᐊᑦᓛᓐᑎᒃᒥ ᐊᐃᕖᑦ ᒫᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ 
ᐃᓚᖃᕐᑐᑦ ᕿᓇᒻᒥᐅᔪᒥᒃ ᑐᕌᒐᐅᔪᓂᒃ ᖃᐅᔨᓴᕐᓗᒋᑦ ᐊᖑᓇᓱᒍᓯᐅᔪᑦ ᐊᒻᒪᓗ ᓱᓇᒃᑯᑖᑦ, ᐊᒻᒪᓗ ᓄᐊᓪᓗᒋᑦ ᓈᓴᐅᑏᑦ 
ᐊᑯᓚᐃᓐᓂᖏᓐᓄᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ. 
 
ᕿᓚᓗᒐᐃᑦ 
 
ᕿᓚᓗᒐᐃᑦ ᐃᒪᐃᑦᑑᒻᒥᔪᑦ ᑕᕆᐅᕐᒥ ᐆᒪᔪᐸᐅᔭᐃᑦ ᐱᒻᒪᕆᐅᔪᑦ ᐊᒻᒪᓗ ᐃᓱᒫᓗᒋᔭᐅᓪᓗᑎᒃ ᓄᓇᕗᑦᒥᐅᓄᑦ.  ᑲᑎᓯᒪᔪᑦ 
ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ ᓱᓕ ᐱᕙᓪᓕᐊᔭᐅᖖᒋᑦᑐᑦ ᑖᒃᑯᓂᖓ ᐆᒪᔪᕐᓂᒃ. 
 
ᖃᓄᖅ ᐃᑭᓕᕐᑕᓂᒃ ᐊᒻᒪᓗ ᐊᓯᐅᔨᔭᓂᒃ ᒥᒃᓴᐅᓴᒍᑏᑦ ᐊᑦᑐᐃᕙᑉᐸᑦ ᐊᖑᓇᓱᑦᑕᑦ ᑭᓪᓕᖏᓐᓄᑦ ᓄᓇᕗᑦᒥ? 
 
ᑕᒪᒃᑮᑦ ᐊᖑᓇᓱᒃᑏᑦ ᐊᒻᒪᓗ ᐆᒪᔪᕐᓂᒃ ᐊᐅᓚᑦᓯᔩᑦ ᐱᑕᖃᕆᐊᓕᒻᒥᒃ ᐃᓄᐃᓴᓪᓕᒋᐊᖁᔨᒻᒪᑕ ᐃᑭᓕᕐᑕᓂᒃ ᐊᒻᒪᓗ 
ᐊᓯᐅᔨᔭᓂᒃ.  ᐊᖑᓇᓱᒃᑏᑦ ᐊᖏᒡᕋᐅᔾᔨᒍᒪᕙᒻᒪᑕ ᐆᒪᔪᕐᑕᒥᓂᒃ ᐱᒐᓱᐊᕋᒥᒋᑦ, ᑮᓇᐅᔭᕐᑐᕐᒪᑕ, ᐊᒻᒪᓗ ᐊᑭᓱᕈᕋᒥᒃ 
ᐊᖑᓇᓱᒃᑐᑎᒃ.  ᐃᓚᐅᖖᒋᑦᑐᑦ ᐱᐅᓯᑐᖃᖓᓄᑦ ᐃᓄᐃᑦ ᐃᒋᑦᓯᓂᖅ ᐅᕝᕙᓘᓐᓃᑦ ᐊᖑᓇᓱᓐᓂᖅ ᐱᖖᒍᐊᕆᓪᓗᒍ, ᐊᒻᒪᓗ 
ᐃᓄᐃᓴᓪᓕᒋᐊᕆᓂᖅ ᐃᑭᓕᕐᑕᓂᒃ ᐊᒻᒪᓗ ᐊᓯᐅᔨᔭᓂᒃ ᐃᓚᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᖖᒐᕕᐅᔪᓄᑦ 
ᓱᕋᑦᑎᑦᑕᐅᓕᒪᓂᖅ, ᐊᒻᒪᓗᑦᑕᐅᖅ ᑕᐃᔭᐅᒻᒥᔪᖅ ᐃᒃᓯᓐᓇᐃᑦᑕᐃᓕᒪᓂᖅ, ᑖᓐᓇ ᑐᑭᓕᒃ ᐃᒫᒃ ᐊᖑᓇᓱᒃᑏᑦ 
ᐊᖑᓇᓱᒃᐸᓪᓗᑎᒃ ᑭᓯᐊᓂ ᐱᒋᐊᓕᒻᒥᓂᒃ ᐊᒻᒪᓗ ᐃᒋᑦᓯᕙᖖᒋᓪᓗᑎᒃ ᐆᒪᔪᕐᓂᒃ ᐊᖑᓇᓱᒃᑕᒥᓂᒃ.  ᐆᒪᔪᕐᓂᒃ ᐊᐅᓚᑦᓯᔩᑦ 
ᐃᑉᐱᒍᓱᒍᒪᒻᒥᔪᑦ ᐃᒫᒃ ᖃᑦᓯᐅᓂᖏᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐆᒪᔪᑦ ᐃᓄᐃᓴᑦᑎᒐᓱᐊᕐᓗᒋᑦ, ᐊᒻᒪᓗ ᐃᒫᒃ ᓱᓕᔪᓂᒃ 
ᖃᑦᓯᐅᓂᖏᓐᓂᒃ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐆᒪᔪᑦ ᐃᓚᒋᓕᐅᓯᒪᔪᑦ ᖃᐅᔨᒐᓱᐊᕐᑐᒋᑦ ᓄᖒᑦᓯᕙᓪᓕᐊᖏᓪᓗᓂ 
ᐊᖑᓇᓱᒃᑕᐅᒍᓐᓇᕐᑐᑦ ᖃᓄᐃᓪᓗᐊᕐᓂᖏᑦ.  ᓱᓕᔪᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᖃᑦᓯᐅᒻᒪᖔᑕ ᑐᕌᕈᓐᓇᕐᑐᖅ 
ᓇᓪᓕᐊᓐᓄᑐᐃᓐᓇᖅ ᓄᖒᑦᓯᕙᓪᓕᐊᓗᓂ ᐊᖑᓇᓱᒃᑕᑦ ᖃᓄᐃᓪᓗᐊᕐᓂᖏᑦ, ᐅᕝᕙᓘᓐᓃᑦ ᐊᖑᓇᒃᑕᑦ 
ᖃᓄᐃᓪᓗᐊᕐᓂᖏᑦ ᐊᒡᕕᐊᕈᑕᐅᓗᐊᕐᑐᑦ ᐃᓄᓐᓄᑦ. 
 
ᐃᒪᕐᒥᐅᑕᓕᕆᔩᑦ ᑲᓇᑕᒥ ᐃᓚᐅᑎᑦᓯᔪᑦ ᐃᑭᓕᕐᑕᓂᒃ ᐊᒻᒪᓗ ᐊᓯᐅᔨᔭᓂᒃ ᐊᑯᓚᐃᓐᓂᖏᓐᓂᒃ ᐅᖃᐅᔾᔨᒋᐊᕈᑎᒥᓂ 
ᐱᓪᓗᒋᑦ ᓄᖒᑦᓯᕙᓪᓕᐊᖏᓪᓗᓂ ᐊᖑᓇᓱᒃᑕᑦ ᖃᓄᐃᓪᓗᐊᕐᓂᖏᑦ, ᐅᕝᕙᓘᓐᓃᑦ ᑲᑎᑦᑐᐱᒋᑦ ᐊᔪᖖᒋᑕᑦ ᓄᓈᕐᑕᐅᓂᕐᒥᒃ.  
ᖃᐅᔨᒐᓱᐊᕐᑐᒋᑦ ᑲᑎᑦᑐᒋᑦ ᐊᔪᖖᒋᑕᑦ ᓄᓈᕐᑕᐅᓂᕐᒥᒃ, ᐃᒪᕐᒥᐅᑕᓕᕆᔩᑦ ᑲᓇᑕᒥ ᓯᕗᓪᓕᕐᒥᒃ ᐱᒋᐊᕈᑎᖃᕐᐸᑦᑐᑦ 
ᖃᐅᔨᒐᓱᐊᕐᓂᕐᒥᒃ ᖃᑦᓯᐅᓂᖏᓐᓄᑦ ᒥᒃᓴᐅᓴᒍᑎᓂᒃ, ᐅᑯᓇᖖᒑᕋᔪᑦᑐᑦ ᓈᓴᐃᒍᑏᑦ ᐊᑕᐅᓯᕐᓃᖔᕐᑐᓂᒃ.  
ᐃᒪᕐᒥᐅᑕᓕᕆᔩᑦ ᑲᓇᑕᒥ ᐊᑐᓕᕐᐸᑦᑐᑦ ᐱᓗᐊᑦᑕᐃᓕᓂᕐᒧᑦ ᖃᐅᔨᒐᓱᐊᕈᑎᓂᒃ ᒥᒃᓴᐅᓴᑦᑐᒋᑦ ᐱᑕᖃᑐᐃᓐᓇᕆᐊᓖᑦ 
ᐆᒪᔫᓂᖏᓐᓂᒃ ᐃᓚᖖᒐᐃᒍᑏᑦ1, ᐅᕝᕙᓘᓐᓃᑦ ᐊᒥᓲᓂᕐᐹᑦ ᖃᑦᓯᐅᓂᖏᑦ ᐆᒪᔪᑦ ᐃᓚᖖᒐᐃᒍᑕᐅᒍᓐᓇᕐᑐᑦ 
ᐊᑕᐅᓯᕐᓃᖔᕐᑐᓂᒃ ᓱᓕ ᐊᑕᐅᓯᕐᓃᖔᕐᑐᑦ ᑎᑭᐅᑎᒐᓱᐊᕐᓗᑎᒃ ᐊᒥᓲᓂᕐᐹᖑᒍᓐᓇᕐᑐᓂᒃ ᓄᖑᑉᐸᓪᓕᐊᒐᑎᒃ ᐱᑕᖃᕐᑐᑦ 
ᐃᓄᐊᓪᓗᐊᕐᓂᖏᑦ (ᐃᓚᐅᒐᑎᒃ ᐱᐅᓯᕐᒥᒍᑦ ᑐᖁᕋᕐᑐᑦ).  ᐱᑕᖃᑐᐃᓐᓇᕆᐊᓖᑦ ᐆᒪᔫᓂᖏᓐᓂᒃ 
ᐃᓚᖖᒐᐃᒍᑕᐅᒍᓐᓇᕐᑐᑦ ᑕᐃᒪ ᐋᕿᒋᐊᕐᑕᐅᓕᕐᑐᑎᒃ ᐊᑐᕐᑐᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐊᑯᓚᐃᓐᓂᖏᑦ 
ᐊᖑᓇᒃᓱᑕᐅᓂᖏᓐᓂᒃ.  ᑭᖑᓪᓕᕐᐹᑦ ᖃᐅᔨᔭᑦ ᐃᓘᓐᓇᖏᓐᓂᒃ ᑖᒃᑯᓂᖓ ᖃᐅᔨᒐᓱᐊᕈᑎᓂᒃ ᐃᒪᐃᑦᑑᕗᖅ 
ᓄᖒᑦᓯᕙᓪᓕᐊᖏᓪᓗᓂ ᐊᖑᓇᓱᒃᑕᐅᒍᓐᓇᕐᑐᑦ ᖃᓄᐃᓪᓗᐊᕐᓂᖏᑦ, ᐅᕝᕙᓘᓐᓃᑦ ᑲᑎᑦᑐᒋᑦ ᐊᔪᖖᒋᑕᑦ ᓄᓈᕐᑕᐅᓂᕐᒥᒃ.  
ᒥᑭᓴᐅᓴᒍᑏᑦ ᖃᓄᐃᓪᓗᐊᕐᓂᖏᓐᓄᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐆᒪᔪᑦ ᑖᒃᑯᓇᓂ ᐱᖓᓱᓂ ᐆᒪᔪᕐᓂ ᐃᒪᐃᓕᖓᕗᑦ:  
28% ᐊᓪᓚᖖᒍᐊᑦ2, 30% ᐊᐃᕖᑦ3, ᖃᓄᐃᓪᓗᐊᕐᓂᖏᑦ ᐊᑐᐃᓐᓇᐅᖏᑦᑐᑦ ᕿᓚᓗᒐᕐᓂᒃ.  ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ 
ᖃᑦᓯᐅᓂᖏᑦ ᒫᓐᓇ ᐅᖃᐅᑕᐅᕙᖖᒋᑦᑐᑦ ᐊᒡᕌᒍᑕᒫᑦ ᐊᓪᓚᖖᒍᐊᓂᒃ ᐊᖑᓇᓱᒃᑐᓂ, ᕿᓚᓗᒐᕐᓂᒃ ᐊᖑᓇᓱᒃᑐᓂ, 

1 ᐱᑕᖃᑕᐃᓐᓇᕆᐊᓖᑦ ᐆᒪᔫᓂᖏᓐᓂᒃ ᐃᓚᖖᒐᐃᔭᐃᒍᑏᑦ ᖃᐅᔨᒐᓱᐊᕐᑕᐅᕙᑎᑐᑦ ᐊᑐᕐᑐᒋᑦ ᐃᓄᐃᓴᓐᓂᕐᐹᑦ ᐱᑕᖃᕐᑐᑦ ᖃᓄᐃᓪᓗᐊᕐᓂᖏᑦ, 
ᒥᒃᓴᐅᓴᒃᑕᑦ ᐊᒥᓲᓂᕐᐹᑦ ᓱᑲᓐᓂᖏᑦ ᐊᒥᓱᕈᕐᐸᓪᓕᐊᓂᖏᑕ (4% ᓴᕐᐱᓕᓐᓄᑦ ᐊᒻᒪᓗ 12% ᓯᖅᑯᓕᓐᓄᑦ), ᐅᑎᕐᔫᒥᑎᑦᓯᒐᓱᐊᕐᓂᕐᒧᑦ ᐱᑕᓖᑦ 
(ᐃᓄᐃᓴᓐᓂᕐᓴᐃᑦ ᓄᖑᓕᕐᓱᕆᔭᓄᑦ ᐊᑕᐅᓯᕐᓃᖔᕐᑐᓄᑦ, ᐊᒥᓲᓂᕐᓴᐃᑦ ᐊᑕᐅᓯᕐᓃᖔᕐᑐᓄᑦ ᐱᐅᔪᒥᒃ ᖃᑦᓯᐅᓂᖏᑕ ᖃᓄᐃᓕᖓᓂᖏᑦ). 
2 ᕿᑎᖓᓃᒍᑏᑦ ᖃᐅᔨᒐᓱᐊᕐᑕᐅᕙᑦᑐᑦ ᐃᒪᕐᒥᐅᑕᓕᕆᔨᓄᑦ ᑲᓇᑕᒥ ᐊᑐᕐᑐᒋᑦ ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᓂᖏᓐᓂᒃ ᐅᖃᐅᑕᐅᔪᑦ ᑕᓪᓕᒪᓂᒃ 
ᐱᖃᑕᐅᔪᓂᒃ ᓄᓇᓕᓐᓂᒃ ᐱᒋᐊᖃᑖᕐᓂᖓᓂᒃ ᕿᑎᖓᓄᑦ-2000ᑦ. 
3 ᐃᓱᒪᒋᔭᖏᑦ ᐅᑯᐊ ᐅᐊᓐᓇᖓᓂ ᐊᑦᓛᓐᑎᒃ ᑕᕆᐅᕐᒥᐅᑕᕐᓂᒃ ᐆᒪᔪᐸᐅᔭᓕᕆᔩᑦ ᑲᑎᒪᔨᕐᔪᐊᑦ. 

ᐅᕝᕙᓘᓐᓃᑦ ᐊᐃᕕᕐᓂᒃ ᓂᕿᑦᓴᐅᓪᓗᒋᑦ ᐊᖑᓇᓱᒃᑕᓂ.  ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᑐᓴᕋᑦᓴᑦ ᒫᓐᓇᕈᓗᒃ 
ᑎᑎᕋᕐᑕᐅᕙᓕᕐᑐᑦ ᐊᖅᑯᑎᒋᓪᓗᖏᑦ ᓇᒻᒥᓂᖅ ᐅᖃᐅᓯᖃᕐᑐᑦ ᐊᐃᕝᕕᐊᑎᑦᓯᓪᓗᑎᒃ ᑕᑯᕚᑦᓴᓂᒃ. 

 
ᓇᓗᓇᐃᒃᑯᑦ 1.  ᐆᑦᑐᕋᐅᑏᑦ ᖃᓄᖅ ᓄᖒᑦᓯᕙᓪᓕᐊᖏᓪᓗᓂ ᐊᖑᓇᓱᒃᑕᐅᔪᑦ ᖃᓄᐃᓪᓗᐊᕐᓂᖏᓐᓂᒃ ᖃᐅᔨᒐᓱᐊᕐᑕᐅᕙᑦᑐᑦ ᐅᑯᓇᖖᒐᑦ 
ᐃᒪᕐᒥᐅᑕᓕᕆᔩᑦ ᑲᓇᑕᒥ ᓴᓐᓂᕈᑎᐅᑉ ᐃᒪᖓᓂ ᐊᓪᓚᖖᒍᐊᑦ ᐊᑕᐅᓯᕐᓃᖔᕐᑐᑦ, ᐃᓱᒪᒋᔭᐅᓪᓗᑎᒃ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᖃᑦᓯᐅᓂᖏᑦ 
ᓄᖒᑦᓯᕙᓪᓕᐊᖏᓪᓗᓂ ᐊᖑᓇᓱᒃᑕᐅᔪᑦ ᐊᑐᓕᖁᔭᑦ, ᐅᕝᕙᓘᓐᓃᑦ ᑲᑎᑦᑐᒋᑦ ᐊᔪᖖᒋᑕᑦ ᓄᓈᕐᑕᐅᓂᕐᒥᒃ. 

ᐅᓪᓗᒥ ᐊᐅᓚᑦᓯᒍᑏᑦ ᐋᕿᑦᓯᒪᓂᖏᑦ ᑕᕆᐅᕐᒥ ᐆᒪᔪᐸᐅᔭᕐᓂᒃ ᓄᓇᕗᑦᒥ 
 
ᐊᓪᓚᖖᒍᐊᑦ, ᕿᓚᓗᒐᐃᑦ, ᐊᒻᒪᓗ ᐊᐃᕖᑦ ᐊᐅᓚᑕᐅᔪᑦ ᐊᖅᑯᑎᒋᓪᓗᒋᑦ ᑎᓴᒪᑦ ᑲᒪᒍᓯᐅᓗᐊᕐᑐᑦ ᓄᓇᕗᑦᒥ: 
 

1. ᐊᖑᓇᓱᒃᑕᐅᔪᓄᑦ ᑭᓪᓕᒋᔭᐅᑎᑕᑦ, ᐆᑦᑐᕈᑎᒋᓗᒍ ᐊᑖᒍᑦ ᐃᒪᕐᒥᐅᑕᕐᓂᐊᒐᕐᓄᑦ ᒪᓕᒐᕐᔪᐊᖅ ᐊᒻᒪᓗ ᑕᒡᕙᓂ 
ᐊᐅᓚᑦᓯᒍᑏᑦ, ᖃᐅᔨᒪᓇᓗᐊᕐᑐᖅ ᐃᒪᕐᒥᐅᑕᕐᓂᐊᒐᕐᓂᒃ (ᑭᓱᑐᐃᓐᓇᕐᓂᒃ) ᐊᐅᓚᑦᓯᒍᑏᑦ ᐊᒻᒪᓗ ᑕᕆᐅᕐᒥ 
ᐆᒪᔪᐸᐅᔭᕐᓂᒃ ᐊᐅᓚᑦᓯᒍᑏᑦ.  ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ ᐱᑕᖃᕐᒥᔪᑦ 
ᐊᖑᓇᓱᒃᑕᐅᓂᖏᓐᓂᒃ ᑕᕆᐅᕐᒥ ᐆᒪᔪᐸᐅᔭᑦ ᑕᒡᕙᓂ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᐋᕿᑦᑕᐅᒪᔪᑦ 
(ᐃᓚᖓ 5.6.3), ᐊᒻᒪᓗ ᑕᐃᒪ ᐊᖑᓇᓱᒃᑕᐅᔪᑦ ᖃᓄᐃᓪᓗᐊᕐᓂᖏᑦ ᐱᑕᖃᕐᓂᕐᐸᑕ ᓯᕗᕐᖓᒍᑦ 
ᐊᑎᓕᐅᕐᕕᐅᓂᖏᑕ ᐅᑯᐊ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ (ᐃᓚᖓ 5.6.4).  ᐆᒪᔪᓕᕆᔨᕐᔪᐊᑦ 
ᑲᒪᔨᐅᓗᐊᕐᑐᑦ ᐆᒪᔪᕐᓂᒃ ᐊᐅᓚᑦᓯᓂᕐᒥᒃ ᓄᓇᕗᑦᒥ ᐊᒻᒪᓗ ᐃᑉᐱᒋᔭᖃᕐᑐᑦ ᐋᖀᓂᕐᒥᒃ, ᐋᕿᒋᐊᕆᓂᕐᒥᒃ 
ᐅᕝᕙᓘᓐᓃᑦ ᐲᕐᓯᓂᕐᒥᒃ ᖃᓄᐃᓪᓗᐊᕐᓂᖏᓐᓂᒃ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ (ᐃᓚᖓ 5.2.33). 

2. ᐊᖑᓇᓱᓐᓂᕐᒧᑦ ᒪᓕᒐᑦ ᐊᑦᑐᐃᔪᑦ ᖃᖓᒃᑯᑦ, ᓇᒥ, ᐅᕝᕙᓘᓐᓃᑦ ᖃᓄᖅ ᑕᕆᐅᕐᒥ ᐆᒪᔪᐸᐅᔭᐃᑦ 
ᐊᖑᓇᓱᒃᑕᐅᕙᒻᒪᖔᑕ.  ᐆᑦᑐᕈᑎᒋᓗᒍ, ᐊᖑᓇᓱᓐᓂᕐᒧᑦ ᒪᓕᒐᑦ ᐃᓚᖃᕈᓐᓇᕐᑐᑦ ᖃᖓᒃᑯᑦ ᐊᖑᓇᓱᒃᑕᐅᓂᖏᑦ 
ᐊᒡᕕᐊᕈᑎᖃᕐᒪᖔᑕ, ᐊᐅᓚᑦᓯᒡᕕᐅᔪᑦ ᑭᓪᓕᖏᑦ, ᐅᕝᕙᓘᓐᓃᑦ ᐱᑕᖃᕆᐊᖃᕐᓂᖏᑦ ᑕᕆᐅᕐᒥ ᐆᒪᔪᐸᐅᔭᕐᓂᒃ 
ᐊᖑᓇᓱᒃᐸᑦᑐᑦ ᓄᓇᓖᑦ ᐱᓯᒪᓗᑎᒃ ᑎᑎᕋᕐᓯᒪᔪᓂᒃ ᐸᕐᓇᒍᑎᓂᒃ ᐃᓄᐃᓴᒐᓱᐊᕐᓗᒋᑦ ᐃᑭᓕᕐᑕᑦ ᐊᒻᒪᓗ 
ᐊᓯᐅᔨᔭᑦ.  ᐆᒪᔪᓕᕆᔨᕐᔪᐊᑦ ᐃᑉᐱᒋᔭᖃᕐᒥᔪᑦ ᐋᖀᓂᕐᒥᒃ, ᐋᕿᒋᐊᕆᓂᕐᒥᒃ ᐅᕝᕙᓘᓐᓃᑦ ᐲᕐᓯᓂᕐᒥᒃ 
ᐊᖑᓇᓱᓐᓂᕐᒧᑦ ᒪᓕᒐᕐᓂᒃ (ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ ᐃᓚᖓ 5.2.33). 

3. ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ ᐊᖑᓇᓱᓐᓂᕐᒧᑦ ᒪᓕᒐᖏᑦ, ᐃᒪᐃᑦᑐᑦ ᓇᓗᓇᐃᕐᑕᐅᒪᔪᑦ 
ᒪᓕᒐᕋᓛᑦ ᐋᕿᓱᕐᑕᑦ ᓄᓇᓕᓐᓄᑦ ᐱᓗᐊᑦᑕᐃᓕᓂᕐᒧᑦ, ᐊᖑᓇᓱᒃᑐᑦ ᐅᓗᕆᐊᓇᕐᑐᒦᖁᓇᒋᑦ, ᐊᖑᓇᓱᓐᓂᖏᑦ 
ᑲᔪᓯᑦᓯᐊᖁᓪᓗᒋᑦ ᐊᒻᒪᓗ ᓱᑲᓪᓗᑎᒃ, ᐊᒻᒪᓗ ᐱᓕᒻᒪᑦᓴᐃᓂᕐᒥᒃ ᐊᑑᑎᖃᕐᑐᑦ. 

4. ᒪᓕᑦᓯᐊᕆᐊᖃᕐᓂᖅ ᖃᐅᔨᒪᒐᓱᐊᕐᓂᕐᒥᒃ ᐊᖑᓇᓱᒃᑐᓂᒃ.  ᐆᑦᑐᕈᑎᒋᓗᒍ, ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ 
ᑎᒥᖏᑦ ᐊᒻᒪᓗ ᐃᒪᕐᒥᐅᑕᓕᕆᔩᑦ ᑲᓇᑕᒥ ᐱᓗᐊᑦᑕᐃᓕᓂᕐᒧᑦ ᐊᒻᒪᓗ ᓴᐳᒻᒥᓂᕐᒧᑦ ᖃᐅᔨᒪᒐᓱᐊᕐᑎ 
ᐊᖑᓇᓱᒃᑕᑦ ᖃᓄᐃᓪᓗᐊᕐᓂᖏᓐᓂᒃ ᐊᒻᒪᓗ ᐅᖃᐅᓯᖃᕐᓂᕐᒥᒃ.  ᐃᒪᕐᒥᐅᑕᓕᕆᔩᑦ ᑲᓇᑕᒥ ᐊᒻᒪᓗ ᑲᑎᒪᔨᕐᔪᐊᑦ 

6 
 



ᐱᓪᓗᒋᑦ ᓯᓚᕐᔪᐊᕐᒥ ᑕᐅᕐᓰᒍᑕᐅᕙᓐᓂᖏᑦ ᓄᖑᓕᕐᓱᕆᔭᑦ ᐆᒪᔪᑦ ᖃᐅᔨᒪᒐᓱᐊᕐᐸᑦᑐᑦ ᑕᐅᕐᓰᒍᑎᓂᒃ 
ᐆᒪᔪᒥᓂᕐᓂᒃ (ᓲᕐᓗ ᐊᓪᓚᖖᒍᐊᑦ ᑑᒑᖏᑦ) ᐊᐅᓚᑦᓯᒡᕕᐅᔪᓂ (ᓲᕐᓗ ᒪᑯᐊ ᖃᓪᓗᓈᓂ ᐊᒡᒍᑐᕐᓯᒪᓂᖏᑦ ᐊᒻᒪᓗ 
ᐅᑭᐅᕐᑕᕐᑐᒥᐅᑦ, ᒪᑯᐊ ᓄᓇᕐᔪᐊᒥᐅᑦ). 

 
ᐃᓘᓐᓇᒐᓚᑎᒃ ᑖᒃᑯᐊ ᐊᐅᓚᑦᓯᓂᕐᒧᑦ ᑐᓴᕋᑦᓴᑦ ᐃᒪᐃᑦᑐᑦ ᐅᕝᕙᓘᓐᓃᑦ ᐃᒪᐃᓐᓂᐊᕐᑐᑦ ᓇᓗᓇᐃᔭᕐᑕᐅᒪᓗᑎᒃ ᐅᕙᓂ 
ᑲᑎᓯᒪᔪᑦ ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ, ᑖᒃᑯᐊ ᐊᖏᕐᐸᑦᑕᖏᑦ ᐆᒪᔪᓕᕆᔨᕐᔪᐊᒃᑯᑦ. 

III. ᐊᑐᓕᖁᔭᑦ ᐃᓄᐃᓴᓪᓕᒋᐊᕐᓗᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᑕᕆᐅᕐᒥ ᐆᒪᔪᐸᐅᔭᐃᑦ 
ᐊᖑᓇᓱᒃᑕᐅᑎᓪᓗᒋᑦ ᓄᓇᕗᑦᒥ 

 
ᐃᓕᓐᓂᐊᕐᓯᓐᓈᕐᓂᕐᒥ ᐱᖃᑕᐅᔪᑦ ᑐᓂᓯᓚᐅᕐᑐᑦ ᓇᓗᓇᐃᔭᐅᑎᓂᒃ ᐊᖑᓇᓱᓐᓂᕐᓄᑦ ᓄᓇᖏᓐᓂ, ᓈᒻᒪᓂᕐᐹᓂᒃ 
ᐊᖑᓇᓱᒃᑐᓂ ᐱᐅᓯᐅᔪᓂᒃ, ᖃᓄᐃᑦᑐᓂᒃ ᐆᒪᔪᕐᓂᒃ ᐊᖑᓇᓱᒃᐸᒻᒪᖔᕐᒥᒃ, ᖃᓄᖅ ᐊᑐᓂᑦ ᐆᒪᔪᑦ 
ᐊᖑᓇᓱᒃᑕᐅᓲᖑᒻᒪᖔᑕ, ᖃᓄᖅ ᐊᖑᓇᓱᓐᓃᑦ ᐊᔾᔨᒌᖖᒋᒻᒪᖔᑕ ᐊᒡᕌᒎᑉ ᐃᓗᐊᓂ, ᐊᒻᒪᓗ ᖃᓄᖅ ᐃᑭᓕᕐᑕᑦ ᐊᒻᒪᓗ 
ᐊᓯᐅᔨᔭᑦ ᐃᓄᐃᓴᓪᓕᒋᐊᕈᓐᓇᕐᒪᖔᑕ.  ᐃᓚᖏᑦ ᐅᖃᓕᒪᔪᑦ ᐅᖃᐅᓯᖃᕐᓂᕐᓴᐅᓚᐅᕐᑐᑦ ᖃᓄᑐᐃᓐᓇᖅ ᑲᒪᒍᑎᓂᒃ, 
ᐃᓚᖏᑦ ᓇᓗᓇᐃᔭᐃᓪᓗᑎᒃᕐ ᓇᓗᓇᐃᕐᓯᒪᓂᕐᓴᓂᒃ ᐊᓚᒃᑲᕐᑐᓂᒃ. 
 
ᖃᓄᑐᐃᓐᓇᖅ ᐊᑐᓕᖁᔭᑦ 
 
ᓄᓇᓖᑦ ᐊᖑᓇᓱᒃᑐᑎᒃ ᒪᓕᒐᖏᑦ/ᒪᓕᒐᕋᓛᖏᑦ 
 
ᑲᑎᒪᓂᕐᒥ ᐱᖃᑕᐅᔪᑦ ᖃᓄᑐᐃᓐᓇᖅ ᐊᖏᖃᑎᒌᓚᐅᕐᑐᑦ ᐃᒫᒃ ᐊᖑᓇᓱᒍᓯᐅᔪᑦ ᐊᔾᔨᒌᖖᒋᒻᒪᑕ ᐊᑐᓂᑦ ᓄᓇᓕᓐᓂ, 
ᐱᑕᖃᕐᑐᑎᒃ ᐊᔾᔨᒌᖖᒋᑦᑐᓂᒃ ᐱᐅᓯᐅᔪᓂᒃ ᐊᒻᒪᓗ ᑲᒪᔾᔪᓯᐅᔪᓂᒃ ᐱᕙᓪᓕᐊᔭᐅᓯᒪᔪᓂᒃ ᓄᓇᓖᑦ ᐊᕙᑖᓂ 
ᒪᓕᒃᑕᐅᒋᐊᓖᑦ.  ᐊᖏᖃᑎᒌᓚᐅᕐᑐᑦ ᐃᒫᒃ ᐊᑐᓂᑦ ᓄᓇᓖᑦ ᐋᕿᑦᓱᐃᒋᐋᖃᕐᒪᑕ ᑎᑎᕋᕐᓯᒪᔪᓂᒃ ᓄᓇᓕᓐᓄᑦ-ᑐᕌᕐᑐᓂᒃ 
ᐊᖑᓇᓱᓐᓂᕐᒧᑦ ᒪᓕᒐᕐᓂᒃ/ᒪᓕᒐᕋᓛᓂᒃ.  ᐊᖑᓇᓱᒍᓯᐅᔪᑦ ᐊᒻᒪᓗ ᒪᓕᖓᑦ ᐃᒪᐃᑦᑑᓚᐅᖏᑦᑐᑦ ᐱᐅᓯᒃᑯᑦ 
ᑎᑎᕋᕐᓯᒪᓪᓗᑎᒃ ᐅᐱᓐᓇᕋᓂ ᐃᓄᐃᑦ ᐅᖃᐅᓯᒃᑯᑦ ᐃᓕᖅᑯᓯᖃᕐᒪᑕ, ᑭᓯᐊᓂ ᐊᒥᓱᑦ ᑲᑎᒪᔪᓂ ᐱᖃᑕᐅᔪᑦ ᐊᖏᓚᐅᕐᑐᑦ 
ᐃᒫᑦ ᑎᑎᕋᕐᓯᒪᔪᑦ ᐊᖑᓇᓱᓪᓗᓂ ᒪᓕᒐᑦ ᐊᑑᑎᖃᕆᐊᖏᑦ.  ᓄᓇᓕᓐᓂ ᐊᖑᓇᓱᓐᓂᕐᒧᑦ ᒪᓕᒐᑦ ᐃᓚᒋᓕᐅᓯᒪᔪᑦ ᐅᕙᓂ 
ᐅᐃᒍᖓ E ᐱᖓᓲᔪᕐᑐᓄᑦ ᐊᓪᓚᖖᒍᐊᓂᒃ ᐊᖑᓇᓱᒃᐸᑦᑐᓄᑦ ᓄᓇᓕᓐᓄᑦ (ᑕᓗᕐᔪᐊᖅ ᐊᒻᒪᓗ ᑕᓪᓕᒪᑦ ᓄᓇᓕᓐᓂᒃ 
ᑐᖖᒐᕕᓕᓐᓂᒃ ᐊᐅᓚᑦᓯᒍᑎᓖᑦ ᓄᓇᓖᑦ - ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ, ᓇᐅᔮᑦ, ᐊᒻᒪᓗ ᑰᒑᕐᔪᒃ) ᐊᒻᒪᓗ 
ᐱᖓᓱᑦ ᕿᓚᓗᒐᕐᓂᒃ ᐊᖑᓇᓱᒃᐸᑦᑐᑦ ᓄᓇᓖᑦᒃ (ᐃᖃᓗᐃᑦ, ᑭᒻᒥᕈᑦ, ᐊᒻᒪᓗ ᐸᓐᓂᕐᑑᖅ).  ᐃᓕᓐᓂᐊᕐᓯᓐᓈᕐᓂᕐᒥᒃ 
ᐱᖃᑕᐅᔪᑦ ᐊᖏᓚᐅᕐᑐᑦ ᐊᑑᑎᖃᕋᔭᕆᐊᖓ ᐊᒥᖅᑳᕈᑎᒋᓗᒋᑦ ᓄᓇᓕᓐᓂ ᐊᖑᓇᓱᓐᓂᕐᒧᑦ ᒪᓕᖓᑦ ᐃᓛᒃ ᓄᓇᓖᑦ ᓱᓕ 
ᐋᕿᑦᓱᐃᓯᒪᖖᒋᑦᑐᑦ ᓇᒻᒥᓂᖅ ᐊᑐᕈᓐᓇᕐᓂᐊᕐᒪᑕ ᐱᑕᖃᕐᑐᓂᒃ ᒪᓕᒐᕐᓂᒃ ᐆᑦᑐᕋᐅᑎᒋᓗᒋᑦ.  ᐃᓚᖏᑦ ᓄᓇᓕᓐᓂ 
ᐊᖑᓇᓱᓐᓂᕐᒧᑦ ᒪᓕᒐᑦ ᐋᕿᓱᕐᑕᐅᓚᐅᕐᑐᑦ ᐊᑕᐅᑦᓯᒃᑰᖃᑕᐅᓪᓗᑎᒃ ᓄᓇᓖᑦ ᓇᒻᒥᓂᖅ ᐊᐅᓚᑦᓯᓂᖏᓐᓄᑦ, ᐊᒻᒪᓗ 
ᓄᑖᖖᒍᕆᐊᕆᐊᖃᑐᐃᓐᓇᕆᐊᓖᑦ.  ᐃᓚᖏᑦ ᐱᖃᑕᐅᔪᑦ ᐅᖃᓚᐅᕐᑐᑦ ᐃᒫᒃ, ᐃᓚᐅᔪᑦ ᐊᓯᖏᓐᓂ ᓄᓇᓕᓐᓂ 
ᑎᑭᒐᐃᒻᒪᑕ ᓄᓇᖏᓐᓄᑦ ᐊᖑᓇᓱᒋᐊᕐᑐᑎᒃ, ᒪᓕᒋᐊᓖᑦ ᑖᒃᑯᐊ ᐅᐸᑦᑕᒥ ᓄᓇᓖᑦ ᐊᖑᓇᓱᓐᓂᕐᒧᑦ ᒪᓕᖓᖏᓐᓂᒃ.  
ᐊᑖᒍᑦ ᐃᓚᖓ 5.7.3 ᐅᑯᐊ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ, ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ 
ᑎᒥᖏᑦ ᓴᖖᒋᓂᖃᕐᑐᑦ ᐊᐅᓚᑦᓯᓂᕐᒧᑦ ᐊᖑᓇᓱᓪᓗᓂ ᐊᐅᓚᓂᐅᔪᓂᒃ ᑕᒡᕙᓂ ᐃᓚᒋᔭᐅᔪᓄᑦ.  ᑭᐳᒧᑦ, ᐊᕕᑦᑐᕐᓯᒪᔪᓂ 
ᐆᒪᔪᓕᕆᔩᑦ ᑎᒥᖏᑦ ᐊᐅᓚᑦᓯᒍᓐᓇᕐᑐᑦ ᐊᐅᓚᓂᐅᔪᓂᒃ ᐅᑯᓄᖓ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᑕᒫᓂ 
ᐊᒡᒍᑐᕐᓯᒪᓂᖓᓂ.  ᓄᓇᓕᓐᓂ ᐊᖑᓇᓱᓐᓂᕐᒧᑦ ᒪᓕᒐᑦ/ᒪᓕᒐᕋᓛᑦ ᐃᓚᐅᔪᑦ ᐊᑐᓕᕐᑎᑦᓯᒍᑕᐅᓗᑎᒃ ᐃᓄᐃᑦ 
ᐊᐅᓚᑦᓯᓂᖏᓐᓂᒃ ᐆᒪᔪᕐᓂᒃ ᐊᖑᓇᓱᓐᓂᕐᒧᑦ ᑕᐃᒫᒃ ᐱᐅᓯᖃᕋᓱᐊᕐᒪᑕ ᐅᕙᓂ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ 
ᐊᖏᖃᑎᒌᒍᑏᑦ. 
 
ᓄᓇᓕᓐᓂ ᐊᖑᓇᓱᓐᓂᕐᒧᑦ ᒪᓕᒐᑦ ᑲᒪᖏᔭᖃᕋᔪᑦᑐᑦ ᐅᑯᓂᖓ: 

 ᒪᓕᒐᑦ ᓂᕕᖓᑖᑦ ᑐᓂᐅᖃᕐᑕᐅᓂᖏᓐᓄᑦ ᐅᕝᕙᓘᓐᓃᑦ ᐊᖑᓇᓱᓪᓗᓂ ᑭᓪᓕᒋᔭᐅᑎᑕᓄᑦ; 
 ᐱᑕᖃᑦᑕᐃᓕᓂᖓ ᐃᒋᑦᓯᒋᐊᖃᖖᒋᓐᓂᐅᑉ, ᐊᒻᒪᓗ ᑐᑭᒧᐊᕈᑏᑦ ᐱᓪᓗᒋᑦ ᓴᓂᕐᕙᐃᓯᒪᒡᕖᑦ ᐊᒻᒪᓗ ᓴᐅᓂᒥᓃᑦ 

ᐃᒋᑕᐅᓂᖏᑕ; 
 ᑐᑭᒧᐊᕈᑏᑦ ᑎᑎᕋᕐᑕᐅᓂᖏᓐᓄᑦ ᐊᒻᒪᓗ ᐅᖃᐅᑕᐅᓂᖏᓐᓄᑦ ᐊᖖᒍᑕᐅᔪᑦ ᐊᒻᒪᓗ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ 

ᓴᕐᐱᓖᑦ; 
 ᓱᓇᒃᑯᑖᓄᑦ ᑐᑭᒧᐊᕈᑏᑦ, ᓇᓗᓇᐃᕐᓯᒐᔪᑦᑐᑦ ᐊᖑᓇᓱᓪᓗᓂ ᓱᓇᒃᑯᑖᓂᒃ, ᑭᓯᐊᓂ ᓇᓗᓇᐃᕐᓯᒍᓐᓇᕐᒥᔪᑦ 

ᐅᓗᕆᐊᓇᔾᔭᐃᒃᑯᑎᓂᑦ ᓱᓇᒃᑯᑖᓂᒃ; 
 ᖃᓄᐃᓕᖓᓂᖏᑦ ᐱᓪᓗᒋᑦ ᓯᕐᓕᕿᓵᕐᑎᑦᓯᖏᓪᓗᓂ ᐊᖑᓇᓱᓐᓂᖅ; 
 ᖃᓄᐃᓕᖓᓂᖏᑦ ᓇᓗᓇᐃᕐᓗᒋᑦ ᐊᒻᒪᓗ ᑭᐅᓗᓂ ᐅᓗᕆᐊᓇᔾᔭᐃᒃᑯᑎᑦ ᐃᓱᒫᓗᒍᑕᐅᓂᖏᓐᓄᑦ; 
 ᐱᑕᖃᕆᐊᖃᕐᓂᖏᑦ ᐱᓕᒻᒪᑦᓴᐃᓂᐅᑉ ᐅᕝᕙᓘᓐᓃᑦ ᒪᓕᓐᓂᐅᑉ ᖃᐅᔨᒪᓗᐊᖖᒋᑦᑐᓂᒃ ᐊᖑᓇᓱᒃᑎᓂᒃ; 
 ᐱᑕᖃᑦᑕᐃᓕᒍᑏᑦ ᐊᖑᓇᓱᓪᓗᓂ (ᓲᕐᓗ ᐊᖑᓇᓱᓐᓂᖅ ᕿᑐᕐᖓᕆᔭᓂᒃ, ᐊᑐᕐᓂᖅ ᕿᑐᕐᖓᕆᔭᓂᒃ 

ᐅᐸᑦᑎᒐᓱᐊᕐᓗᒋᑦ ᐃᓐᓇᐃᑦ ᓴᕐᐱᓖᑦ ᑕᒪᐅᖓ); 

 ᐱᑕᖃᕆᐊᖃᕐᓂᖏᑦ ᐊᖑᓇᓱᒃᑏᑦ ᓯᓚᑖᓃᖖᒑᕐᑐᑦ ᓄᓇᓖᑦ ᐊᖑᓇᓱᐳᒪᑉᐸᑕ ᓄᓇᖓᓐᓂ; ᐊᒻᒪᓗ 
 ᖃᓄᐃᓕᒋᐊᕈᑕᐅᒍᓐᓇᕐᑐᑦ ᒪᓕᑦᓯᐊᖏᓪᓗᓂ ᓄᓇᓕᓐᓂ ᐊᖑᓇᓱᓐᓂᕐᒧᑦ ᒪᓕᒐᕐᓂᒃ. 

 
ᐸᕐᓇᒍᑏᑦ ᐃᓛᓐᓂᒃᑯᑦ ᓇᓗᓇᐃᕐᓯᕙᒻᒥᔪᑦ ᓇᓗᓇᐃᕐᑕᓂᒃ ᐊᐅᓚᑦᓯᒡᕕᐅᔪᑦ ᓇᓕᖏᓐᓂᒃ ᐅᕝᕙᓘᓐᓃᑦ 
ᖃᖓᐅᓂᖏᓐᓂᒃ, ᐊᒻᒪᓘᓐᓃᑦ ᐊᒡᕌᒍᒥ ᒪᑐᐃᖓᓇᐃᑦ ᐊᒻᒪᓗ ᒪᑐᓯᒪᕖᑦ ᐅᓪᓗᖏᑦ. 
 
ᐊᖑᓇᓱᒃᑐᓂ ᓱᓇᒃᑯᑖᑦ 
 
ᐊᖑᓇᓱᓪᓗᓂ ᓱᓇᒃᑯᑖᑦ ᐊᔾᔨᒌᖖᒋᑦᑐᑦ ᓄᓇᓕᓐᓂ ᐊᒻᒪᓗ ᒪᐅᓇ ᐊᖑᓇᓱᒃᑐᒥᒃ ᑐᖖᒐᕕᖃᕐᑐᑦ ᓄᓇᓕᓐᓂ 
ᐊᖑᓇᓱᓐᓂᕐᒧᑦ ᒪᓕᒃᑕᐅᒋᐊᓖᑦ ᐊᒻᒪᓗ ᐱᐅᓯᐅᔪᑦ, ᓱᓇᒃᑯᑖᑦ ᐊᑐᐃᓐᓇᐅᓂᖏᑦ, ᐊᒻᒪᓗᑦᑕᐅᖅ ᐃᒻᒥᒃᑯᑦ ᐊᖑᓇᓱᒃᑏᑦ 
ᓈᒻᒪᒋᓂᕐᓴᖏᑦ.  ᑭᓯᐊᓂ, ᖃᓄᑐᐃᓐᓇᖅ, ᐃᓕᓐᓂᐊᕐᓯᓐᓈᕐᓂᕐᒥ ᐱᖃᑕᐅᔪᑦ ᐊᖏᓚᐅᕐᑐᑦ ᐃᒫᒃ ᐱᐅᔪᒥᒃ ᐊᑦᑐᓈᒥᒃ, 
ᐳᑦᑕᖅᑯᑎᓂᒃ, ᓇᐅᒃᑯᑎᑭᓂᒃ ᐊᒻᒪᓗ ᓂᑦᓯᓐᓂᒃ ᐱᑕᖃᕆᐊᖃᕐᒪᑦ ᐊᖑᓇᓱᓪᓗᓂ ᐃᓄᐃᓴᔾᔫᒥᑎᒐᓱᐊᕐᑐᒋᑦ ᑕᕆᐅᕐᒥ 
ᐆᒪᔪᐸᐅᔭᐃᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ.  ᐃᓘᓐᓇᒐᓚᑎᒃ ᐱᖃᑕᐅᔪᑦ ᐊᖏᓚᐅᕐᑐᑦ ᐃᒫᒃ ᐱᐅᓂᕐᐹᖑᒻᒪᑦ ᐅᔾᔪᕋᔭ 
ᐊᑦᑐᓈᕆᓗᒍ, ᑭᓯᐊᓂ ᐊᔾᔨᒌᖖᒋᑦᑐᑦ ᓂᐅᕕᕐᕕᒻᒥᒃ ᓂᐅᕕᐊᒥᓃᑦ ᐊᑦᑐᓈᑦ ᐱᐅᒻᒥᒋᐊᖏᑦ ᐊᒥᓱᓂ.  ᐳᑦᑕᖅᑯᑏᑦ ᐊᒻᒪᓗ 
ᓇᐅᒃᑯᑏᑦ ᓴᒃᑯᖏᑦ ᓈᒻᒪᑦᑐᑦ ᖃᓄᐃᑦᑑᓂᖓᓄᑦ ᐊᒻᒪᓗ ᐊᖏᓂᖓᓄᑦ ᑕᕆᐅᕐᒥ ᐆᒪᔪᐸᐅᔭᐅᑉ ᐊᖑᓇᓱᒃᑕᐅᑦ 
ᐱᒻᒪᕆᐅᒋᕗᑦ.  ᐊᖑᓇᓱᒃᑏᑦ ᐅᖃᓚᐅᕐᑐᑦ ᓈᒻᒪᒋᓂᕐᓴᒥᓂᒃ ᓇᓗᓇᐃᔭᕐᑕᐅᓂᖏᓐᓂᒃ ᓱᓇᒃᑯᑖᑦ, ᒪᑯᐊ ᐊᑦᑐᓈᑦ ᐊᒻᒪ 
ᓯᓕᓐᓂᖏᑦ, ᓈᒻᒪᓴᕐᓂᕐᓴᐅᒻᒪᖔᕐᒥ ᐱᐅᓯᑐᖃᒃᑯᑦ ᓇᑦᓯᕆᔭᓂᒃ ᐳᑦᑕᖅᑯᑎᓂᒃᑦ ᐅᕝᕙᓘᓐᓃᑦ ᖃᓄᑎᒋ 
ᐊᖏᒋᐊᖃᕐᓂᖓᓂᒃ ᐊᒻᒪᓗᕐᑑᑉ ᐳᑦᑕᖅᑯᑎᐅᑉ, ᖃᓄᐃᑦᑑᓂᖏᑦ, ᐃᓕᔭᐅᓂᖏᑦ ᐊᒻᒪᓗ ᐱᓯᒪᔭᐅᓂᖏᑦ ᓇᐅᒃᑯᑎᓄᑦ 
ᓱᒃᑯᐃᑦ, ᖃᑦᓯᓂᑦ ᕿᓲᓯᖓᔪᓂᒃ ᐱᑕᖃᕆᐊᖃᕐᒪᖔᑕ ᓂᑦᓰᑦ, ᐊᒻᒪᓗ ᖃᓄᐃᑦᑐᑦ ᐅᒥᐊᑦ ᐊᒻᒪᓗ ᐊᐅᓚᐅᑏᑦ 
ᐸᒡᕕᓴᖖᒋᓂᕐᐹᖑᒻᒪᖔᑕ ᑕᕆᐅᕐᒥ ᐆᒪᔪᐸᐅᔭᕐᓂᒃ ᐊᒻᒪᓗ ᓈᒻᒪᓂᕐᐹᖑᓪᓗᑎᒃ ᐊᖑᓇᓱᒃᑐᓂ - ᖃᔭᕆᐊᑦ ᐅᕝᕙᓘᓐᓃᑦ 
ᓴᕕᕋᔭᐃᑦ ᐅᕝᕙᓘᓐᓃᑦ ᐊᐅᑦᑕᔫᑦ ᐅᒥᐊᑦ.  ᓄᓇᓕᓐᓂ ᐊᖑᓇᓱᓐᓂᕐᒧᑦ ᒪᓕᒐᑦ ᐃᓚᖏᓐᓂ ᓄᓇᓕᓐᓂ ᐱᑕᖃᕐᑎᑕᐅᒻᒥᔪᑦ 
ᓇᓗᓇᐃᔭᐅᑎᓂᒃ ᐊᓯᖏᓐᓄᑦ ᓱᓇᒃᑯᑖᓄᑦ, ᒪᑯᐊ ᓴᐅᒃᑯᑏᑦ, ᐊᑦᑐᓈᑦ, ᐳᑦᑕᖅᑯᑏᑦ, ᓂᑦᓰᑦ, ᖁᑭᐅᑏᑦ (ᓲᕐᓗ ᓴᖖᒋᓂᖓ), 
ᐅᒥᐊᑦ, ᖃᓄᑏᑦ, ᓴᕖᑦ, ᐊᒻᒪᓗ ᐅᓗᕆᐊᓇᕐᑐᒦᔾᔭᐃᒃᑯᑏᑦ ᓱᓇᒃᑯᑖᑦ (ᓲᕐᓗ ᐳᑦᑕᖅᑯᑏᑦ, ᐊᖒᑏᑦ, ᖃᓗᒍᑏᑦ, ᑲᓕᒍᑏᑦ 
ᐊᑦᑐᓈᑦ). 
 
ᖁᑭᐅᑏᑦ ᐊᒻᒪᓗ ᓴᒃᑯᐃᑦ ᐅᖃᓕᒪᐅᓯᐅᓚᐅᕐᒥᔪᑦ ᐃᓕᓐᓂᐊᕐᓯᓐᓈᕐᓂᕐᒥ, ᐊᒻᒪᓗ ᓄᓇᕗᑦ ᑐᖖᒐᕕᑦ ᑎᒥᖓᑦ 
ᑐᓂᓯᓚᐅᕐᑐᑦ ᖃᐅᔨᓴᕈᑎᒥᓂᕐᓂᒃ ᐃᒫᒃ ᓇᓗᓇᐃᕐᓯᔪᑦ ᖃᓄᐃᑦᑑᓂᖏᑦ ᓴᒃᑯᐃᑦ ᐊᑐᕐᑕᐅᔪᑦ ᐊᖑᓇᓱᓪᓗᓂ ᑕᕆᐅᕐᒥ 
ᐆᒪᔪᐸᐅᔭᕐᓂᒃ ᐱᒻᒪᕆᐅᓂᕐᓴᐅᒻᒪᖔᑕ ᓴᖖᒋᓂᖓᓂᒃ ᖁᑭᐅᑎᐅᑉ.  ᐊᑕᐅᓰᓐᓇᐃᑦ, ᖄᕐᑕᖏᑦᑐᑦ, ᐅᓇᓕᑦᓴᔭᓄᑦ 
ᓴᒃᑰᖏᑦᑐᑦ ᓴᒃᑯᐃᑦ ᑐᑭᒧᐊᕐᑐᑎᒃ ᐃᑭᓕᕐᓯᕙᑦᑐᑦ ᓈᒻᒪᓂᕐᐹᖑᒋᐊᖏᑕ, ᐊᒻᒪᓗ ᐱᖃᑕᐅᔪᑦ ᓂᕆᐅᑦᑐᑦ ᐱᓂᐊᕐᓂᕐᒥᒃ 
ᐊᑐᕐᓂᓕᒻᒥᒃ ᐊᑐᓕᖁᔭᓂᒃ ᐅᕙᖖᒐᑦ ᓄᓇᕗᑦ ᑐᖖᒐᕕᒃ ᑎᒥᖓᑦ ᓈᒻᒪᓂᕐᐹᓂᒃ ᓴᒃᑯᓂᒃ ᐊᖑᓇᓱᓪᓗᑎᒃ ᑕᕆᐅᕐᒥ 
ᐆᒪᔪᐸᐅᔭᕐᓂᒃ, ᖃᓄᖅ ᐃᓕᓐᓂᐊᕐᑎᑕᐅᒍᓐᓇᕐᒪᖔᑕ ᐊᖑᓇᓱᒃᑏᑦ ᐱᓪᓗᒋᑦ ᑕᒪᒃᑯᐊ ᓂᕈᐊᕐᑕᑦ, ᓇᑭᑦ 
ᓂᐅᕕᕋᑦᓴᐅᒻᒪᖔᑕ ᓴᒃᑯᐃᑦ, ᖃᓄᖅ ᓴᓇᔭᐅᒍᓐᓇᕐᒪᖔᑕ ᑕᐃᒪᐃᑦᑐᑦ ᓴᒃᑯᐃᑦ ᐊᑐᐃᓐᓇᐅᓂᕐᓴᑦ ᐊᖑᓇᒃᑎᓄᑦ ᓄᓇᕗᑦᒥ, 
ᐊᒻᒪᓗ ᖃᓄᖅ ᐱᐅᓯᒋᐊᕈᓐᓇᕐᒪᖔᑕ ᓴᒃᑯᐃᑦ ᐊᖑᓇᓱᓪᓗᓂ ᑕᕆᐅᕐᒥ ᐆᒪᔪᐸᐅᔭᕐᓂᒃ.  ᐱᖃᑕᐅᔪᑦ ᐅᖃᓚᐅᕐᑐᑦ 
ᐊᑐᐃᓐᓇᖃᕐᓂᖅ ᓈᒻᒪᑦᑐᓂᒃ ᓴᒃᑯᓂᒃ ᑭᓪᓕᖃᕐᒪᑕ ᐃᓚᖏᓐᓂ ᓄᓇᓕᓐᓂ, ᐊᒻᒪᓗ ᖃᐅᔨᒍᒪᔪᑦ ᐃᓕᒃᑲᓂᕐᓂᕐᒥᒃ ᐊᒻᒪᓗ 
ᐊᑐᐃᓐᓇᖃᕐᓂᕐᒥᒃ ᓴᒃᑯᓂᒃ ᓴᓇᒍᑎᓂᒃ ᓄᓇᓕᓐᓂ ᐃᓛᒃ ᓈᒻᒪᑦᑐᑦ ᐴᖏᑦ ᐃᓕᐅᖅᑲᐃᕕᐅᒃᑲᓐᓂᕈᓐᓇᕐᓗᑎᒃ ᐊᒻᒪᓗ 
ᐊᑐᕐᑕᐅᑲᓐᓂᕈᓐᓇᕐᓗᑎᒃ.  ᐱᖃᑕᐅᔪᑦ ᐅᖃᓚᐅᕐᒥᔪᑦ ᐃᒫᒃ ᓴᖖᒋᓂᕐᓴᐃᑦ ᓱᓇᒃᑯᑖᑦ ᑕᐃᒪᖖᒐᓕᒫᖅ ᓈᒻᒪᒋᔭᐅᕙᖖᒋᒻᒪᑕ 
ᐊᖑᓇᓱᓐᓂᖅ ᑲᔪᓯᑦᓯᐊᖁᓪᓗᒍ ᐊᒻᒪᓗ ᐃᓄᐃᓴᓪᓕᒋᐊᕐᓗᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ. 
 
ᑲᒪᔾᔪᓯᐅᔪᑦ 
 
ᐃᓕᓐᓂᐊᕐᓯᓐᓈᕐᓂᕐᒥᒃ ᐱᖃᑕᐅᔪᑦ ᐅᖃᕆᐊᓚᐅᕐᐳᑦ ᐃᒫᒃ ᓈᒻᒪᑦᑐᑦ ᐊᖑᓇᓱᓐᓂᕐᒧᑦ ᖃᐅᔨᒪᓃᑦ ᐊᒻᒪᓗ ᓈᒻᒪᑦᑐᑦ 
ᐊᖑᓇᓱᓪᓗᓂ ᑲᒪᔾᔪᓯᐅᔪᑦ ᐊᑑᑎᖃᕐᓂᕐᓴᐅᒻᒪᑕ ᓱᓇᒃᑯᑖᓂᒃ ᐊᖑᓇᓱᓐᓂᖅ ᑲᔪᓯᑦᓯᐊᖁᓪᓗᒍ ᐊᒻᒪᓗ 
ᐃᓄᐃᓴᓪᓕᒋᐊᕐᓗᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ.  ᐱᑦᓯᐊᕐᓂᖅ ᐊᒻᒪᓗ ᑐᕌᕐᑎᑦᓯᐊᕐᓂᖅ ᐊᑐᓗᐊᕐᒪᑦ ᐃᑭᓕᕐᓯᓗᓂ 
ᐆᒪᔪᕐᒥᒃ.  ᐊᖑᓇᓱᒃᑏᑮᑦ ᓇᓗᓇᐃᔭᐃᓚᐅᕐᑐᑦ ᓇᒦᓐᓂᖏᓐᓂᒃ ᐱᖓᓱᑦ ᐊᔾᔨᒌᖖᒋᑦᑐᑦ ᐆᒪᔪᑦ ᑕᕆᐅᕐᒥ ᐆᒪᔪᐸᐅᔭᐃᑦ 
ᐊᖑᓇᓱᒃᑏᑦ ᐱᒐᓱᐊᕐᐸᑦᑕᖏᑦ ᐱᒐᓱᐊᕐᑐᑎᑦ ᐊᔾᔨᒌᖖᒋᑦᑐᓂᒃ ᑭᐅᔾᔪᑎᓂᒃ (ᑕᑯᒃᑭᑦ ᐆᑦᑐᕋᐅᑏᑦ ᐅᕙᓂ ᐅᐃᒍᖓ B), 
ᐊᒻᒪᓗ ᐊᖏᕐᑐᑎᒃ ᐃᒫᒃ ᐊᑑᑎᖃᕋᔭᕐᒪᑦ ᓯᐊᒻᒪᕐᓯᒪᓂᕐᓴᒥᒃ ᑐᓂᐅᖅᑲᕐᑕᐅᓗᑎᒃ ᑖᒃᑯᐊ ᑐᓴᕋᑦᓴᑦ ᐃᓕᓐᓂᐅᕈᑕᐅᓗᑎᒃ 
ᐊᒻᒪᓗ ᖃᐅᔨᒪᖖᒋᓂᕐᓴᓄᑦ (ᐅᕕᒃᑲᕐᓄᑦ) ᐊᖑᓇᓱᒃᑎᓄᑦ.  ᒪᓕᑦᑐᒋᑦ ᑐᖖᒐᕕᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ, 

ᐊᖑᓇᓱᒃᑏᑦ ᑕᐃᒪᖖᒐᑦ ᐃᑉᐱᒍᓱᑉᐸᑦᑐᑦ ᓱᑲᑦᑐᒥᒃ ᐊᒻᒪᓗ ᓯᕐᓕᕿᓵᕐᑎᑦᓯᖏᓪᓗᓂ ᑐᖁᑦᓯᓂᕐᒥᒃ.  ᑭᓯᐊᓂ, 
ᒪᓕᑐᐃᓐᓇᕐᑐᒋᑦ ᖃᓄᐃᑦᑑᓂᖓ ᐊᒻᒪᓗ ᐊᖑᓇᓱᓪᓗᓂ ᒪᓕᒃᑕᐅᒋᐊᓖᑦ, ᐱᖃᑕᐅᔪᑦ ᐅᖃᓚᐅᕐᑐᑦ ᐃᒫᒃ ᐃᓛᓐᓂᒃᑯᑦ 
ᑐᖁᑦᓯᑲᐅᑎᒋᓂᖅ ᓈᒻᒪᒋᔭᐅᕙᖖᒋᒥᒻᒪᑦ ᐃᓄᐃᓴᔾᔫᒥᑎᒐᓱᐊᕐᑐᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ, ᐊᒻᒪᓗ ᐃᒪᐃᒐᓱᐊᓲᑦ 
ᐊᔪᓕᕐᑎᑦᑐᒍ ᐆᒪᔪᑦ ᑐᖁᑕᐅᓚᐅᖖᒋᓐᓂᖓᓂ.  ᐱᑕᖃᕐᑐᑦ ᐊᑦᑐᐃᔪᑦ ᑖᑦᓱᒥᖓ ᐃᓱᒪᓕᐅᕈᒻᒥᒃ ᐃᓚᖃᕐᑐᑦ 
ᓯᑯᖃᕐᓂᖏᓐᓂᒃ, ᓯᓚᒥᒃ, ᖃᓄᐃᑦᑐᑐᐃᓐᓇᕐᓂᒃ ᒫᓐᓇᑲᐅᑎᒋᒃ ᐅᓗᕆᐊᓇᕐᑐᓂᒃ, ᐊᔪᕐᓇᕐᓂᖏᓐᓂᒃ ᐊᑐᐃᓐᓇᖃᕐᓃᑦ 
ᐱᔭᐅᒐᓱᐊᕐᑐᓂᒃ ᐆᒪᔪᕐᓂᒃ, ᐊᒻᒪᓗ ᖃᓄᐃᑦᑐᑦ ᑕᕆᐅᕐᒥ ᐆᒪᔪᐸᐅᔭᐃᑦ ᑭᕕᓲᖑᒻᒪᖔᑕ ᐅᕝᕙᓘᓐᓃᑦ ᐳᑦᑕᓲᖑᒻᒪᖔᑕ.  
ᐱᖃᑕᐅᔪᑦ ᐅᖃᓚᐅᕐᑐᑦ ᐃᒫᒃ ᑕᒪᓐᓇ ᖃᐅᔨᓴᕐᑕᐅᒋᐊᖃᕐᒪᑦ ᐊᓚᒃᑲᕋᐃᑉᐸᑦ ᐊᒻᒪᓗ ᐃᒻᒥᒃᑯᑦ ᐊᖑᓇᓱᒃᑎᒧᑦ, ᐊᒻᒪᓗ 
ᐃᒫᒃ ᐃᓚᖏᑦ ᑖᒃᑯᐊ ᖃᐅᔨᒪᓂᐅᒋᐊᓖᑦ ᐊᒻᒪᓗ ᑲᒪᔾᔪᓯᐅᔪᑦ ᐃᓕᑕᐅᖑᓐᓇᕐᒪᑕ.  ᐱᖃᑕᐅᔪᑦ ᐅᖃᓚᐅᕐᒥᔪᑦ ᐃᒫᒃ 
ᐆᑦᑐᕋᕐᓂᖅ ᑕᐃᒪᐃᑦᑐᓂᒃ ᑲᒪᔾᔪᓯᐅᔪᓂᒃ (ᓲᕐᓗ ᑕᑯᓐᓇᖃᑎᒌᓪᓗᓂ ᐅᕝᕙᓘᓐᓃᑦ ᑕᒡᕆᔭᓕᐊᒃᑯᑦ) ᐃᒪᐃᖖᒋᖔᕐᓗᓂ 
ᓇᓗᓇᐃᔭᐃᓂᖅ ᑕᒪᒃᑯᓂᖓ ᓈᒻᒪᒋᔭᐅᓂᕐᓴᐅᒻᒪᑦ. 
 
ᐅᖃᕐᑐᖃᓚᐅᕐᒥᔪᖅ ᐱᖃᑕᐅᔪᓄᑦ ᐃᒫᒃ ᓯᓈᖓᓂ ᐊᖑᓇᓱᒃᑐᓂ ᐱᑕᖃᕐᓂᕐᐹᖑᓲᖑᒻᒪᑦ ᐃᑭᓕᕐᑕᓂᒃ ᐊᒻᒪᓗ 
ᐊᓯᐅᔨᔭᓂᒃ, ᐃᒪᐃᑎᓪᓗᒍ ᐋᔪᕋᒃᑯᑦ ᐊᖑᓇᓱᓪᓗᓂ ᐅᕝᕙᓘᓐᓃᑦ ᐊᖑᓇᓱᓪᓗᓂ ᐊᓪᓗᒃᑯᑦ ᐃᓄᐃᓴᓐᓂᕐᐹᖑᓪᓗᑎᒃ.  
ᐊᑕᐅᓯᖅ ᐱᖃᑕᐅᔪᖅ ᐅᖃᓇᐅᕐᑐᑦ ᐃᒫᒃ ᓯᓈᖓᓂ ᐊᖑᓇᓱᓐᓃᑦ ᐅᑭᐅᒃᑯᑦ ᑭᓪᓕᖃᕆᐊᖃᕐᒪᑕ ᐃᓄᐃᓴᔾᔫᒥᒐᓱᐊᕐᓗᒋᑦ 
ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ, ᑭᓯᐊᓂ ᑕᒪᓐᓇ ᑐᓂᔭᐅᑐᐃᓐᓇᕐᓗᓂ ᐃᓱᒪᒋᔭᐅᓗᓂ, ᒪᓕᒐᐅᖖᒋᓪᓗᓂ. 
 
ᐱᓕᒻᒪᑦᓴᐃᓂᖅ 
 
ᐃᓕᓐᓂᐊᕐᓯᓐᓈᕐᓂᕐᒥ ᐱᖃᑕᐅᔪᑦ ᓄᓇᓕᓐᓂᒃ ᐃᓘᓐᓇᑎᒃ ᖃᐅᔨᒪᓚᐅᕐᑐᑦ ᑕᕆᐅᕐᒥ ᐆᒪᔪᐸᐅᔭᕐᓂᒃ ᐊᖑᓇᓱᒃᑏᑦ, 
ᐊᒻᒪᓗ ᐅᖃᓕᒪᐅᓯᖃᕐᑐᑎᒃ ᐱᑕᖃᕆᐊᖃᕐᓂᖓᓂᒃ ᐱᓕᒻᒪᑦᓴᐃᓂᐅᑉ ᖃᐅᔨᒪᖏᓂᕐᓴᓂᒃ ᐊᖑᓇᓱᒃᑎᓂᒃ 
ᐃᓄᐃᓴᓪᓕᒐᓱᐊᕐᓗᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐊᑯᓚᐃᓐᓂᖏᑦ.  ᐱᓕᒻᒪᑦᓴᐃᓂᖅ ᖃᓄᖅ ᐊᑐᕐᑕᐅᒍᓐᓇᕐᒪᖔᑕ 
ᐊᔾᔨᒌᖖᒋᑦᑐᑦ ᖁᑭᐅᑏᑦ ᐊᒻᒪᓗ ᓴᒃᑯᐃᑦ, ᓴᒃᑯᐃᑦ ᐅᕝᕙᓘᓐᓃᑦ ᓇᐅᒃᑯᑏᑦ ᓇᐅᒃᑰᕆᐊᖃᕐᒪᖔᑕ, ᐱᕕᑦᓴᖃᕐᓗᓂ 
ᐃᑉᐱᒋᓗᒍ ᓈᒻᒪᑦᑐᒥᒃ ᐃᑭᓕᕐᓗᒍ ᐆᒪᔪᖅ (ᓲᕐᓗ ᐊᓂᕐᓵᓚᐅᕐᑎᓪᓗᒍ ᑭᕕᓂᐊᖖᒋᒻᒪᑦ) ᐃᑲᔪᕐᓂᖃᕐᑐᐃᓐᓇᐅᒐᔭᕐᑐᑦ.  
ᖃᐅᔨᒪᓂᐅᔪᑦ ᐱᐅᓯᑐᖃᒃᑯᑦ ᑐᓂᔭᐅᕙᑦᑐᑎᒃ ᐅᖃᐅᓯᒃᑯᑦ ᐅᕝᕙᓘᓐᓃᑦ ᐆᑦᑐᕋᐅᑕᐅᓪᓗᑎᒃ, ᐃᓚᖏᑦ 
ᐃᓕᓐᓂᐊᕐᓯᓐᓈᕐᓂᕐᒥ ᐱᖃᑕᐅᔪᑦ ᐅᖃᓚᐅᕐᐳᑦ ᐃᒫᒃ ᓈᓂᕐᓂᒃ ᐊᖑᓇᓱᓐᓂᕐᓂᒃ, ᓈᒻᒪᑦᑐᓂᒃ ᐊᖑᓇᓱᒃᑐᓂ 
ᑲᒪᔾᔪᓯᐅᔪᓂᒃ, ᐊᒻᒪᓗ ᐱᓚᒍᓯᐅᔪᓂᒃ ᓇᓗᓇᐃᔭᕐᑕᐅᒋᐊᖃᕐᒪᑕ, ᓇᓪᓕᐊᒃᑯᑐᐃᓐᓇᖅ ᐊᔾᔨᑎᒍᑦ ᐅᕝᕙᓘᓐᓃᑦ 
ᑎᑎᖅᑲᑎᒍᑦ ᖃᐅᔨᒋᐊᕐᕕᒃᓴᐅᓗᑎᒃ ᐱᓕᒻᒪᑦᓴᐃᒍᑎᓂ ᐸᐃᑉᐹᓂ.  ᑭᓯᐊᓂ, ᐱᖃᑕᐅᔪᑦ ᐊᖏᓚᐅᕐᑐᑦ ᐃᒫᒃ 
ᐃᓕᓐᓂᐊᕐᑎᑦᓯᓂᖅ ᐊᒻᒪᓗ ᐃᓕᓐᓂᖅ ᑕᑯᑦᓴᐅᑎᑦᓯᓗᓂ ᐊᒻᒪᓗ ᑲᒪᒋᔭᖃᕐᓗᓂ, ᐊᑑᑎᖃᕐᓂᕐᐹᖑᒻᒪᑦ 
ᐃᓕᓐᓂᐊᑎᑦᓯᓗᓂ.  ᐃᓕᓐᓂᐊᕐᓯᓐᓈᕐᓂᕐᒥ ᐱᖃᑕᐅᔪᑦ ᐅᖃᓕᒪᐅᓯᖃᓚᐅᕐᑐᑦ ᐃᓚᒋᓕᐅᑎᒍᓐᓇᕐᒪᖔᑕ 
ᐊᖑᓇᓱᓐᓂᕐᒧᑦ ᐱᓕᒻᒪᑦᓴᐃᒍᑏᑦ ᐃᓕᓐᓂᐊᕐᕕᓐᓂ ᐃᓕᓐᓂᐊᕈᑎᓄᑦ, ᐱᑕᖃᕐᑎᑕᓄᑦ ᑲᒪᒋᔭᖏᑦ ᐊᖑᓇᓱᒃᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᑕ, ᐅᕝᕙᓘᓐᓃᑦ ᐃᒻᒥᒃᑰᖓᓗᒋᑦ ᐱᑕᖃᕐᑎᑕᑦ, ᐊᒻᒪᓗ ᐅᖃᕐᑐᑎᒃ ᐱᑕᖃᕆᐊᖃᕐᓂᖓᓂᒃ 
ᑮᓇᐅᔭᓂᒃ ᐱᕕᑦᓴᓂᒃ ᐱᓕᒻᒪᑦᓴᐃᓗᓂ ᐅᕕᒃᑲᐅᓂᕐᓴᑕᓂᒃ ᐊᖑᓇᓱᒃᑎᓂᒃ ᐊᒻᒪᓗ ᐱᓕᒻᒪᑦᓴᐃᔪᓂᒃ.  ᐆᒪᔪᓕᕆᔨᕐᔪᐊᑦ 
ᐅᖃᓚᐅᕐᒥᔪᑦ ᐃᒫᒃ ᐱᑕᖃᕐᒪᑦ ᐱᓗᐊᑦᑕᐃᓕᓂᕐᒧᑦ ᐃᓕᓐᓂᐊᕈᑎᓂᒃ ᐱᑕᖃᕐᑎᑕᓂᒃ, ᐊᒻᒪᓗ ᐊᖑᓇᓱᒃᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᑦ ᖃᐅᔨᒋᐊᕈᓐᓇᕐᒪᑕ ᐱᓪᓗᖏᑦ ᐃᓱᒪᒋᔭᑦ ᐱᓕᒻᒪᑦᓴᐃᒍᑏᑦ (ᓲᕐᓗ ᐊᐅᓚᔫᑦ).  
ᐅᖃᕐᑐᖃᓚᐅᕐᒥᔪᖅ ᐃᒫᒃ ᐆᒪᔪᐃᑦ ᐆᑦᑐᕋᐅᑕᐅᓗᑎᒃ ᐊᔾᔨᒌᖖᒋᑦᑐᑦ ᑕᕆᐅᕐᒥ ᐆᒪᔪᐸᐅᔭᐃᑦ ᐋᕿᓱᕐᑕᐅᒍᓐᓇᕐᐳᑦ 
ᐃᓕᓐᓂᐊᕐᕕᓐᓄᑦ ᓄᓇᓕᓐᓂ ᓇᓗᓇᐃᔭᕐᓗᒋᑦ ᓇᒦᒻᒪᖔᑕ ᐊᔾᔨᒌᖖᒋᑦᑐᑦ ᑎᒥᖓᑕ ᐃᓗᐊᓂ ᐆᒪᒍᑎᖏᑦ, ᓇᐅᒃᑯᑦ 
ᐃᑭᓕᕐᑕᐅᓲᖑᒻᒪᖔᑕ ᐊᒻᒪᓗ ᓱᒻᒪᑦ. 
 
ᐊᑐᕐᑕᐅᓂᖏᑦ 
 
ᑲᑎᒪᓂᕐᒥ ᐱᖃᑕᐅᔪᑦ ᐅᖃᓚᐅᕐᐳᑦ ᐃᒫᒃ, ᐱᓗᐊᕐᑐᒥᒃ ᓴᕐᐱᓕᓐᓄᑦ, ᐊᒥᓱᑦ ᐊᖑᓇᓱᒃᑏᑦ ᑕᑯᓐᓇᑐᐃᓐᓇᐸᒻᒪᑕ ᐱᓂᕐᒥᒃ 
ᒪᒃᑖᖓᓂᒃ ᐊᒻᒪᓗ ᑑᒑᖏᓐᓂᒃ, ᐱᒐᑎᒃ ᓂᕿᖓᓂᒃ ᐆᒪᔫᑉ.  ᓂᕿᖃᕆᐊᖃᕐᓂᖅ ᐱᔾᔪᑕᐅᑎᓪᓗᒋᑦ ᓄᓇᕗᑦᒥ, 
ᐃᓕᓐᓂᐊᓯᓐᓈᕐᓂᕐᒥ ᐱᖃᑕᐅᔪᑦ ᐊᑐᓕᖁᔨᓚᐅᕐᐳᑦ ᐃᓛᒃ ᐊᖑᓇᓱᒃᑏᑦ ᐊᒻᒪᓗ ᓄᓇᓖᑦ ᐊᒥᖅᑳᕈᑎᖃᕆᐊᖃᕐᒪᑕ 
ᑐᓴᕋᑦᓴᓂᒃ ᐊᑐᕐᑕᐅᒋᐊᖃᕐᓂᖏᓐᓂᒃ ᐃᓘᓐᓇᑎᒃ ᐆᒪᔪᒥᓃᑦ, ᐊᒻᒪᓗ ᐊᔾᔨᒌᖖᒋᑦᑐᑦ ᑲᒪᒍᓯᐅᔪᑦ ᐊᒻᒪᓗ ᐱᐅᓕᑦᓯᒍᑏᑦ 
ᓂᕿᓂᒃ.  ᐊᓯᖏᓐᓄᑦ ᓄᓇᓕᓐᓄᑦ ᑕᐅᕐᓰᒍᑎᖃᕐᐸᓐᓂᖅ ᓂᕿᑦᓯᐊᕙᓐᓂᒃ ᓴᕐᐱᓖᑦ ᓂᕿᖏᓐᓂᒃ, ᑮᓇᐅᔾᔭᑦᓴᕈᑎᒋᓗᒍ 
ᑲᒪᒋᔭᐅᓂᖓ ᐊᒻᒪᓗ ᓂᐅᒡᕈᑕᐅᓂᖓ ᓂᕿᐅᑉ, ᐊᒻᒪᓗ ᖃᐅᔨᓴᕐᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᓄᑖᓂᒃ ᓂᕿᓂᒃ 
ᐊᑐᕐᓗᒋᑦ ᓂᕿᖏᑦ ᐅᖃᐅᑕᐅᓚᐅᕐᒥᔪᖅ. 

ᐆᒪᔫᓂᖏᓐᓄᑦ ᐊᑕᔪᑦ ᐊᑐᓕᖁᔭᑦ 
 
ᐊᓪᓚᖖᒍᐊᑦ 
 
ᐱᖃᑕᐅᔪᑦ ᐅᖃᓚᐅᕐᐳᑦ ᐃᒫᒃ ᐃᑭᓖᓗᓂ ᐊᓪᓚᖖᒍᐊᒥᒃ ᓇᐅᒃᑯᒻᒧᑦ ᐊᒻᒪᓗ ᐃᓕᓗᒍ ᐳᑦᑕᖅᑯᑦ ᓯᕗᕐᖓᒍᑦ ᖁᑭᕐᓯᓂᖅ 
ᐃᑲᔪᕐᒪᑦ ᐃᓄᐃᓴᔾᔫᒥᑎᒐᓱᐊᕐᓗᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ.  ᓇᐅᒃᑯᒻᒥᒃ ᐊᑐᕐᑐᖃᕋᐃᒻᒪᑦ, ᖃᓄᑐᐃᓐᓇᖅ 
ᓴᖖᒋᓂᓕᒻᒥᒃ ᖁᑭᐅᒻᒥᒃ ᐊᑐᕐᑐᖃᕈᓐᓇᕐᐳᖅ ᖁᑭᕐᓗᒍ ᐆᒪᔪᖅ, ᑭᓯᐊᓂ ᐃᒪᐃᑦᑐᑦ .338 ᐅᕝᕙᓘᓐᓃᑦ .222 ᓴᖖᒋᓂᓖᑦ 
ᓈᒻᒪᒋᔭᐅᓂᕐᓴᑦ.  ᓱᓕᑦᑕᐅᖅ, ᐊᔪᕐᓇᖖᒋᒐᐃᑉᐸᑦ, ᐅᖑᐊᕆᓂᖅ ᐊᓪᓚᖖᒍᐊᓂᒃ ᐃᒃᑲᓂᕐᓴᓄᑦ ᑕᒫᓂ 
ᐱᔭᕆᐊᑭᓐᓂᕐᓴᐅᒻᒪᑦ ᑕᒪᒃᑭᓐᓄᑦ ᐊᖑᓇᓱᓐᓂᕐᒧᑦ ᐊᒻᒪᓗ ᐱᓂᕐᒧᑦ ᑖᒃᑯᓂᖓ ᐃᑲᔪᕈᓐᓇᕐᑐᖅ ᐃᓄᐃᓴᔾᔫᒥᑎᓪᓗᒋᑦ 
ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ.  ᐊᑐᓕᖁᔭᑦ ᖁᑭᐅᑏᑦ ᐃᓚᖃᕐᐳᑦ .338, .308, .303, ᐊᒻᒪᓗ .222 ᐊᒻᒪᓗ ᑕᑭᓂᕐᓴᐅᓗᑎᒃ 
ᓇᐅᒃᑯᑏᑦ ᓴᒃᑯᖏᑦ ᐊᑐᓕᖁᔭᐅᒻᒥᔪᖅ ᐊᖑᓇᓱᓪᓗᓂ ᐊᓪᓚᖖᒍᐊᓂᒃ. 
 
ᑎᑎᕋᕐᓯᒪᓂᖏᑦ ᖃᐅᔨᒪᒐᓱᐊᕈᑏᑦ ᐊᒻᒪᓗ ᖃᐅᔨᒐᓱᐊᕐᓗᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐊᑯᓚᐃᓐᓂᖏᑦ, ᐱᖃᑕᐅᔪᑦ 
ᐅᖃᓚᐅᕐᐳᑦ ᓈᒻᒪᓴᕐᓂᕐᓴᐅᒐᒥᒃ ᓄᓇᓕᓐᓂᒃ-ᑐᖖᒐᕕᓕᓐᓂᒃ ᖃᐅᔨᒪᒐᓱᐊᕐᑎᓂᒃ ᐊᑭᐊᓂ ᖃᐅᔨᒪᒐᓱᐊᕐᑏᑦ ᓯᓚᑖᓂᒃ 
ᓄᓇᓕᐅᑉ.  ᐅᖃᓚᐅᕐᑐᑦ, ᑭᓯᐊᓂ, ᐃᒫᒃ ᐊᑐᕐᑕᐅᒃᑲᐃᓂᖅ ᐊᖑᓇᓱᓐᓂᕐᒧᑦ ᑭᓪᓕᒋᔭᐅᑎᑕᓂᒃ ᐅᕝᕙᓘᓐᓃᑦ 
ᐅᖃᐅᓯᖃᕐᓂᕐᒥᒃ ᐃᓗᐊᓂ ᓄᓇᓖᑦ ᐱᔭᕆᐊᑐᔪᖅ.  ᐊᑐᓕᖁᔭᐅᓚᐅᕐᐳᖅ ᐃᒫᒃ ᐃᒪᕐᒥᐅᑕᓕᕆᔩᑦ ᑲᓇᑕᒥ ᕿᒥᒡᕈᓗᑎᒃ 
ᐱᐅᓯᐅᔪᒥᒃ ᐊᑐᕐᓗᓂ ᖃᐅᔨᒐᓱᐊᕈᑎᓂᒃ ᐃᑭᓕᕐᑕᓂᒃ ᐊᒻᒪᓗ ᐊᓯᐅᔨᔭᓂᒃ, ᐃᓛᒃ ᐅᓪᓗᒥ ᐱᑕᖃᖖᒋᒻᒪᑦ 
ᓇᓗᓇᐃᕐᓯᒍᑎᓂᒃ ᒪᑯᓂᖓ ᐃᑭᓕᕐᑕᑦ ᐊᒻᒪᓗ ᑭᕕᔪᑦ ᐆᒪᔪᑦ ᐊᒻᒪᓗ ᐃᑭᓕᕐᑕᑦ ᐊᒻᒪᓗ ᐊᔪᔨᔭᑦ ᐆᒪᔪᑦ. 
 
ᕿᓚᓗᒐᐃᑦ 
 
ᕿᓚᓗᒐᕐᓄᑦ, ᐃᓚᖏᑦ ᑲᑎᒪᓂᕐᒥ ᐱᖃᑕᐅᔪᑦ ᐅᖃᓚᐅᕐᒥᔪᑦ ᐃᒫᒃ, ᐊᔪᕐᓇᖖᒋᒐᐃᑉᐸᑦ, ᕿᓚᓗᒐᐃᑦ ᐅᖑᐊᕐᑕᐅᓗᑎᒃ 
ᐃᒃᑲᓂᕐᓴᒧᑦ ᐃᓄᐃᓴᔾᔫᒥᑎᒐᓱᐊᕐᓗᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ.  ᐊᑐᓕᖁᔭᑦ ᖁᑭᐅᑏᑦ ᐃᓚᖃᕐᑐᑦ .222, .223, 
.250, ᐊᒻᒪᓗ .270.  ᐊᖑᓇᓱᒃᑕᐅᓂᖏᑦ ᓯᕗᓪᓖᑦ ᕿᓚᓗᒐᐃᑦ ᐊᖅᑯᓵᕐᑐᑦ ᑕᒪᐅᓇ ᐱᑕᖃᖁᔭᐅᓚᐅᖖᒋᓚᖅ. 
 
ᐊᐃᕖᑦ 
 
ᐃᓕᓐᓂᐊᕐᓯᓐᓈᕐᓂᕐᒥ ᐱᖃᑕᐅᔪᑦ ᐅᖃᓚᐅᕐᐳᑦ ᐃᒫᒃ ᐊᐃᕕᕐᓂᒃ ᐊᖑᓇᓱᒃᑐᓂ ᓄᓇᒥ, ᓯᑯᒥ, ᐅᕝᕙᓘᓐᓃᑦ ᐊᓪᓗᒃᑯᑦ 
ᓈᒻᒪᓂᕐᐹᑦ ᐃᓄᐃᓴᔾᔫᒥᑎᒐᓱᐊᕐᓗᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ.  ᓱᓕᑦᑕᐅᖅ ᐊᖑᓇᓱᓐᓂᖅ ᐊᐃᕕᕐᓂᒃ ᖁᐃᓂᑎᓪᓗᒋᑦ 
ᐊᐅᔭᒃᑯᑦ/ᐅᑭᐊᑦᓵᒃᑯᑦ ᐅᑭᐅᖑᖖᒋᖔᕐᑐᒃᑯᑦ, ᓴᓪᓘᓂᕐᓴᐅᓲᖑᒻᒪᑕ ᐊᒻᒪᓗ ᑭᕕᓴᕋᐃᑦᑐᑎᒃ, ᐃᑲᔪᕐᐳᖅ 
ᐃᓄᐃᓴᓪᓕᒋᐊᕐᓗᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ.  ᐱᖃᑕᐅᔪᑦ ᐊᑐᓕᖁᔨᓚᐅᕐᒥᔪᑦ ᐃᒫᒃ ᐊᐅᕖᑦ ᖁᑭᕐᑕᐅᖄᕐᓗᑎᒃ, 
ᑭᐅᖑᓂᐊᒍᑦ ᓇᐅᓕᒃᑕᐅᓕᕐᓗᑎᒃ ᐳᑦᑕᖅᑯᑎᓕᒻᒧᑦ, ᐊᒻᒪᓗ ᐃᔾᔫᔫᓗᓂ ᐊᓕᖅ ᓇᐅᒃᑯᒻᒧᑦ ᐊᒻᒪᓗ ᖄᕐᑕᖏᑦᑐᑦ ᐋᖀᑦ 
ᓈᒻᒪᒋᔭᐅᓂᕐᓴᐅᓪᓗᑎᒃ. 

IV. ᐊᑐᓕᖁᔭᑦ ᐃᒻᒥᓂᕐᓱᕐᑐᒥᒃ ᑕᕆᐅᕐᒥ ᐆᒪᔪᐸᐅᔭᕐᓂᒃ ᐃᑭᓕᕐᑕᓂᒃ ᐊᒻᒪᓗ ᐊᓯᐅᔨᔭᓂᒃ 
ᖃᐅᔨᒪᒐᓱᐊᕐᑎ ᐱᑕᖃᕐᑎᑕᖅ 

 
ᐊᐅᓚᑦᓯᖃᑕᐅᔪᑦ ᑐᓂᓯᓚᐅᕐᐳᑦ ᐅᓂᒃᑳᓂᒃ ᐊᓂᒍᕐᓯᒪᓕᕐᑐᒥ ᐊᒻᒪᓗ ᐅᓪᓗᒥ ᖃᐅᔨᒪᒐᓱᐊᕐᓂᕐᒧᑦ ᐱᒋᐊᕐᑕᐅᒪᔪᓂᒃ 
ᓄᓇᕗᑦᒥ, ᐊᒻᒪᓗ ᐊᓯᖏᑦ ᐆᑦᑐᕋᐅᑏᑦ ᑲᔪᓯᓂᖃᑦᓯᐊᕐᑐᓄᑦ ᖃᐅᔨᒪᒐᓱᐊᕐᓗᓂ ᐱᑕᖃᕐᑎᑕᑦ ᑕᕆᐅᕐᒥ ᐆᒪᔪᐸᐅᔭᕐᓂᒃ 
ᐊᖑᓇᓱᓪᓗᓂ ᐊᒻᒪᓗ ᐃᒪᕐᒥᐅᑕᕐᓂᐊᒐᕐᓂᒃ.  ᓇᐃᑦᑐᑦ ᓇᓗᓇᐃᔭᐅᑏᑦ ᐱᑕᖃᕐᑎᑕᓂᒃ ᐱᑕᖃᕐᐳᑦ ᐅᕙᓂ ᐅᐃᒍᖓ C.  
ᐊᐅᓚᑦᓯᖃᑕᐅᔪᑦ ᐅᖃᐅᓯᖃᓚᐅᕐᐳᑦ ᐊᒥᓱᓂᒃ ᐊᐱᖅᑯᑎᓂᒃ ᐱᒋᐊᕋᓱᐊᕐᑐᒍ ᐅᖃᓕᒪᐅᓯᐅᓂᖓ: 
 

 ᖃᓄᖅ ᐊᐅᓚᑦᓯᖃᑕᐅᔪᑦ ᐱᒍᓐᓇᕐᐸᑦ ᓈᒻᒪᓂᕐᓴᓂᒃ ᐃᑭᓗᕐᑕᓄᑦ ᐊᒻᒪᓗ ᐊᓯᐅᔨᔭᓄᑦ ᑐᓴᕋᑦᓴᓂᒃ ᐱᓪᓗᒋᑦ 
ᐊᓪᓚᖖᒍᐊᑦ, ᕿᓚᓗᒐᐃᑦ ᐊᒻᒪᓗ ᐊᐃᕖᑦ ᐊᖑᓇᓱᒃᑕᐅᓂᖏᓐᓂ ᓄᓇᕗᑦᒥ? 

 ᐅᕙᓂ ᓄᓇᓖᑦ ᓇᒻᒥᓂᖅ ᐊᐅᓚᑦᓯᓂᖏᓐᓂ, ᐱᑕᖃᓚᐅᕐᑐᖅ ᓇᒻᒥᓂᖅ ᐅᖃᐅᓯᖃᕐᓂᕐᒥᒃ ᐊᖑᓇᓱᒃᑎᓂᒃ 
ᑭᓯᐊᓂ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐅᖃᐅᑕᐅᖏᓐᓇᓚᐅᖖᒋᑦᑐᑦ.  ᓱᓕᑦᑕᐅᖅ ᓇᒻᒥᓂᖅ ᐅᖃᐅᓯᖃᕐᓂᖅ 
ᑕᑯᓐᓇᕐᑕᐅᒐᓂ ᓱᓕᔪᕐᓇᕆᐊᖓ ᑕᐃᒪᐃᒃᑯᐊᖏᓐᓄᑎ ᕿᒥᒡᕈᔭᐅᓕᕐᐸᑦ ᐅᕝᕙᓘᓐᓃᑦ ᓯᓚᕐᔪᐊᖅᒥᒃ 
ᑕᑯᓐᓇᕐᑕᐅᓂᖓ ᐱᖓᔪᒋᔭᐅᓗᓂ ᖃᐅᔨᒪᒐᓱᐊᕐᑐᖅ.  ᑭᒃᑰᒋᐊᖃᕐᐸᑦ ᐊᖑᓇᓱᓪᓗᓂ/ᐃᑭᓕᕐᑕᓂᒃ ᐊᒻᒪᓗ 
ᐊᓯᐅᔨᔭᓂᒃ ᖃᐅᔨᒪᒐᓱᐊᕐᑏᑦ?  ᐊᔾᔨᒌᖖᒋᒻᒪᑕ ᐱᐅᒍᑎᖏᑦ ᐊᒻᒪᓗ ᐱᐅᖖᒋᒍᑎᖏᑦ ᐊᔾᔨᒌᖖᒋᑦᑐᓄᑦ 
ᖃᐅᔨᒪᒐᓱᐊᕐᑎᓄᑦ, ᐆᑦᑐᕋᐅᑎᒋᓗᒍ ᐃᓱᒪᒋᓗᒋᑦ ᐊᑭᖏᑦ, ᐊᑲᐃᓪᓕᐅᕈᑏᑦ ᐱᖃᖃᑕᐅᓂᕐᒧᑦ, ᐋᕿᑦᓱᕆᐊᓖᑦ, 
ᐊᒻᒪᓗ ᓱᓕᔪᕐᓇᕐᓂᖏᑦ. 

 ᐱᑕᖃᕐᐹ ᐊᓯᖏᓐᓂᒃ ᐱᒐᓱᐊᕐᓗᓂ ᐃᑭᓕᕐᑕᓂᒃ ᐊᒻᒪᓗ ᐊᓯᐅᔨᔭᓂᒃ ᑐᓴᕋᑦᓴᓂᒃ ᐊᓯᖏᓐᓂᒃ 
ᖃᐅᔨᒪᒐᓱᐊᕐᓂᕐᒧᑦ ᐱᑕᖃᕐᑎᑕᑦ? 

 ᐋᕿᑦᓱᐃᓂᕈᑦᑕ ᐱᑕᖃᕐᑎᑕᒥᒃ ᖃᐅᔨᒪᒐᓱᐊᕐᓂᕐᒧᑦ ᐃᑭᓕᕐᑕᓂᒃ ᐊᒻᒪᓗ ᐊᓯᐅᔨᔭᓂᒃ ᓄᓇᕗᑦᒥ, 
ᖃᓄᐃᑦᑑᒐᔭᕐᐸ ᓈᒻᒪᒋᔭᐅᓗᓂ ᐊᒻᒪᓗ ᐊᑑᑎᖃᕐᓗᓂ ᓄᓇᓕᓐᓂ, ᐊᖑᓇᓱᒃᑎᓄᑦ, ᖃᐅᔨᓴᕐᑎᒻᒪᕆᓐᓄᑦ, 
ᐊᒻᒪᓗ ᐊᐅᓚᑦᓯᔨᓄᑦ? 

 
ᐃᓚᖏᑦ ᐱᖃᑕᐅᔪᑦ ᐅᖃᓚᐅᕐᐳᑦ ᐃᒫᒃ ᖃᓄᐃᑦᓴᕋᔭᖖᒋᓐᓇᒥᒃ ᐱᓕᕆᖃᑎᖃᕈᑎᒃ ᐃᒪᕐᒥᑕᓕᕆᔨᓂᒃ ᑲᓇᑕᒥ 
ᐱᓕᕆᔨᖏᓐᓂᒃ ᐅᕝᕙᓘᓐᓃᑦ ᓯᓚᑖᓂᒃ ᑕᑯᓐᓇᕐᑎᓂᒃ, ᑭᓯᐊᓂ ᐃᓚᖏᑦ ᐱᖃᑕᐅᔪᑦ ᐱᐅᑦᓴᑐᒻᒪᕆᐅᓚᐅᕐᑐᑦ ᐱᑕᖃᕐᐸᑦ 
ᖃᐅᔨᒪᒐᓱᐊᕐᑎᓂᒃ ᐃᓗᐊᓂ ᓄᓇᖏᑕ ᐃᑉᐱᒋᒐᓱᐊᕐᓗᒍ ᐃᓘᓐᓇᑎᒃ ᑐᓴᕋᑦᓴᑦ ᓄᐊᑕᐅᒍᓐᓇᕐᓗᑎᒃ ᑕᐃᒪᖖᒐᑦ (ᓲᕐᓗ 
ᓯᓚᑦᓯᐊᖑᓐᓂᖏᑉᐸᑦ ᐊᒻᒪᓗ ᐊᓯᒃᑲᓐᓂᖏᓐᓂᒃ ᐅᓪᓗᑲᓐᓂᕐᓂᒃ ᐱᑕᖃᕆᐊᖃᕐᐸᑦ) ᐊᒻᒪᓗ ᑐᑭᓯᒪᒐᒥᒃ ᓄᓇᒥᓐᓂᒃ.  
ᑭᓯᐊᓂ, ᐊᑕᐅᓯᖅ ᐱᖃᑕᐅᔪᖅ ᐅᖃᓚᐅᕐᑐᖅ ᐃᒫᒃ ᑎᒃᑯᐊᕐᑕᐅᒪᒋᐊᖃᕐᒪᑕ ᐃᒻᒥᓂᕐᓱᕐᑐᑦ - ᐸᓖᓯᒃᑰᖏᑦᑐᖅ 
ᐅᕝᕙᓘᓐᓃᑦ ᐆᒪᔪᓕᕆᔨᐅᖖᒋᑦᑐᑦ.  ᐊᓯᒃᑲᓐᓂᐊ ᐃᓄᒃ ᐅᓪᓗᒥ ᐃᖅᑲᓇᐃᔭᕐᑎᓂ ᐅᕙᓂ ᐊᖑᓇᓱᒃᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᑦ ᐱᑕᖃᕆᐊᖃᕋᔭᕐᑐᖅ ᑲᒪᓗᓂ ᑕᒪᑦᓱᒥᖓ.  ᓈᒻᒪᑦᑐᒥᒃ ᐱᓕᒻᒪᑦᓴᕐᑕᐅᒍᑎᒃ, ᓄᓇᓕᓐᓂ 
ᐃᓚᐅᔪᑦ ᖃᐅᔨᒪᒐᓱᐊᕐᑎᐅᒍᓐᓇᕐᑐᑦ ᐊᑐᓂᑦ ᓄᓇᓕᓐᓂ.  ᐊᒥᓱᑦ ᐃᓕᓐᓂᐊᕐᓯᓐᓈᕐᓂᕐᒥ ᐱᖃᑕᐅᔪᑦ ᐅᖃᓚᐅᕐᐳᑦ 
ᐱᒻᒪᕆᐅᓂᖓᓂᒃ ᓂᕈᐊᕐᓂᐅᑉ ᖃᐅᔨᒪᒐᓱᐊᕐᑎᒥᒃ ᐃᕿᐊᓱᖖᒋᑦᑐᒥᒃ ᐱᓕᕆᐊᒥᓂᒃ.  ᐊᑕᐅᓯᖅ ᐃᒪᕐᒥᐅᑕᓕᕆᔩᑦ 
ᑲᓇᑕᒥ ᐃᖅᑲᓇᐃᔭᕐᑎᖓᑦ ᐅᖃᓚᐅᕐᐳᖅ ᐱᒻᒪᕆᐅᓂᖓᓂᒃ ᐱᓗᓂ ᑐᓴᕋᑦᓴᓂᒃ ᓄᐊᑕᓂᒃ ᐊᔾᔨᒌᒥᒃ ᐱᐅᓯᓕᒻᒥᒃ 
ᐊᒡᕌᒍᑕᒫᑦ, ᐊᒻᒪᓗ ᖃᐅᔨᒪᒐᓱᐊᕐᑎ ᑲᑎᒪᖃᑎᖃᕐᐸᓪᓗᓂ ᐊᒻᒪᓗ ᐱᓕᕆᖃᑎᖃᕐᓗᓂ ᐃᒪᕐᒥᐅᑕᓕᕆᔨᓂᒃ ᑲᓇᑕᒥ 
ᑕᐅᕐᓰᒍᑎᒋᕙᓪᓗᒋᑦ ᑐᓴᕋᑦᓴᑦ, ᕿᒥᒡᕈᓗᒋᑦ ᓈᓴᐅᑏᑦ ᐊᒻᒪᓗ ᐱᓕᕆᖃᑎᒌᓪᓗᑎᒃ.  ᑲᑎᒪᓂᕐᒥ ᐱᖃᑕᐅᔪᑦ ᐅᖃᓚᐅᕐᒥᔪᑦ 
ᐃᒫᒃ ᓄᓇᓕᓐᓂ ᖃᐅᔨᒪᒐᓱᐊᕐᑏᑦ ᐊᑭᓕᕐᑕᐅᕙᓪᓗᑎᒃ ᐱᓕᕆᓂᖏᓐᓄᑦ.  ᐊᑕᐅᓯᖅ ᑲᑎᒪᓂᕐᒥ ᐱᖃᑕᐅᔪᖅ 
ᐅᖃᓚᐅᕐᐳᖅ ᐃᒫᒃ ᖃᐅᔨᒪᒐᓱᐊᕐᑏᑦ ᐊᔪᖖᒋᒋᐊᖃᕐᒪᑕ ᓇᒻᒥᓂᖃᕐᓗᑎᒃ ᐅᒥᐊᕐᒥᒃ ᖃᐅᔨᒪᒐᓱᐊᕐᓗᑎᒃ.  ᓱᓕᑦᑕᐅᖅ, 
ᐱᖃᑕᐅᔪᑦ ᐅᖃᓚᐅᕐᒥᔪᑦ ᐃᒫᒃ ᓄᓇᓕᓐᓂᒃ-ᑐᖖᒐᕕᖃᕐᑐᑦ ᖃᐅᔨᒪᒐᓱᐊᕐᑏᑦ ᐊᑐᕋᔭᕐᒪᑕ ᐅᐱᓐᓇᕋᓂ 
ᓱᓕᔪᕆᖃᑎᒌᒃᑲᒥᒃ ᓄᓇᓕᓐᓂ ᖃᐅᔨᒪᒐᓱᐊᕐᑎ ᐊᒻᒪᓗ ᐊᖑᓇᓱᒃᑏᑦ.  ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 
ᐱᒃᑲᓐᓂᕈᒪᒻᒥᔪᑦ ᑎᑎᕋᕐᓯᒪᔪᓂᒃ ᑐᓴᕋᑦᓴᓂᒃ ᑲᒪᒋᓂᐊᕐᑕᒥᓂᒃ ᐱᓪᓗᒍ ᖃᐅᔨᒪᒐᓱᐊᕐᓂᖅ.  ᐱᖃᑕᐅᔪᑦ ᐅᖃᓚᐅᕐᐳᑦ 
ᐃᒫᒃ ᑕᑯᒍᒪᒐᒥᒃ ᐃᓘᓐᓇᑎᒃ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ/ᓄᓇᓖᑦ ᑐᓴᕐᑎᑕᐅᓗᑎᒃ ᓄᑖᑦ ᐃᑭᓕᕐᑕᓂᒃ 
ᐊᒻᒪᓗ ᐊᓯᐅᔨᔭᓂᒃ ᖃᐅᔨᒪᒐᓱᐊᕐᓂᕐᒧᑦ ᐱᑕᖃᕐᑎᑐᑦ ᐱᑕᖃᓕᕐᐸᑕ.  ᐃᓚᐅᔪᖅ ᓯᕗᒧᑉᐸᓪᓕᐊᒍᑎᓄᑦ ᐃᒪᐃᑦᑐᖅ 
ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐅᖃᓕᒪᐅᓯᖃᕐᓗᑎᒃ ᖃᔨᐅᒪᒐᓱᐊᕐᓂᕐᒧᑦ ᐊᑐᕐᑕᐅᒍᓐᓇᕐᑐᓂᒃ ᓇᒻᒥᓂᖅ 
ᐊᒻᒪᓗ ᐃᓚᒋᓗᒋᑦ ᐃᓚᒋᔭᐅᔾᔪᑎᓖᑦ (ᑐᑭᒧᐊᕈᑎᓖᑦ ᑲᑎᓯᒪᔪᓂᒃ ᐅᖃᓕᒪᐅᓯᕆᓗᒋᑦ ᐊᐱᖅᑯᑎᓂᒃ).  ᐊᖑᓇᓱᒃᑏᑦ 
ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐋᕿᑦᓱᐃᒍᓐᓇᕐᑐᑦ ᒪᓕᒐᕐᓂᒃ ᓂᕈᐊᕐᓗᑎᒃ ᖃᐅᔨᒪᒐᓱᐊᕐᑎᓂᒃ ᓄᓇᓕᓐᓂ. 

ᐃᓚᖏᑦ ᐊᐅᓚᑦᓯᖃᑕᐅᔪᑦ ᐅᖃᐅᓯᖃᓚᐅᕐᐳᑦ ᐃᓱᒫᓗᒍᒻᒥᒃ ᐊᑭᖏᓐᓄᑦ ᐊᑕᔪᓂᒃ ᑮᓇᐅᔭᖃᕐᑎᑕᐅᓂᖓᑕ ᑲᔪᓯᓂᖓᑕ 
ᓄᓇᓕᓐᓂ ᖃᐅᔨᒪᒐᓱᐊᕐᓂᕐᒧᑦ ᑲᒪᒋᔭᑦ, ᐃᓱᒪᒋᓗᒋᑦ ᐱᓕᕆᒡᕕᐅᔪᓂᒃ ᐃᓄᐃᓴᓪᓕᒋᐊᕈᑏᑦ ᐊᒻᒪᓗ ᐱᔾᔪᑕᐅᔪᑦ ᐊᑕᔪᑦ 
ᓇᓂᓯᓂᕐᒥᒃ ᑮᓇᐅᔭᓂᒃ ᒪᑯᓄᖓ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐊᒻᒪᓗ ᑲᔪᓯᓂᖓ ᖃᔨᐅᒪᒐᓱᐊᕐᓂᐅᑉ 
ᐅᕙᓂ ᓄᓇᓖᑦ ᓇᒻᒥᓂᖅ ᐊᐅᓚᑦᓯᓂᖏᑦ.  ᐅᖃᕐᑐᖃᓚᐅᕐᐳᖅ ᐃᒫᒃ ᐊᑕᐅᓯᐊᕐᓗᓂ ᐊᔭᐅᕈᑕᐅᓂᖓ ᖃᐅᔨᒪᒐᓱᐊᕐᓗᒋᑦ 
ᒥᑭᔫᑕᐅᓂᕐᓴᓂ ᐊᒥᓱᓂ ᓄᓇᓕᓐᓂ ᐊᔪᕐᓇᖏᓐᓂᕐᐹᖑᒐᔭᕐᒪᑦ ᐊᑐᕐᑕᐅᓗᓂ ᓄᐊᓪᓗᒋᑦ ᐃᑭᓕᕐᑕᓄᑦ ᐊᒻᒪᓗ ᐊᓯᐅᔨᔭᓄᑦ 
ᓈᓴᐅᑏᑦ.  ᐱᖃᑕᐅᔪᑦ ᐅᖃᓚᐅᕐᐳᑦ ᖃᐅᔨᒐᓱᐊᕈᒪᓪᓗᑎᒃ ᐊᓯᖏᓐᓂᒃ ᑮᓇᐅᔭᓂᒃ ᐱᕕᑦᓴᓂᒃ, ᐃᓚᐅᓗᑎᒃ 
ᒐᕙᒪᓐᐅᖖᒋᑦᑐᑦ ᑎᒥᐅᔪᑦ. 
 
ᑲᑎᒪᓂᕐᒥ ᐱᖃᑕᐅᔪᑦ ᐅᖃᓚᐅᕐᒥᔪᑦ ᑕᑯᓐᓇᕋᕐᓴᐃᑦ, ᒪᑯᐊ ᐅᖃᓕᒫᒐᕋᓛᑦ ᐱᑕᖃᕐᑐᑦ ᐆᒪᔫᓂᖏᓐᓂᒃ ᓇᓗᓇᐃᕐᓗᒋᑦ 
ᐊᔾᔨᖃᕐᑐᑦ ᒪᑯᓄᖓ ᐊᖑᓇᓱᒃᑎᓄᑦ ᑎᑎᕐᓯᕕᐅᒍᓐᓇᕐᑐᑦ ᐊᒻᒪᓗ ᐅᑎᕐᑎᓪᓗᒋᑦ ᐅᑯᓄᖓ ᐊᖑᓇᓱᒃᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᑦ, ᖃᐅᔨᒪᒐᓱᐊᕐᓂᖅ, ᐅᕝᕙᓘᓐᓃᑦ ᓇᓗᓇᐃᕐᑕᐅᒪᓗᓂ ᐅᖃᕐᕕᐅᒋᐊᓕᐅᑉ ᓇᒦᓐᓂᖓ.  
ᐃᒪᕐᒥᐅᑕᓕᕆᔩᑦ ᑲᓇᑕᒥ ᐋᕿᑦᓱᐃᓚᐅᕐᑐᑦ ᐅᖃᓕᒫᒐᕋᓛᓂᒃ ᐃᓚᐅᓪᓗᑎᒃ ᐆᑦᑐᕋᕐᑐᓂ ᑲᒪᒋᔭᒧᑦ ᓄᐊᑕᐅᓂᖏᓐᓂ 
ᓈᓴᐅᑏᑦ ᐊᐃᕕᕐᓂᒃ ᐊᔪᖖᒋᒍᑕᐅᓚᐅᕐᑐᑦ ᖃᐅᔨᒪᔭᐅᖖᒋᓪᓗᓂ ᐅᖃᐅᓯᖃᕐᓂᖅ ᐊᖖᒍᑕᓂᒃ ᐊᒻᒪᓗ ᐃᑭᓕᕐᑕᓂᒃ ᐊᒻᒪᓗ 
ᐊᓯᐅᔨᔭᓂᒃ ᑕᕆᐅᕐᒥ ᐆᒪᔪᐸᐅᔭᕐᓂᒃ.  ᐱᖃᑕᐅᔪᑦ ᐅᖃᓚᐅᕐᑐᑦ ᐃᒫᒃ ᐃᓚᖏᓐᓂ ᓄᓇᓕᓐᓂ, ᐊᖑᓇᓱᒃᑏᑦ 
ᐱᖃᑕᐅᓚᐅᖖᒋᒻᒪᑕ ᑲᒪᒋᔭᒥ ᐅᐱᓐᓇᕋᓂ ᐃᓱᒪᓚᐅᕐᒪᑕ ᐃᓄᐃᓴᓪᓕᒋᐊᕈᑕᐅᒐᔭᕆᐊᖏᑦ ᐱᔭᑦᓴᓄᑦ.  ᐊᑕᐅᓯᖅ 
ᓄᓇᓕᒃ ᑎᒃᑯᐊᕐᑕᐅᒪᔪᒥᒃ ᐱᓕᕆᔨᖃᓚᐅᕐᑐᑦ ᑎᑎᕋᕐᐸᑦᑐᒥᒃ ᐃᓘᓐᓇᖏᓐᓂᒃ ᐊᖖᒍᑕᐅᔪᓂᒃ ᓄᓇᓕᓐᓂ, ᐊᒻᒪᓗᑦᑕᐅᖅ 
ᓄᐊᑦᑐᒋᑦ ᐅᖃᓕᒫᒐᕋᓛᑦ.  ᐅᖃᕐᑐᖃᓚᐅᕐᑐᖅ ᑕᐃᒪ ᐅᖃᓕᒫᒐᕋᓛᑦ ᐊᑐᕐᑕᐅᑲᓐᓂᕐᐸᑕ, ᑭᓇᑐᐃᓐᓇᖅ ᐊᑐᓂᑦ 
ᓄᓇᓕᓐᓂ ᐃᑉᐱᒋᔭᖃᕆᐊᓕᒃ ᓄᐊᑦᓯᓂᕐᒥᒃ ᑖᒃᑯᓂᖓ.  ᐱᖃᑕᐅᔪᑦ ᐅᖃᓚᐅᕐᒥᔪᑦ ᐃᒫᒃ ᐃᓚᐅᖁᔨᓪᓗᑎᒃ ᑐᓴᕋᑦᓴᓂᒃ 
ᐆᒪᔫᑉ ᖃᓄᐃᑦᑑᓂᖓᓂᒃ (ᓲᕐᓗ ᖁᐃᓂᒻᒪᖔᑦ ᐅᕝᕙᓘᓐᓃᑦ ᓴᓪᓘᒻᒪᖔᑦ), ᓯᓚᐅᑉ ᖃᓄᐃᓐᓂᖓ ᐊᒻᒪᓗ ᐊᕙᑖᓂ 
ᑕᑯᔭᑦ, ᐊᒡᕌᒍᖏᑦ ᐊᖑᓇᓱᒃᑎᐅᑉ, ᓇᒥ ᐊᖑᓇᓱᓐᓂᕐᒪᖔᑦ (ᐋᔪᕋᒃᑯᑦ, ᐃᒪᑐᐃᓐᓇᕐᒥ, ᓯᓈᖓᓂ), ᐊᒻᒪᓗ ᑐᓴᕋᑦᓴᑦ 
ᖃᓪᓗᓈᑎᑑᕐᓗᒋᑦ ᐊᒻᒪᓗ ᐃᓄᒃᑎᑑᕐᓗᒋᑦ.  ᐃᒪᕐᒥᐅᑕᓕᕆᔩᑦ ᑲᓇᑕᒥ ᐅᖃᓚᐅᕐᒥᔪᑦ ᐃᓚᐅᖁᔨᓪᓗᑦ ᑎᑎᕐᑐᒐᕐᓂᒃ 
ᐊᐅᓚᑦᓯᒡᕕᐅᔪᓂᒃ ᐊᑐᓂᑦ ᐅᖃᓕᒫᒐᕋᓛᓂ.  ᐊᑑᑎᖃᕋᔭᕐᒥᔪᖅ ᐱᑕᖃᕐᐸᑦ ᓇᓗᓇᐃᔭᐅᑎᓂᒃ ᐊᑑᑎᖃᕐᓂᖏᓐᓄᑦ 
ᖃᐅᔨᒪᒐᓱᐊᕐᓗᓂ ᐅᖃᓕᒫᒐᕋᓛᓂ.  ᐃᒪᕐᒥᐅᑕᓕᕆᔩᑦ ᑲᓇᑕᒥ ᐱᓕᕆᔨᖏᑦ ᐅᖃᓚᐅᕐᑐᑦ ᐃᒫᒃ ᓈᓴᐅᑏᑦ 
ᓄᐊᑕᐅᒋᐊᖃᕐᒪᑕ ᕿᓚᒻᒥᐅᓂᕐᓴᐅᖏᑦᑐᖅ 2 ᐅᕝᕙᓘᓐᓃᑦ 3 ᐊᒡᕌᒍᓂ ᖃᐅᔨᒐᓱᐊᕐᓗᒋᑦ ᐊᔾᔨᒌᖃᑦᑕᖏᑦᑐᑦ ᐊᒡᕌᒍᓂ, 
ᐊᒻᒪᓗ ᐃᒫᒃ ᐃᓘᓐᓇᑎᒃ ᐊᖑᓇᓱᒃᑏᑦ ᓄᓇᓕᓐᓂ ᐅᖃᖃᑦᑕᕆᐊᖃᕋᔭᕐᑐᑦ ᐱᔭᒥᓂᒃ ᐊᒻᒪᓗ ᐃᑭᓕᕐᑕᓂᒃ ᐊᒻᒪᓗ 
ᐊᓯᐅᔨᔭᓂᒃ.  ᑕᐃᒪ, ᐃᒪᕐᒥᐅᑕᓕᕆᔩᑦ ᑲᓇᑕᒥ ᐅᖃᓚᐅᕐᑐᑦ ᐃᒫᒃ ᐅᖃᓕᒫᒐᕋᓛᑦ ᐱᑕᖃᕋᔭᕐᐸᓪᓚᐃᖏᒻᒪᑕ ᓈᓂᕐᓂᒃ 
ᖃᐅᔨᒪᒐᓱᐊᕐᓗᓂ ᐱᑕᖃᕐᑎᑕᓂᒃ.  ᐊᑕᐅᓯᖅ ᐃᒪᕐᒥᐅᑕᓕᕆᔩᑦ ᑲᓇᑕᒥ ᐃᖅᑲᓇᐃᔭᕐᑎᖓᑦ ᐅᖃᓚᐅᕐᑐᖅ ᐃᒫᒃ 
ᐊᑕᐅᓯᐊᕐᓗᓂ ᐊᖏᔪᒥᒃ ᖃᐅᔨᒪᒐᓱᐊᕐᓂᕐᒧᑦ ᑲᒪᒋᔭᖅ ᐃᑲᔪᕐᑎᖃᕈᓐᓇᕐᑐᖅ ᓇᒻᒥᓂᖅ ᐅᖃᕐᐸᓂᕐᒥᒃ (ᓲᕐᓗ ᐊᑐᕐᓗᒋᑦ 
ᐅᖃᓕᓛᒐᕋᓛᑦ) ᐃᒻᒪᖃ ᐃᓚᐅᒻᒪᑦ ᐊᑐᕐᑕᐅᒍᓐᓇᕐᑐᓄᑦ ᖃᐅᔨᒪᒐᓱᐊᕐᓗᓂ ᐱᑕᖃᕐᑎᑕᒥ.  ᐱᖃᑕᐅᔪᑦ ᐅᖃᓚᐅᕐᑐᑦ 
ᐃᒫᒃ ᖃᓄᐃᓕᖓᓂᖏᑦ ᓂᕈᐊᕐᓗᓂ ᓄᓇᓕᓐᓂ ᖃᐅᔨᒪᒐᓱᐊᕐᓂᕐᒥᒃ, ᐊᑑᑎᖃᕐᓂᕐᐹᖑᒐᔭᕐᐸᓪᓚᐃᔪᖅ ᑕᑯᓐᓇᕐᓗᒋᑦ 
ᓄᓇᓖᑦ ᐱᖃᕐᑐᑦ ᐱᔭᑦᓴᓂᒃ ᓯᕗᓪᓕᕐᒥ; ᓄᓇᓖᑦ ᐱᑕᖃᖖᒋᑦᑐᑦ ᐱᔭᑦᓴᓂᒃ ᓇᓗᓇᐃᕐᑕᐅᒪᔪᓂᒃ ᐃᓱᒪᑐᐃᓐᓇᕆᐊᓖᑦ 
ᐅᖃᐅᓯᖃᕐᐸᓐᓂᖅ ᖃᑦᓯᐅᓂᖏᓐᓂᒃ ᐊᑐᕐᑕᐅᓂᐊᕆᐊᖏᑦ ᐋᕿᓪᓗᒋᑦ ᐱᔭᑦᓴᑦ.  ᐱᖃᑕᐅᔪᑦ ᐅᖃᓚᐅᕐᒥᔪᑦ ᐃᒫᒃ 
ᐊᑑᑎᖃᕋᔭᕐᒪᑦ ᐱᓗᓂ ᐅᖃᓕᒫᒐᕋᓛᓂᒃ ᓇᑦᓯᐅᔾᔭᐅᓗᑎᒃ ᐃᓘᓐᓇᖏᓐᓄᑦ ᓄᓇᓕᓐᓄᑦ.  ᐊᑕᐅᓯᖅ ᐱᖃᑕᐅᔪᖅ 
ᐅᖃᓚᐅᕐᑐᖅ ᐃᒫᒃ ᑕᒪᓐᓇ ᐊᑑᑎᖃᕋᔭᕐᒥᒻᒪᑦ ᐅᕕᒃᑲᐅᓂᕐᓴᓄᑦ ᐊᖑᓇᓱᒃᑎᓄᑦ, ᑭᓯᐊᓂ ᐱᒻᒪᕆᐅᒐᔭᕐᑐᖅ ᐃᑉᐱᒋᓗᒍ 
ᑕᒪᒃᑯᐊ ᐅᖃᓕᒫᒐᕋᓛᑦ ᑕᑭᓗᐊᖖᒋᑉᐸᑕ.  ᐅᐸᑦᓯᒪᔪᑦ ᐃᓱᒪᓕᐅᓕᓚᐅᕐᑐᑦ ᐅᑎᐅᔾᔨᒍᒪᒐᒥᒃ ᐃᓱᒪᒋᔭᓂᒃ ᓄᓇᖏᓐᓂ 
ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓄᑦ ᐅᖃᓕᒪᐅᓯᐅᒃᑲᓐᓂᕋᔭᕐᒪᑕ. 
 
ᑲᑎᒪᓂᕐᒥ ᐱᖃᑕᐅᔪᑦ ᐅᖃᐅᔾᔨᓚᐅᕐᒥᔪᑦ ᐃᒫᒃ ᐊᑯᓂᐅᒐᓚᒐᔭᕐᒪᑦ ᓄᓇᓖᑦ ᐊᑐᓕᕋᓱᐊᕐᓗᑎᒃ ᓄᑖᓂᒃ ᐱᑕᖃᕐᑎᑕᓂᒃ, 
ᒪᑯᓂᖓ ᓄᑖᑦ ᖃᐅᔨᒪᒐᓱᐊᕐᓂᕐᒧᑦ ᐱᑕᖃᕐᑎᑕᑦ.  ᑭᓯᐊᓂ, ᑲᑎᒪᓂᕐᒥ ᐱᖃᑕᐅᔪᑦ ᐅᖃᓚᐅᕐᑐᑦ ᐃᒫᒃ ᐃᑲᔫᑎᖏᑦ 
ᐱᑕᖃᕐᑎᑕᑦ ᑐᑭᓯᓇᑦᓯᐊᕐᐸᑕ ᓄᓇᓕᓐᓄᑦ, ᐃᑲᔪᕐᓂᐊᕐᑐᑦ ᑕᒪᑦᓱᒥᖓ ᐱᑕᖃᕐᑎᑕᓂᒃᓗ.  ᑐᓴᕐᑎᑦᓯᓂᖏᑦ ᐊᖑᓇᓱᒃᑏᑦ 
ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ ᑲᑎᒪᔨᖏᑦ ᐃᓚᐅᔾᔪᑎᓕᓐᓂᒃ ᐊᒻᒪᓗ ᓄᓇᒥᓐᓂ ᑐᓴᐅᑎᒃᑯᑦ ᐃᑲᔪᕈᓐᓇᕐᑐᑦ 
ᑐᓴᕐᑎᓪᓗᒋᑦ ᓄᑖᓂᒃ ᐱᑕᖃᕐᑎᑕᓂᒃ. 
 
ᐃᓱᒪᒋᓗᒋᑦ ᖁᓛᓃᑦᑐᑦ ᐅᖃᐅᓰᑦ ᐃᓕᓐᓂᐊᕐᓯᓐᓈᕐᓂᕐᒥ ᐱᖃᑕᐅᔪᓄᑦ, ᐊᑐᓕᖁᔭᑦ ᐋᕿᓱᕐᓗᒋᑦ ᐃᑭᓕᕐᑕᓂᒃ ᐊᒻᒪᓗ 
ᐊᓯᐅᔨᔭᓂᒃ ᖃᐅᔨᒪᒐᓱᐊᕈᑏᑦ ᐱᑕᖃᕐᑎᑕᑦ ᐃᓚᖃᕐᐳᑦ ᐅᑯᓂᖓ: 

 ᑐᓴᕐᕕᒋᒐᓱᐊᕐᓗᒋᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᓇᒥᑐᐃᓐᓇᖅ ᓄᓇᕗᑦᒥ ᐱᓪᓗᒍ 
ᖃᐅᔨᒪᒐᓱᐊᕐᓂᕐᒧᑦ ᐱᑕᖃᕐᑎᑕᖅ; 

 ᐱᒋᐊᕈᑎᒋᓗᒋᑦ ᐆᒪᔪᑦ/ᐊᑕᐅᓯᕐᓃᖔᕐᑐᑦ ᐊᖑᓇᓱᒃᑕᐅᓂᖏᑦ ᑭᓪᓕᖃᑲᐅᑎᒋᔪᑦ.  ᑕᒡᕙᓂᓕ, ᐊᓪᓚᖖᒍᐊᑦ 
ᓈᒻᒪᓂᕐᐹᖑᒐᔭᖅᑰᔨᔪᑦ; 

 ᐃᖅᑲᓇᐃᔭᕐᑎᑦᓯᓗᓂ ᖃᐅᔨᒪᒐᓱᐊᕐᑎᓂᒃ ᐱᖃᑕᐅᒍᒪᔪᓂ ᓄᓇᓕᓐᓂ; 
 ᐱᓕᒻᒪᓴᕐᓗᒋᑦ ᖃᐅᔨᒪᒐᓱᐊᕐᑏᑦ; 
 ᑐᑭᓯᓇᑦᓯᐊᕐᑐᓂᒃ ᑐᓂᓗᒋᑦ ᓇᓗᓇᐃᔭᐅᑎᓂᒃ ᐱᓪᓗᒋᑦ ᑐᕌᒐᐅᔪᑦ ᖃᐅᔨᒪᒐᓱᐊᕐᓂᕐᒧᑦ ᐱᑕᖃᕐᑎᑕᒧᑦ ᐊᒻᒪᓗ 

ᐃᑲᔪᕐᓯᒍᑏᑦ ᓄᓇᓕᓐᓂᒃ, ᐊᖑᓇᓱᒃᑎᓂᒃ, ᐊᒻᒪᓗ ᐊᑕᐅᓯᕐᓃᖔᕐᑐᑦ ᓄᖑᑕᐅᕙᓪᓕᐊᖏᓐᓂᖏᓐᓂᒃ; 
 ᑐᑭᓯᓇᑦᓯᐊᕐᑐᓂᒃ ᐊᒻᒪᓗ ᐅᖃᕐᓯᒪᑦᓯᐊᕐᑐᓂᒃ ᑎᑎᕋᕐᓯᒪᔪᓂᒃ ᑐᓂᓗᒋᑦ ᐊᒻᒪᓗ ᐊᔾᔨᖖᒍᐊᓂᒃ/ᑎᑎᖅᑐᒐᕐᓂᒃ 

ᑐᓴᕋᑦᓴᓂᒃ ᐊᒻᒪᓗ ᐊᖑᓇᓱᓪᓗᓂ ᑎᑎᕋᕐᕕᒃᓴᓂᒃ, ᐊᒻᒪᓗ ᓄᐊᓪᓗᒋᑦ ᐊᓯᒃᑲᓐᓂᖏᑦ ᑐᓴᕋᑦᓴᑦ ᐱᓪᓗᒋᑦ 
ᐊᖑᓇᓱᓐᓃᑦ; 

 ᐃᑉᐱᒋᓗᒍ ᖃᖃᐅᔨᒪᒐᓱᐊᕐᓂᕐᒧᑦ ᐱᑕᖃᕐᑎᑕᖅ ᐊᐅᓚᓂᖃᕋᓗᐊᕐᒪᖔᑦ ᕿᓚᒻᒥᐅᓂᕐᓴᐅᖏᑦᑐᖅ 2-3 
ᐊᒡᕌᒍᓂᒃ; 

 ᐱᑕᖃᕐᑎᓪᓗᒋᑦ ᐃᑭᐊᓱᖖᒋᒍᑏᑦ ᐊᖑᓇᓱᒃᑎᓄᑦ ᐅᖃᐅᓯᖃᕐᓂᕐᒥᒃ ᐊᖖᒍᑕᓂᒃ ᐊᒻᒪᓗᑦᑕᐅᖅ ᐃᑭᓕᕐᑕᑦ ᐊᒻᒪᓗ 
ᐊᓯᐅᔨᔭᑦ ᖃᑦᓯᐅᒻᒪᖔᑕ; 

 ᐊᓚᒃᑲᐅᒪᑎᓪᓗᒍ ᐱᓕᕆᖃᑎᒌᓐᓂᖏᑦ ᓄᓇᓕᓐᓂ ᐊᖖᒍᑕᓂᒃ ᖃᐅᔨᒪᒐᓱᐊᕐᑏᑦ ᐊᒻᒪᓗ ᐃᒪᕐᒥᐅᑕᓕᕆᔩᑦ 
ᑲᓇᑕᒥ ᐃᖅᑲᓇᐃᔭᕐᑎᖏᑦ; 

 ᓇᓗᓇᐃᕐᓗᒋᑦ ᐃᒪᐃᒻᒪᖔᑦ ᐃᓚᖏᑦ ᓄᓇᓖᑦ ᐱᖃᑕᐅᒍᒪᓂᖏᑦ ᐱᓕᕆᖃᑎᖃᕐᓗᑎᒃ ᐱᖓᔪᒋᔭᒥᒃ 
ᖃᐅᔨᒪᒐᓱᐊᕐᓂᕐᒧᑦ ᐱᑕᖃᕐᑎᑕᒥ, ᐃᒻᒪᖃ ᐊᓯᒃᑲᓐᓂᐊᒍᑦ ᐱᓕᕆᖃᑎᒋᓗᒋᑦ ᐃᒪᕐᒥᐅᑕᓕᕆᔩᑦ ᑲᓇᑕᒥ 
ᐱᓗᐊᑦᑕᐃᓕᑎᑦᓯᔨᖏᑦ ᐊᒻᒪᓗ ᓴᐳᒻᒥᔨᖏᑦ ᐃᒫᑎᒋ 2-3 ᐊᒡᕌᒍᓂᒃ; 

 ᑲᔪᓯᓗᓂ ᐱᓕᕆᖃᑕᐅᓂᖓ ᐃᒪᕐᒥᐅᑕᓕᕆᔩᑦ ᑲᓇᑕᒥ ᐱᓗᐊᑦᑕᐃᓕᑎᑦᓯᔨᖏᑦ ᐊᒻᒪᓗ ᓴᐳᒻᒥᔨᖏᑦ 
ᐱᑕᖃᕐᓂᖓᓂ ᖃᐅᔨᒪᒐᓱᐊᕐᓂᐅᑉ ᓇᓪᓕᐅᓯᒪᓂᖓ; 

 ᕿᒥᒡᕈᔭᐅᓗᑎᒃ ᐱᒋᐊᕐᑕᑦ ᑭᖑᕐᖓᒍᑦ 2-3 ᐊᒡᕌᒍᑦ ᐱᑕᖃᕐᑎᑕᖅ ᓇᓪᓕᐅᓯᒪᓂᖓᓂ; ᐊᒻᒪᓗ 
 ᖃᐅᔨᒐᓱᐊᕐᓗᒋᑦ ᐊᓯᒃᑲᓐᓂᖏᑦ ᑮᓇᐅᔭᓂᒃ ᐱᕕᑦᓴᑦ, ᐃᓚᐅᓗᑎᒃ ᒐᕙᒪᐅᖖᒋᑦᑐᑦ ᑎᒥᐅᔪᑦ. 

 
ᓇᓗᓇᐃᔭᐅᑏᑦ ᓄᓇᓖᑦ ᐅᖃᖃᑦᑕᕐᓂᖏᓐᓄᑦ ᐃᒻᒥᓂᕐᓱᕐᑐᒧᑦ ᐱᖓᔪᒋᔭᒧᑦ ᐊᑐᓗᐊᕋᔭᕐᑐᖅ.  ᐊᑕᐅᓯᖅ ᐊᖏᔪᖅ 
ᐱᔭᕆᐊᑐᔪᖅ ᓇᓗᓇᐃᕐᑕᑦ ᑕᐃᒫᒃ ᑕᑯᓐᓇᕐᓗᒍ ᑮᓇᐅᔭᑦ ᐊᑭᓖᒍᑕᐅᓂᐊᕐᑐᑦ ᐊᖖᒍᑕᓂᒃ ᖃᐅᔨᒪᒐᓱᐊᕐᓗᓂ ᐊᒻᒪᓗ 
ᑮᓇᐅᔭᖃᕐᑎᓪᓗᒍ ᐱᖓᔪᒋᔭᖅ ᖃᐅᔨᒪᒐᓱᐊᕐᓂᕐᒥ (ᐱᑕᖃᕐᐸᑦ ᓯᓚᑖᓂ ᐃᒪᕐᒥᐅᑕᓕᕆᔩᑦ ᑲᓇᑕᒥ ᑮᓇᐅᔭᖏᑕ 
ᐊᑐᕈᒫᕐᓂᐊᕐᑐᑦ ᐱᓗᐊᑦᑕᐃᓕᓂᕐᒧᑦ ᐊᒻᒪᓗ ᓴᐳᒻᒥᓂᕐᒧᑦ ᐊᐅᓚᓂᐅᔪᓂ). 

V. ᐱᔭᕇᕈᑏᑦ 
 
ᑐᕌᕐᑕᐅᔪᖅ ᑕᒡᕙᓂ ᐃᓕᓐᓂᐊᕐᓯᓐᓈᕐᓂᕐᒥ ᐋᕿᑦᓱᐃᓂᖅ ᐊᑐᓕᖁᔭᓂᒃ ᑕᒪᒃᑭᓐᓂᒃ ᐃᓄᐃᓴᓪᓕᒋᐊᕐᓗᒋᑦ ᐃᑭᓕᕐᑕᑦ 
ᐊᒻᒪᓗ ᐊᓯᐅᔨᔭᑦ ᑕᕆᐅᕐᒥ ᐆᒪᔪᐸᐅᔭᕐᓂᒃ ᐊᖑᓇᓱᓪᓗᓂ ᐊᒻᒪᓗ ᐋᕿᓱᕐᓗᒋᑦ ᐊᒻᒪᓗ ᐊᑐᓕᕐᑎᓪᓗᒋᑦ 
ᖃᐅᔨᒪᒐᓱᐊᕐᓂᕐᒧᑦ ᐱᑕᖃᕐᑎᑕᑦ ᓄᐊᓪᓗᒋᑦ ᑐᓴᕋᑦᓴᑦ ᐃᑭᓕᕐᑕᓂᒃ ᐊᒻᒪᓗ ᐊᓯᐅᔨᔭᓂᒃ ᓄᓇᕗᑦᒥ.  ᓱᓕᑦᑕᐅᖅ, 
ᐊᐅᓚᑦᓯᖃᑕᐅᔪᑦ ᐊᒻᒪᓗ ᐱᖃᑕᐅᔪᑦ ᐱᒐᓱᐊᓚᐅᕐᑐᑦ ᓇᓗᓇᐃᔭᐅᑎᓂᒃ ᐊᒻᒪᓗ ᑎᑎᕋᕐᓗᒋᑦ ᓈᒻᒪᓂᕐᐹᑦ ᐱᐅᓯᐅᔪᑦ 
ᑕᕆᐅᕐᒥ ᐆᒪᔪᐸᐅᔭᕐᓂᒃ ᐊᖑᓇᓱᓪᓗᓂ ᓄᓇᕗᑦᒥ, ᐊᖅᑯᑎᒋᓗᒋᑦ ᑲᒪᖃᑕᐅᓂᖏᑦ ᐊᒻᒪᓗ ᐱᖃᑕᐅᓂᖏᑦ ᖃᐅᔨᒪᔪᑦ 
ᐊᖑᓇᓱᒃᑏᑦ ᐊᔾᔨᒌᖖᒋᑦᑐᓂᒃ ᑕᕆᐅᕐᒥ ᐆᒪᔪᐸᐅᔭᕐᓂᒃ ᐊᖑᓇᓱᒃᐸᑦᑐᓂ ᓄᓇᓕᓐᓂ.  ᑐᑭᓯᒪᔭᐅᓂᕐᓴᐅᓗᓂ ᖃᓄᖅ 
ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐃᓄᐃᓴᓪᓕᒋᐊᕈᓐᓇᕐᒪᖔᑕ ᐊᒻᒪᓗ ᖃᐅᔨᒪᔭᐅᒐᓱᐊᕐᓗᑎᒃ ᐃᑲᔪᕐᓂᐊᕐᒪᑦ ᑕᒪᒃᑭᓐᓂᒃ 
ᐊᖑᓇᓱᒃᑎᓂᒃ ᐊᒻᒪᓗ ᐊᐅᓚᑦᓯᔨᓂᒃ ᐆᒪᔪᕐᓂᒃ, ᐱᐅᓯᒋᐊᕐᓗᒋᑦ ᓱᑲᓐᓂᖏᑦ ᐊᖑᓇᓱᓐᓃᑦ ᐊᒻᒪᓗ ᐃᑉᐱᒋᓗᒍ 
ᓄᖒᑦᓯᕙᓪᓕᐊᖏᓐᓂᒃᑯᑦ ᐊᖑᓇᓱᒃᑕᐅᔪᑦ ᖃᓄᐃᓪᓗᐊᕐᓂᖏᑦ. 

ᐃᓕᓐᓂᐊᕐᓯᓐᓈᕐᓂᕐᒥ ᐱᖃᑕᐅᔪᑦ ᑐᓂᓯᓚᐅᕐᑐᑦ ᐊᑐᕐᓂᓕᓐᓂᒃ ᐃᓱᒪᒋᔭᒥᓂᒃ ᓈᒻᒪᓂᕐᐹᒥᒃ ᐊᖑᓇᓱᓪᓗᓂ ᐱᐅᓯᐅᔪᓂᒃ 
ᐃᓄᐃᓴᓪᓕᒋᐊᕐᓗᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐊᖑᓇᓱᓪᓗᓂ ᐊᓪᓚᖖᒍᐊᓂᒃ, ᕿᓚᓗᒐᕐᓂᒃ, ᐊᒻᒪᓗ ᐊᐃᕕᕐᓂᒃ, 
ᐊᒻᒪᓗᑦᑕᐅᖅ ᖃᓄᑐᐃᓐᓇᖅ ᐊᖑᓇᓱᓪᓗᓂ ᑐᑭᒧᐊᕈᑎᓂᒃ.  ᖃᓄᑐᐃᓐᓇᖅ, ᓈᒻᒪᑦᑐᑦ ᖃᐅᔨᒪᓃᑦ ᐊᒻᒪᓗ ᑲᒪᔾᔪᓯᐅᔪᑦ 
ᐅᖃᐅᑕᐅᒋᐊᓪᓚᓚᐅᕐᐳᑦ ᐱᒻᒪᕆᐅᓂᕐᐹᖑᒋᐊᖏᑦ ᐃᓄᐃᓴᓪᓕᒋᐊᕐᓗᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ, ᓇᓗᓇᐃᕐᑐᒍ 
ᐱᒻᒪᕆᐅᓂᖓ ᐊᖑᓇᓱᒃᑏᑦ ᐱᓕᒻᒪᓴᕐᑕᐅᓂᖏᑕ; ᐃᓛᒃ ᓈᒻᒪᑦᑐᓂᒃ ᓂᕈᐊᕐᓂᖅ ᓴᒃᑯᓂᒃ ᐊᒻᒪᓗ ᓱᓇᒃᑯᑖᓂᒃ 
ᐊᑐᕐᓂᖃᕐᒥᔫᒐᓗᐊᖅ. 

ᐊᒥᓱᑦ ᐊᑐᕐᑕᐅᒍᓐᓇᕐᑐᑦ ᖃᐅᔨᒪᒐᓱᐊᕐᓗᓂ ᐃᑭᓕᕐᑕᓂᒃ ᐊᒻᒪᓗ ᐊᓯᐅᔨᔭᓂᒃ ᐅᖃᓕᒪᐅᓯᐅᓚᐅᕐᐳᑦ ᐊᒻᒪᓗ 
ᐱᒻᒪᕆᐅᒋᐊᖓ ᐱᕙᓪᓕᐊᑎᑦᓯᓂᖅ ᐱᑕᖃᕐᑎᑕᒥᒃ ᖃᓄᐃᒋᔭᐅᒐᔭᖖᒋᑦᑐᒥᒃ ᓄᓇᓕᓐᓄᑦ ᓇᓗᓇᓚᐅᖖᒋᑦᑐᖅ.  
ᐊᑐᕐᓂᓕᒻᒥᒃ ᑐᓴᐅᒪᑎᑦᓯᓂᖅ ᐊᑑᑎᖓᓂᒃ ᐊᒻᒪᓗ ᐃᑲᔪᕐᓯᒍᑎᖏᓐᓂᒃ ᐱᑕᖃᕐᑎᑕᑦ ᓄᓇᓕᓐᓄᑦ 
ᐱᑕᖃᕆᐊᖃᕐᓂᐊᕐᑐᖅ, ᑕᒪᓐᓇᑦᑕᐅᖅ ᐱᓕᕆᖃᑎᒌᓐᓂᖏᑦ ᓄᓇᓕᓐᓂ ᖃᐅᔨᒪᒐᓱᐊᕐᑏᑦ ᐊᒻᒪᓗ ᐃᒪᕐᒥᐅᑕᓕᕆᔩᑦ 
ᑲᓇᑕᒥ ᐃᖅᑲᓇᐃᔭᕐᑎᖏᑦ.  ᐱᔭᕆᐊᑐᔪᑦ ᓇᓗᓇᐃᕐᑕᑦ ᐃᓕᓐᓂᐊᕐᓯᓐᓈᕐᓂᕐᒥ ᐃᓚᖃᕐᑐᑦ ᐊᑐᐃᓐᓇᐅᓂᖏᓐᓂᒃ 
ᑮᓇᐅᔭᑦ ᐊᑐᓕᕐᑎᓪᓗᒍ ᐱᑕᖃᕐᑎᑕᖅ, ᐊᒻᒪᓗ ᐃᑉᐱᒋᓗᒍ ᐱᖓᔪᒋᔭᑦ ᓇᓗᓇᐃᔭᐃᔪᖅ ᐅᖃᐅᑕᐅᔪᓂᒃ. 

ᑭᖑᓪᓕᕐᒥᒃ ᐱᓕᕆᐊᖑᒋᐊᓖᑦ ᐊᓚᒃᑲᕐᑐᑦ ᐃᓕᓐᓂᐊᕐᓯᓐᓈᕐᓂᕐᒥᒃ ᐃᓚᖃᕆᐊᓖᑦ ᐅᑯᓂᖓ: 

 ᖃᐅᔨᒐᓱᐊᕐᓗᒋᑦ ᐊᑐᕐᑕᐅᒍᓐᓇᕐᑐᑦ ᐊᖑᓇᓱᒃᑎᓂᒃ ᐱᓕᒻᒪᑦᓴᐃᓗᓂ, ᐃᓚᐅᓪᓗᑎᒃ ᐱᕙᓪᓕᐊᔭᐅᓂᖏᑦ 
ᖃᐅᔨᒋᐊᕐᕕᒃᓴᑦ ᑎᑎᖅᑲᑦ; 

 ᖃᐅᔨᓴᕐᓗᒋᑦ ᐊᑐᐃᓐᓇᐃᑦ ᑮᓇᐅᔭᑦ ᒪᑐᒧᖓ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐅᖃᐅᑕᐅᕙᓐᓂᖏᑦ ᐊᒻᒪᓗ 
ᖃᐅᔨᒪᒐᓱᐊᕐᓂᖅ; ᐊᒻᒪᓗ 

 ᐱᓕᕆᖃᑎᒌᓪᓗᓂ ᐱᕙᓪᓕᐊᔭᐅᓂᖏᑦ 2-3 ᐊᒡᕌᒍᒧᑦ ᖃᐅᔨᒪᒐᓱᐊᕐᓂᕐᒧᑦ ᐱᑕᖃᕐᑎᑕᑦ ᐃᖅᑲᓇᐃᔮᖑᔪᑦ 
ᓄᓇᓕᓐᓂ ᖃᐅᔨᒪᒐᓱᐊᕐᑎᓄᑦ, ᑕᑯᓐᓇᕐᓗᒋᑦ ᐆᒪᔫᓂᖏᑦ ᐊᒻᒪᓗ ᐊᑕᐅᓯᕐᓃᖔᕐᑐᑦ ᐋᖀᒍᑕᐅᒪᓕᕇᕐᑐᑦ 
ᐊᖑᓇᓱᓪᓗᓂ ᑭᓪᓕᒋᔭᐅᑎᑕᓂᒃ. 

ᐅᐃᒍᖓ A.  ᐃᓕᓐᓂᐊᕐᓯᓐᓈᕐᓂᕐᒥ ᑲᑎᒪᔾᔪᑎᑦᓴᑦ ᐊᒻᒪᓗ ᐱᖃᑕᐅᔪᑦ ᑎᑎᕋᕐᓯᒪᔪᑦ 

ᐅᐃᒍᖓ B.  ᑐᕌᕐᑕᑦ ᑕᕆᐅᕐᒥ ᐆᒪᔪᐸᐅᔭᐃᑦ 

 
 
 
 
 
 
 
 
 

ᐊᓪᓚᖖᒍᐊᓂᒃ ᐊᖑᓇᓱᒃᑏᑦ ᓈᒻᒪᓴᕐᓂᕐᓴᐃᑦ ᑐᕌᕐᑎᒋᐊᓖᑦ ᓇᒦᓐᓂᖏᓐᓂᒃ.  ᐊᐅᐸᕐᑐᖅ ᐊᒻᒪᓗᕐᑐᖅ 
ᓇᓗᓇᐃᕐᓯᔪᖅ ᓇᒦᒻᒪᖔᑦ ᖃᕋᓴᖓ, ᐆᔭᐅᔭᖅ ᐊᒻᒪᓗᕐᑐᖅ ᓇᓗᓇᐃᕐᓯᔪᖅ ᓇᒦᒻᒪᖔᑦ ᖁᖓᓯᖓ 
ᐊᒻᒪᓗ ᖁᖅᓱᖅᑕᖅ ᐊᒻᒪᓗᕐᑐᖅ ᓇᓗᓇᐃᕐᓯᔪᖅ ᐳᕙᖃᕐᕕᖓᓂᒃ ᐊᒻᒪᓗ ᖁᒡᕙᓯᓐᓂᕐᓴᖅ ᓈᖓᓂ. 

ᓱᒍᓐᓇᐃᓕᕐᑎᓪᓗᒍ ᐊᒻᒪᓗ ᑐᖁᑲᐅᑎᒋᓗᒍ ᐊᓪᓚᖖᒍᐊᖅ, ᖁᖓᓯᖓ (ᐆᔭᐅᔭᖅ ᐊᒻᒪᓗᕐᑐᖅ) 
ᓈᒻᒪᓂᕐᐹᖅ ᖁᑭᕐᓯᓗᓂ.  ᐃᓚᖏᑦ ᓄᓇᓖᑦ ᐅᖃᓚᐅᕐᑐᑦ ᐃᒫᒃ ᓈᒻᒪᓂᕐᐹᖅ ᓇᐅᓕᓪᓗᒍ 
ᓱᒍᓐᓇᐃᓕᕐᑎᓪᓗᒍ ᑕᒪᓐᓇ ᖁᒡᕙᓯᓐᓂᕐᓴᖅ ᖁᖓᓯᖓᒍᑦ (ᖁᓛᓂ ᓴᐅᒥᐊᓂ ᐆᔭᐅᔭᐅᑉ ᐊᒻᒪᓗᕐᑑᑉ); 
ᑭᓯᐊᓂ ᐃᓚᖏᑦ ᓄᓇᓖᑦ ᓇᓗᓇᐃᕐᓯᓯᒪᖖᒋᑦᑐᑦ ᓇᐅᒃᑯᑦ ᓇᐅᓕᑦᓯᕙᒻᒪᖔᕐᒥᒃ.  ᖁᑭᓪᓗᒍ ᖁᓄᐊᒍᑦ 
ᐊᖒᑎᖓᑕ (ᖁᖅᓱᖅᑕᖅ ᐊᒻᒪᓗᕐᑐᖅ) ᐊᓪᓚᖖᒍᐊᒧᑦ ᐊᖅᑲᕈᑕᐅᓲᖑᒻᒪᑦ, ᑭᓯᐊᓂ ᐳᐃᒃᑲᓂᕐᓂᐊᕐᑐᓂ 
ᐊᒻᒪᓗ ᓱᓕ ᐱᔭᐅᒍᓐᓇᕐᑐᓂ. 

ᕿᓚᓗᒐᕐᓂᒃ ᐊᖑᓇᓱᒃᑏᑦ ᓈᒻᒪᓴᕐᓂᕐᓴᑉᑦ ᖁᑭᐅᒻᒧᑦ ᑐᕌᕐᑕᐅᒋᐊᓕᓐᓂᒃ.  ᐊᐅᐸᕐᑐᖅ ᐊᒻᒪᓗᕐᑐᖅ 
ᓇᓗᓇᐃᕐᓯᔪᖅ ᓇᒦᒻᒪᖔᑦ ᖃᕋᓴᖓ, ᐆᔭᐅᔭᖅ ᐊᒻᒪᓗᕐᑐᖅ ᓇᓗᓇᐃᕐᓯᔪᖅ ᓇᒦᒻᒪᖔᑦ ᖁᖓᓯᖓ 
ᐊᒻᒪᓗ ᖁᖅᓱᖅᑕᖅ ᐊᒻᒪᓗᕐᑐᖅ ᓇᓗᓇᐃᕐᓯᔪᖅ ᐳᕙᖃᕐᕕᖓᓂᒃ ᐊᒻᒪᓗ ᖁᒡᕙᓯᓐᓂᕐᓴᖅ ᓈᖓ. 

ᐱᖃᑕᐅᔪᑦ ᐅᖃᓚᐅᕐᑐᑦ ᐃᒫᒃ ᕿᓚᓗᒐᖅ ᐃᑭᓕᕐᑕᐅᒋᐊᓕᒃ ᐊᑉᐸᓯᓐᓂᕐᓴᒃᑯᑦ ᖁᓖᖓᒍᑦ 
ᖃᓂᒋᔭᖓᓂ ᐊᖒᑎᖓᑕ. 

ᐊᐃᕕᕐᓂᒃ ᐊᖑᓇᓱᒃᑏᑦ ᓈᒻᒪᓴᕐᓂᕐᓴᐃᑦ ᖁᑭᓪᓗᒍ ᑐᕌᕐᑕᐅᔪᓂᒃ.  ᐆᔭᐅᔭᑦ ᐊᒻᒪᓗᕐᑐᑦ ᓇᓗᓇᐃᕐᓯᔪᑦ 
ᓈᒻᒪᒋᔭᐅᓂᕐᓴᓂᒃ ᑐᕌᕐᑎᑕᐅᓗᑎᒃ. 

ᐊᐃᕕᖅ ᐃᑭᓕᕐᑕᐅᒋᐊᓕᒃ ᖁᒡᕙᓯᓐᓂᕐᓴᒃᑯᑦ ᖁᖓᓯᖓᒍᑦ, ᐅᒥᒡᕈᖏᑎᒍᑦ ᐅᕝᕙᓘᓐᓃᑦ ᕿᖓᖓᒍᑦ, 
ᐅᕝᕙᓘᓐᓃᑦ ᕿᓕᕐᓯᓐᓇᖓᒍᑦ ᕿᑎᒐᓚᖓᓂ ᑐᖁᑲᐅᑎᒋᖁᔭᐅᑉᐸᑦ ᐊᒻᒪᓗ ᓱᔾᔭᐃᕐᓗᓂ ᐆᒪᔪᖅ.  
ᐱᑕᖃᕐᒥᔪᖅ ᐊᑐᕐᑕᐅᒍᓐᓇᕐᑐᒥᒃ ᖁᑭᕐᓗᒍ ᐆᒪᔪᖅ ᐳᕙᖏᑎᒍᑦ.  ᐊᐃᕕᖅ ᓵᖖᒐᑉᐸᑦ ᐊᖑᓇᓱᒃᑎᒧᑦ, 
ᖁᑭᕐᑕᐅᒋᐊᓕᒃ ᖃᓂᖓᒍᑦ.  ᐃᒪᕐᒦᑉᐸᑦ, ᖁᑭᕐᑕᐅᒋᐊᓕᒃ ᖁᒡᕙᓯᓐᓂᕐᓴᒐᓛᒃᑯᑦ ᓂᐊᖁᖓᒍᑦ 
ᖁᓕᑦᓯᐊᖓᒍᑦ ᐃᔨᖓᑕ ᑐᖁᑲᐅᑎᒋᓂᐊᕐᒪᑦ. 

ᐅᐃᒍᖓ C.  ᖃᐅᔨᒪᒐᓱᐊᕐᓂᕐᒧᑦ ᐱᒋᐊᕐᑕᐅᒪᔪᑦ 
 
ᐊᓂᒍᕐᓯᒪᓕᕐᑐᑦ ᐊᒻᒪᓗ ᐅᓪᓗᒥ ᑕᕆᐅᕐᒥ ᐆᒪᔪᐸᐅᔭᕐᓂᒃ ᖃᐅᔨᒪᒐᓱᐊᕐᓂᕐᒧᑦ ᐱᒋᐊᕐᑕᐅᒪᔪᑦ ᓄᓇᕗᑦᒥ 
 
ᓄᓇᓖᑦ ᓇᒻᒥᓂᖅ ᐊᐅᓚᑦᓯᓂᖏᑦ (ᐊᓪᓚᖖᒍᐊᓂᒃ) 
 
ᓄᓇᕗᑦᒥ ᐊᐅᓚᑦᓯᖃᑎᒌᑦ ᐊᒃᓱᕈᕋᓱᐊᓚᐅᕐᑐᑦ ᑲᒪᒋᓪᓗᒋᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐊᓪᓚᖖᒍᐊᓂᒃ ᐊᖑᓇᓱᒃᑐᓂ 
ᐊᑖᒍᑦ ᓄᓇᓖᑦ ᓇᒻᒥᓂᖅ ᐊᐅᓚᑦᓯᓂᖏᑦ ᐱᒋᐊᕐᑕᑦ ᑕᐃᑲᓂ 2000-2004 ᐊᒻᒪᓗ 2005-2007.  ᐊᖑᓇᓱᒃᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᑦ ᑕᓪᓕᒪᓂ ᓄᓇᕗᑦᒥ ᓄᓇᓕᓐᓂ - ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ, ᓇᐅᔮᑦ ᐊᒻᒪᓗ 
ᑰᒑᕐᔪᒃ - ᐊᖏᓚᐅᕐᑐᑦ ᐋᕿᑦᓱᐃᓂᕐᒥᒃ ᐊᒻᒪᓗ ᒪᓕᒃᑕᐅᒃᑲᐃᓂᕐᒥᒃ ᓄᓇᓕᓐᓂ ᐊᖑᓇᓱᓪᓗᓂ ᒪᓕᒐᕐᓂᒃ, ᐊᒻᒪᓗᑦᑕᐅᖅ 
ᐅᖃᐅᓯᖃᕐᓗᓂ ᐋᕿᑦᓯᒪᔪᓂᒃ ᖃᐅᔨᒪᒐᓱᐊᕐᑐᒋᑦ ᓄᓈᕐᑕᑦ, ᐊᒻᒪᓗ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐆᒪᔪᑦ, ᐊᒡᕌᒍᑕᒫᑦ.  
ᐆᒪᔪᓕᕆᔨᕐᔪᐊᑦ ᐊᖑᓇᓱᓐᓂᕐᒧᑦ ᑭᓪᓕᒋᔭᐅᑎᑕᖏᑦ ᑕᐅᕐᓰᒍᑕᐅᓚᐅᕐᑐᑦ ᐱᑕᖃᑲᐅᑎᒋᔪᓄᑦ ᐊᐅᓚᑦᓯᒍᑎᓄᑦ ᐱᔭᑦᓴᓂᒃ.  
ᕿᑎᖓᓃᑦᑐᑦ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐊᑯᓚᐃᓐᓂᖏᑕ ᖃᐅᔨᒐᓱᐊᕐᑕᐅᓚᐅᕐᑐᑦ ᖃᑦᓯᐅᓂᖏᓐᓂᒃ ᐅᖃᐅᑕᐅᔪᑦ 
ᐊᑐᓂᑦ ᓄᓇᓕᓐᓂ ᓇᓪᓕᐅᓯᒪᔪᓂᒃ ᐃᒫᑎᒋ 2 ᐅᕗᖓ 6 ᐊᒡᕌᒍᑦ, ᐊᒻᒪᓗ ᐃᒪᕐᒥᐅᑕᓕᕆᔩᑦ ᑲᓇᑕᒥ ᐊᑐᓚᐅᕐᑐᑦ 
ᑖᒃᑯᓂᖓ ᓈᓴᐅᑎᓂᒃ ᖃᐅᔨᒐᓱᐊᕐᓗᒋᑦ ᐅᓪᓗᒥ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐊᑯᓚᐃᓐᓂᖏᑦ ᐃᒫᑎᒋ 28%.  
ᐃᒪᕐᒥᐅᑕᓕᕆᔩᑦ ᑲᓇᑕᒥ ᐊᐱᕆᓚᐅᕐᑐᑦ ᐊᖑᓇᓱᒃᑎᓂᒃ ᐅᖃᐅᓯᖃᖁᓪᓗᒋᑦ ᖃᑦᓯᐅᓂᖏᓐᓂᒃ ᐊᓪᓚᖖᒍᐊᑦ ᓄᓈᕐᑕᑦ, 
ᐃᑭᓕᕐᑕᑦ ᐊᒻᒪᓗ ᐊᔪᔨᐊᑦ, ᐊᒻᒪᓗ ᑭᕕᔨᐊᑦ ᐊᒻᒪᓗ ᐊᓯᐅᔨᔭᑦ ᖃᐅᔨᒐᐊᓱᕐᑐᒋᑦ ᐃᓄᐃᓴᓐᓂᕐᐹᑦ ᐊᒻᒪᓗ ᐊᒥᓲᓂᕐᐹᑦ 
ᖃᓄᐃᓕᖓᓂᖏᑦ ᖃᑦᓯᐅᓂᖏᑕ ᐊᓪᓚᖖᒍᐊᑦ ᑐᖁᑕᑦ ᐊᑐᓂᑦ ᐊᒡᕌᒍᓂ ᐱᔾᔪᐅᓪᓗᓂ ᐊᖑᓇᓱᓐᓂᕐᒧᑦ ᐊᐅᓚᓂᐅᔪᑦ.  
ᒪᒡᕉᓐᓂ ᓄᓇᓖᓐᓂ - ᓇᐅᔮᑦ ᐊᒻᒪᓗ ᕿᑭᖅᑕᕐᔪᐊᖅ - ᓄᓇᖅᑲᑎᒌᑦ ᐊᒻᒪᓗ ᐃᒪᕐᒥᐅᑕᓕᕆᔩᑦ ᑲᓇᑕᒥ 
ᐃᖅᑲᓇᐃᔭᕐᑎᖏᑦ ᐱᓕᕆᖃᑎᒌᓚᐅᕐᑐᑦ ᖃᐅᔨᒪᒐᓱᐊᕐᑐᒋᑦ ᐊᓪᓚᖖᒍᐊᓂᒃ ᐊᖑᓇᓱᓐᓃᑦ ᐆᑦᑐᕋᕐᑕᐅᓪᓗᓂ ᑲᒪᒋᔭᓂ.  
ᑮᓇᐅᔭᖃᕐᑎᑕᐅᓂᖓ ᑲᒪᒋᓗᒋᑦ ᐃᓚᖏᑦ ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᓂᖏᓐᓄᑦ ᐱᔭᕆᐊᑐᔪᑦ ᐊᒡᕕᐊᓚᐅᕐᑐᑦ 
ᑲᔪᓯᓂᖓᓂᒃ ᐱᑕᖃᕐᑎᑕᐅᑉ.  ᑭᓯᐊᓂ, ᑭᖑᓪᓕᕐᐹᒥᒃ ᕿᒥᒡᕈᓪᓗᒋᑦ ᐊᒻᒪᓗ ᐊᑐᓕᖁᔭᑦ ᐅᓂᒃᑳᑦ ᐱᓪᓗᒍ ᐱᑕᖃᕐᑎᑕᖅ 
ᐅᖃᓚᐅᕐᑐᑦ ᐃᒫᒃ ᐊᒥᓱᑦ ᐱᖃᑕᐅᔪᑦ ᓄᓇᓖᑦ ᓇᓗᓇᐃᕐᓯᓚᐅᕐᒪᑕ ᐃᒫᒃ ᐊᑑᑎᖃᕐᒪᑦ ᐱᓯᒪᓗᓂ ᓄᓇᓕᓐᓂᒃ-
ᐋᕿᓱᕐᑕᓂᒃ ᐊᖑᓇᓱᓐᓂᕐᒧᑦ ᒪᓕᒐᕐᓂᒃ ᑎᑎᕋᕐᓯᒪᓗᒋᑦ ᐊᒻᒪᓗ ᐃᒫᒃ ᐊᖑᓇᓱᓐᓂᖅ ᐱᐅᓯᕙᓪᓕᓚᐅᕐᒪᑦ ᑖᒃᑯᐊ 
ᐋᕿᓱᕐᑕᐅᒪᓕᕐᑎᓪᓗᒋᑦ.  ᐊᒥᓱᑦ ᐱᖃᑕᐅᔪᑦ ᓄᓇᓖᑦ ᐊᑐᓕᖁᔨᓚᐅᕐᒥᔪᑦ ᐃᒫᒃ ᑮᓇᐅᔭᓂᒃ ᓴᓂᕐᕙᐃᔪᖃᕐᓗᓂ 
ᐱᒋᐊᕈᑕᐅᔪᓂᒃ ᒪᑯᓄᖓ ᐃᖅᑲᓇᐃᔭᕐᑎᑖᕐᓂᖅ ᑕᕕᕙᓂ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂ ᓄᐊᓪᓗᒋᑦ 
ᐅᖃᐅᑕᐅᔪᑦ ᓈᓴᐅᑏᑦ, ᐋᕿᓱᕐᓗᒍ ᑐᓴᕐᑎᑦᓯᕙᓐᓂᖅ, ᐃᓕᓐᓂᐊᕐᑎᑦᓯᓂᖅ ᐊᒻᒪᓗ ᐱᓕᒻᒪᑦᓴᐃᓂᖅ, ᐊᒻᒪᓗ 
ᖃᐅᔨᒪᒐᓱᐊᕐᓗᒋᑦ ᐊᖑᓇᓱᓐᓃᑦ. 

ᑕᑯᕚᑦᓴᓂᒃ ᐊᖑᓇᓱᒃᑐᓂᒃ ᓈᓴᐅᑎᓂᒃ ᑎᑎᕋᕐᕕᐅᒪᔪᑦ (ᐊᐃᕕᕐᓂᒃ) 
 
ᓄᓇᕗᑦ ᐱᑕᖃᕐᑐᑦ ᑕᒪᒃᑭᓐᓂᒃ ᑕᑯᕚᑦᓴᓂᒃ ᐊᖑᓇᓱᓐᓂᕐᒥᒃ ᐊᒻᒪᓗ ᓂᕿᑦᓴᓂᒃ ᐊᖑᓇᓱᓐᓂᕐᒥᒃ ᐊᐃᕕᕐᓂᒃ.  
ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐅᖃᐅᓯᖃᕐᐸᑦᑐᑦ ᓄᓈᕐᑕᓂᒃ ᐅᕗᖓ ᐃᒪᕐᒥᐅᑕᓕᕆᔩᑦ ᑲᓇᑕᒥ, ᑭᓯᐊᓂ 
ᐱᑕᖃᕐᑐᖅ ᐊᖏᔪᒥᒃ ᓇᓗᓇᕈᒻᒥᒃ ᒥᒃᓴᐅᓴᒍᑎᓂ.  ᐃᑭᓕᕐᑕᓂᒃ ᐊᒻᒪᓗ ᐊᓯᐅᔨᔭᓂᒃ ᑐᓴᕋᑦᓴᓂᒃ ᐅᖃᐅᑕᐅᔪᖃᕐᐸᒐᓂ 
ᐅᕗᖓ ᐃᒪᕐᒥᐅᑕᓕᕆᔩᑦ ᑲᓇᑕᒥ. 
 
ᒪᒡᕉᒃ ᒫᓐᓇᕈᓗᒃ ᐱᒋᐊᕐᑕᐅᔫᒃ ᐱᐅᓯᒋᐊᕈᑕᐅᒐᓱᐊᕐᑑᑦ ᐊᖖᒍᑕᐅᔪᓂᒃ ᐅᖃᐅᓯᖃᕐᓂᕐᒥᒃ.  ᐃᒪᕐᒥᐅᑕᓕᕆᔩᑦ ᑲᓇᑕᒥ 
ᐱᒋᐊᕐᓯᒪᓕᕐᑐᑦ ᐱᓕᕆᖃᑎᒋᓪᓗᒋᑦ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐊᒻᒪᓗ ᐃᒻᒥᓂᕐᓱᕐᑐᑦ ᐊᖑᓇᓱᒃᑏᑦ 
ᐊᑐᕐᑐᒋᑦ ᑕᑯᕚᑦᓴᓂᒃ ᐊᖑᓇᓱᒃᑲᐃᓂᕐᒧᑦ ᐅᖃᕈᑕᐅᔪᑦ ᓄᐊᑦᑐᒋᑦ ᑐᓴᕋᑦᓴᑦ ᐱᓪᓗᒋᑦ ᐊᐃᕖᑦ ᓄᓈᕐᑕᑦ, ᐃᑭᓕᕐᑕᑦ ᐊᒻᒪᓗ 
ᐊᓯᐅᔨᔭᑦ, ᐊᒻᒪᓗ ᐆᒪᔫᓂᖏᑦ, ᐊᒻᒪᓗ ᑎᑭᐅᑎᓯᒪᔪᑦ ᐅᑎᕐᑎᑕᐅᕙᑦᑐᑎᒃ ᐃᒫᑎᒋ 78-100% ᑕᐃᒪᖖᒐᑦ ᐱᒋᐊᓚᐅᕐᒪᑦ 
ᐱᑕᖃᕐᑎᑕᖅ 2010ᒥ.  ᐱᒋᐊᕐᑐᒍ 2011ᒥ, ᐆᒪᔫᓂᖏᓐᓂᒃ ᖃᐅᔨᓴᕋᑦᓴᓂᓐᓂᕐᒧᑦ ᐴᖅᑲᐃᕖᑦ ᑐᓂᐅᖃᕐᑕᐅᒪᒻᒥᔪᑦ 
ᐊᖑᓇᓱᒃᑎᓄᑦ, ᐅᑎᕐᑎᑕᐅᕙᓐᓂᖏᑦ ᐃᒪᐃᓪᓗᐊᕐᑐᒋᑦ 91-100%. 

ᐊᓯᖏᑦ ᑲᔪᓯᑦᓯᐊᕐᓯᒪᔪᑦ ᖃᐅᔨᒪᒐᓱᐊᕐᑐᓂ ᐱᒋᐊᕐᑕᐅᒪᔪᑦ 
 
ᓄᓇᕗᑦᒥ ᑭᓱᑐᐃᓐᓇᕐᓂᒃ ᖃᐅᔨᒪᒐᓱᐊᕐᓂᕐᒧᑦ ᐱᑕᖃᕐᑎᑕᖅ 
ᓄᓇᕗᑦᒥ ᑭᓱᑐᐃᓐᓇᕐᓂᒃ ᖃᐅᔨᒪᒐᐊᓱᕐᓂᕐᒧᑦ ᐱᑕᖃᕐᑎᑕᖅ “ᓄᐊᑦᓯᕙᑦᑐᑦ ᐊᒻᒪᓗ ᕿᒥᒡᕈᓪᓗᑎᒃ ᑐᓴᕋᑦᓴᓂᒃ ᐱᓪᓗᖏᑦ 
ᐊᑯᓂᒃ ᖃᓄᐃᓐᓂᖏᑦ ᓄᓇᕗᑦ ᐊᕙᑖᑕ, ᐃᓄᖏᑦ, ᓄᓇᓕᖏᑦ ᐊᒻᒪᓗ ᑮᓇᐅᔭᖁᑎᖏᑦ”, ᐃᓚᐅᓪᓗᑎᒃ ᑕᒪᒃᑮᑦ 
ᐱᐅᓯᑐᖃᒃᑯᑦ ᐊᒻᒪᓗ ᖃᐅᔨᓴᕐᑎᒻᒪᕇᑦ ᖃᐅᔨᒪᓂᖏᑦ.  ᐆᑦᑐᕈᑎᒋᓗᒍ, ᐱᑕᖃᕐᑎᑕᖅ ᐃᑲᔪᕐᐸᑦᑐᖅ ᑮᓇᐅᔭᖃᒃᑲᐃᓪᓗᓂ 
ᐅᑯᓂᖓ ᐃᖃᓗᒃᑑᑦᑎᐊᖅᒥ ᐃᖃᓗᒃᐱᓐᓂᒃ ᖃᐅᔨᒪᒐᓱᐊᕐᓂᕐᒧᑦ ᐱᑕᖃᕐᑎᑕᖅ ᓄᐊᑦᑐᒋᑦ ᐱᔭᑦ ᐊᒻᒪᓗ ᐱᒐᓱᐊᕐᑐᓂ 
ᑐᓴᕋᑦᓴᑦ ᓇᒥᑐᐃᓐᓇᖅ ᑰᓐᓂ ᖃᓂᒋᔭᖓᓂ.  ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᓂᖏᓐᓄᑦ ᑎᑎᕋᕐᓯᒪᔪᑦ ᐱᔭᑦ ᐊᒻᒪᓗ 
ᐱᒐᓱᐊᕐᑐᓂ ᑐᓴᕋᑦᓴᑦ ᑮᓇᐅᔾᔭᑦᓴᕈᑎᒋᓪᓗᖏᑦ ᐃᖃᓗᓐᓂᐊᕐᕕᐅᕙᑦᑐᑦ ᐃᒪᐃᑦ, ᐊᒻᒪᓗ ᑖᒃᑯᐊ ᑐᓴᕋᑦᓴᑦ ᐊᑐᕐᑕᐅᕙᑦᑐᑦ 
ᓇᓗᓇᐃᕐᓯᒍᑕᐅᓪᓗᑎᒃ ᐊᑯᓂᒃ ᐊᑕᔪᒥᒃ ᐊᓯᔾᔨᑕᕐᓂᖏᓐᓂᒃ ᐱᑕᖃᕐᑐᑦ ᖃᑦᓯᐅᓂᖏᑕ.  ᑕᒪᓐᓇ ᐃᑲᔪᕐᑐᖅ 
ᐊᐅᓚᑦᓯᓂᕐᒥᒃ ᐃᖃᓗᓐᓂᐊᒐᕐᓂᒃ ᑖᒃᑯᓇᓂ ᐃᒪᕐᓂ ᐃᑉᐱᒋᓪᓗᒍ ᓄᖒᑦᓯᕙᓪᓕᐊᓂᐅᖏᒃᑲᓗᐊᕐᒪᖔᑕ ᐊᖑᓇᓱᓐᓂᖅ.  
ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᑎᖏᑦ ᐊᑭᓕᕐᑕᐅᕙᑦᑐᑦ, ᐊᒻᒪᓗ ᑲᒪᒋᔭᖅ ᓯᕗᓕᕐᑎᖃᕐᑐᖅ ᐅᑯᓂᖓ ᐊᖑᓇᓱᒃᑏᑦ 
ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐱᓕᕆᖃᑎᒋᓪᓗᒋᑦ ᓄᓇᓕᓐᓂ ᐃᖃᓗᓕᕆᒡᕕᒃ, ᓄᓇᓕᓐᓂ ᐃᖃᓪᓕᐊᕐᑏᑦ, ᐊᒻᒪᓗ 
ᐃᒪᕐᒥᐅᑕᓕᕆᔩᑦ ᑲᓇᑕᒥ. 
 
ᐅᐊᓐᓇᖓᓂ ᐊᑦᓛᓐᑎᒃ ᑕᕆᐅᕐᒥ ᐆᒪᔪᐸᐅᔭᓕᕆᔩᑦ ᑲᑎᒪᔨᕐᔪᐊᑦ ᑕᕆᐅᕐᒥ ᐆᒪᔪᐸᐅᔭᕐᓂᒃ ᖃᐅᔨᒪᒐᓱᐊᕐᑐᑦ 
 
ᐊᐃᔅᓛᓐᒥ, ᑲᓛᖠᑦ ᓄᓈᓐᓂ (ᑎᓐᒫᒃ), ᕕᐅᕈ ᕿᑭᕐᑕᓂ ᐊᒻᒪᓗ ᓄᐊᕐᕗᐃᒥ ᐃᓘᓐᓇᑎᒃ ᐊᖑᓇᓱᒃᐸᑦᑐᑦ ᓴᕐᐱᓕᓐᓂᒃ, 
ᐊᒻᒪᓗ ᐊᖏᕐᓯᒪᔪᑦ ᐱᓕᕆᖃᑎᒌᓪᓗᓂ ᖃᐅᔨᒪᒐᓱᐊᕐᓂᕐᒧᑦ ᐱᑕᖃᕐᑎᑕᒥᒃ ᐊᑐᓂᑦ ᐊᖑᓇᓱᒃᑕᖏᓐᓂᒃ.  
ᖃᐅᔨᒪᒐᓱᐊᕐᑏᑦ ᐊᑐᓂᑦ ᑖᒃᑯᓇᓂ ᓯᓚᑖᓂ ᐱᖓᓱᑦ ᓄᓇᕐᔪᐊᑦ ᐊᐅᓪᓚᐸᑦᑐᑦ ᑎᓴᒪᖓᓐᓄᑦ ᓄᓇᕐᔪᐊᒧᑦ 
ᖃᐅᔨᒪᒐᓱᐊᕐᑐᒋᑦ ᐊᖑᓇᓱᒃᑐᑦ.  ᐊᑲᐅᒍᑎᒋᔭᖓ ᑕᒪᑦᓱᒪ ᐃᓚᖃᕐᑐᑦ ᐊᖏᓪᓕᕙᓪᓕᕐᑐᓂ ᑕᑉᐱᕐᓯᒪᖖᒋᓐᓂᖅ 
ᐊᖑᓇᓱᒃᑐᓂ ᖃᐅᔨᒪᒐᓱᐊᕐᓂᕐᒥᒃ, ᒪᑯᐊ ᐊᑲᐅᖖᒋᒍᑎᖏᑦ ᐃᓚᖃᕐᑐᑎᒃ ᐊᑭᖓᓂᒃ ᐊᒻᒪᓗ ᐋᕿᑦᓱᕆᐊᓕᓐᓂᒃ, ᐊᒻᒪᓗ 
ᐊᔪᕐᓇᕐᓂᖓᓂᒃ ᐊᑕᐅᓯᖅ ᖃᐅᔨᒪᒐᓱᐊᕐᑎ ᑕᑯᓂᕐᒥᒃ ᐃᓘᓐᓇᖏᓐᓂᒃ ᐊᖑᓇᓱᒃᑕᓂᒃ ᐃᓗᐊᓂ ᓄᓇᕐᔪᐊᑉ. 
 
ᐃᒪᕐᒥᐅᑕᕐᓂᐊᒐᕐᓂᒃ ᑲᑐᔾᔨᔪᑦ ᐊᐅᓚᑦᓯᓂᕐᒧᑦ ᑲᑎᒪᔨᕋᓛᑦ ᕿᓚᓗᒐᕐᓂᒃ ᖃᐅᔨᒪᒐᓱᐊᕐᑐᑎᒃ ᐱᑕᖃᕐᑎᑕᖅ (ᐅᐊᓕᓂᕐᒥ) 
 
ᐃᒪᕐᒥᐅᑕᕐᓂᐊᒐᕐᓂᒃ ᑲᑐᔾᔨᔪᑦ ᐊᐅᓚᑦᓯᓂᕐᒧᑦ ᑲᑎᒪᔨᕋᓛᑦ ᐃᒪᐃᑦᑑᑦ ᐊᐅᓚᑦᓯᖃᑎᒌᑦ ᑲᑎᒪᔩᑦ ᐊᓚᒃᑲᕐᑕᐅᓂᑯᑦ ᐊᑖᒍᑦ 
ᐃᓄᕕᐊᓗᐃᑦ ᑭᖑᓪᓕᕐᐹᒥᒃ ᐊᖏᕈᑎᖏᑦ 1984ᒥ ᖃᐅᔨᒐᓱᐊᕐᑐᒋᑦ ᐃᒪᕐᒥᐅᑕᕐᓂᐊᒐᕐᓂᒃ ᐱᔾᔪᑎᓖᑦ ᑖᕙᓂ 
ᐃᓄᕕᐊᓗᐃᑦ ᓄᓇᑖᕆᓯᒪᔭᖓᑕ ᓇᓛᓂ.  ᐱᓕᕆᖃᑎᖃᕐᓯᒪᔪᑦ ᐃᒪᕐᒥᐅᑕᓕᕆᔨᓂᒃ ᑲᓇᑕᒥ ᐊᒻᒪᓗ ᐊᖑᓴᓱᒃᑎᓂᒃ 
ᐊᒥᓱᓂ ᐊᖑᓇᓱᒃᑐᓂ ᖃᐅᔨᒪᒐᓱᐊᕐᓂᕐᒧᑦ ᐱᑕᖃᕐᑎᑕᓂ.  ᐊᒡᕌᒍᑕᒫᑦ ᕿᓚᓗᒐᕋᓱᐊᕐᕕᒋᕙᑦᑕᖏᓐᓂ, ᓄᓇᓖᑦ 
ᐃᓄᕕᐊᓗᐃᑦ ᖃᐅᔨᒪᒐᓱᐊᕐᑏᑦ ᑎᑎᕋᕐᐸᑦᑐᑦ ᐊᒻᒪᓗ ᐅᖃᐅᓯᖃᕐᑐᑎᒃ ᑐᓴᕋᑦᓴᓂᒃ ᐊᖑᓇᓱᒃᑎᓂᒃ ᖃᑦᓯᐅᓂᖏᓐᓂᒃ 
ᕿᓚᓗᒐᑦ ᐱᔭᒥᓃᑦ, ᐊᒻᒪᓗᑦᑕᐅᖅ ᖃᑦᓯᐅᓂᖏᓐᓂᒃ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ.  ᓯᕗᕐᖓᒍᑦ 1980, ᓄᓇᓕᓐᓂ 
ᐊᖑᓇᓱᒃᑏᑦ ᐅᕝᕙᓘᓐᓃᑦ ᑳᓐᑐᕌᖃᕐᑎᑕᑦ ᐊᐱᕐᓱᕐᐸᓚᐅᕐᑐᑦ ᐊᖑᓇᓱᒃᑎᓂᒃ ᑕᒫᓂ ᐊᖑᓇᓱᓐᓇᐅᓂᖓᓂ ᐱᓪᓗᒋᑦ 
ᖃᑦᓯᐅᒻᒪᖔᑕ ᐱᔭᑦ ᐊᒻᒪᓗ ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᐆᒪᔪᑦ.  ᓄᐊᑦᓯᕙᓚᐅᕐᒥᔪᑦ ᐆᒪᔫᓂᐃᓐᓄᑦ ᓈᓴᐅᑎᓂᒃ.  
ᑭᖑᕐᖓᒍᑦ 1980, ᐊᖑᓇᓱᒃᑏᑦ ᐃᖅᑲᓇᐃᔭᕐᑎᑕᐅᓕᓚᐅᕐᑐᑦ ᐃᒪᐃᑦᑑᓪᓗᑎᒃ “ᕿᓚᓗᒐᕐᓂᒃ ᖃᐅᔨᒪᒐᓱᐊᕐᑏᑦ” 
ᖃᐅᔨᒪᒐᓱᐊᕐᑐᒋᑦ ᐊᒻᒪᓗ ᑎᑎᕋᕐᑐᒋᑦ ᐱᔭᑦ ᐊᒻᒪᓗ ᐆᒪᔫᓂᖏᓐᓄᑦ ᓈᓴᐅᑏᑦ ᐊᑐᓂᑦ ᕿᓚᓗᒐᕐᓂᐊᕐᕕᐅᓗᐊᕐᑐᓂ (6 
ᑲᑎᑦᑐᒋᑦ).  ᐆᒪᔪᓕᕆᔩᑦ ᐱᓕᒻᒪᓴᕐᑕᐅᒪᔪᑦ ᖃᐅᔨᒪᒐᓱᐊᕐᑎᐅᓂᕐᒥᒃ ᓯᕗᕐᖓᒍᑦ ᐊᑐᓂᑦ ᐊᒡᕌᒍᑦ, ᐊᒻᒪᓗ ᐃᓚᖏᑦ 
ᖃᐅᔨᒪᒐᓱᐊᕐᑏᑦ ᐱᓕᕆᐊᖃᕐᓯᒪᔪᑦ ᐱᑕᖃᕐᑎᑕᒥᒃ ᐊᑯᓂᒃ.  ᕿᓚᓗᒐᕐᓂᒃ ᖃᐅᔨᒪᒐᓱᐊᕐᑏᑦ ᐊᐱᖅᓱᐸᑦᑐᑦ ᐊᖑᓇᓱᒃᑐᓄᑦ 
ᐊᖓᔪᖄᕆᔭᓂᒃ ᕿᖑᕐᖓᒍᑦ ᐊᑐᓂᑦ ᐊᖑᓇᓱᓐᓃᑦ.  ᑕᐃᒪᖖᒐᑦ ᐊᑐᓕᕐᑎᑕᐅᓚᐅᕐᓯᒪᒻᒪᑦ, ᐊᑕᐅᓯᕐᓃᖔᕐᑐᑦ 
ᖃᑦᓯᐅᓂᖏᑦ ᓱᒡᕋᑦᑕᓗᐊᕈᓐᓃᖂᔨᔪᑦ ᐃᒪᐃᒃᑲᓗᐊᕐᑎᓪᓗᒍ ᐱᐅᓯᕙᓪᓕᕐᑐᑎᒃ ᐊᖑᓇᓱᒍᓯᐅᔪᑦ ᐊᒻᒪᓗ ᓱᓇᒃᑯᑖᑦ, ᐊᒻᒪᓗ 
ᐃᑭᓕᕐᑕᑦ ᐊᒻᒪᓗ ᐊᓯᐅᔨᔭᑦ ᖃᑦᓯᐅᓂᖏᑦ ᐃᓄᐃᓴᓪᓕᕙᓪᓕᕐᑐᑎᒃ. 
 
ᐊᓛᔅᑲᒥ ᕿᓚᓗᒐᕐᓂᒃ ᐊᖑᓇᓱᓐᓂᕐᒧᑦ ᖃᐅᔨᒪᒐᓱᐊᕐᓂᖅ 
 
ᐊᓛᔅᑲᒥ, ᐊᑖᒍᑦ ᐊᖏᖃᑎᒌᒍᑏᑦ ᐅᑯᓄᖓ ᒥᐊᓕᒐᕐᓂ ᑕᕆᐅᕐᒥᐅᑕᕐᓂᒃ ᐃᒪᕐᒥᐅᑕᕐᓂᐊᒐᕐᓂᒃ ᐱᔨᑦᓯᕐᑏᑦ ᐊᒻᒪᓗ 
ᐊᓛᔅᑲᒥ ᕿᓚᓗᒐᓕᕆᔩᑦ ᑲᑎᒪᔨᕋᓛᑦ ᐊᐅᓚᑕᐅᓂᖏᓐᓄᑦ ᐱᖓᓐᓇᖓᓂ ᐊᓛᔅᑲᐅᑉ ᕿᓚᓗᒐᐃᑦ, ᑲᑎᒪᔨᕋᓛᑦ 
ᓄᐊᑦᓯᕙᑦᑐᑦ ᐊᖑᔭᓂᒃ ᑐᓴᕋᑦᓴᓂᒃ ᐊᒻᒪᓗ ᖃᐅᔨᓴᕋᑦᓴᓂᒃ ᑎᓴᒪᓂᒃ ᐊᐅᓚᑦᓯᒡᕕᐅᔪᑦ ᓇᓕᖏᓐᓂᒃ ᐊᒻᒪᓗ 

ᐊᒥᖅᑳᕈᑎᒋᓪᓗᒋᑦ ᑕᒃᑯᐊ ᑐᓴᕋᑦᓴᑦ ᐅᑯᓄᖓ ᓄᓇᕐᔪᐊᕐᒥ ᑕᕆᐅᕐᒥᐅᑕᕐᓂᒃ ᐃᒪᕐᒥᐅᑕᕐᓂᐊᒐᕐᓂᒃ ᐱᔨᑦᓯᕐᑏᑦ.  ᐊᓛᔅᑲᒥ 
ᕿᓚᓗᒐᓕᕆᔩᑦ ᑲᑎᒪᔨᕋᓛᑦ ᐊᓚᒃᑲᕐᑕᐅᓚᐅᕐᓯᒪᔪᑦ 1988ᒥ, ᐊᒻᒪᓗ ᐅᑯᐊᖑᔪᑦ ᑭᒡᒐᖏᑦ ᕿᓚᓗᒐᕐᓂᐊᕐᕖᑦ ᓇᓕᖏᑦ, 
ᖃᐅᔨᓴᕐᑎᒻᒪᕇᑦ ᐊᒻᒪᓗ ᐊᐅᓚᑦᓯᔩᑦ.  ᐊᔾᔨᒐᓚᖓᓂᒃ, Cook ᑲᖏᕐᑐᒻᒥ ᐊᑕᐅᓯᕐᓃᖔᕐᑐᑦ ᐊᐅᓚᑕᐅᔪᑦ ᐅᑯᓇᖖᒐᑦ 
Cook ᑲᖏᕐᑐᒻᒥ ᑕᕆᐅᕐᒥ ᐆᒪᔪᐸᐅᔭᓕᕆᔩᑦ ᑲᑎᒪᔩᑦ ᐊᒻᒪᓗ ᓄᓇᕐᔪᐊᖅᒥ ᑕᕆᐅᕐᒥ ᐃᒪᕐᒥᐅᑕᕐᓂᐊᒐᓕᕆᔩᑦ 
ᐱᔨᑦᓯᕐᑏᑦ.  ᑲᑎᒪᔩᑦ ᐊᓚᒃᑲᕐᑕᐅᓚᐅᕐᓯᒪᔪᑦ 1994ᒥ ᐊᒻᒪᓗ ᐅᑯᐊᖑᔪᑦ ᓄᓇᓕᕋᓛᑦ ᑭᒡᒐᖏᑦ ᐊᒻᒪᓗ ᕿᓚᓗᒐᕐᓂᐊᕐᑏᑦ 
ᑕᒫᓂ. 
 
ᑮᓇᐅᔾᔭᑦᓴᕈᑎᒋᓪᓗᒋᑦ ᐃᒪᕐᒥᐅᑕᕐᓂᐊᒐᕐᓂᒃ ᖃᐅᔨᒪᒐᓱᐊᕐᓂᖅ 
 
ᑮᓇᐅᔾᔭᑦᓴᕈᑎᒋᓪᓗᒋᑦ ᐃᒪᕐᒥᐅᑕᕐᓂᐊᒐᐃᑦ ᓄᓇᕗᑦᒥ, ᐊᒻᒪᓗ ᖃᓪᓗᓈᓂ, ᐃᒻᒥᓂᕐᓱᕐᑐᑦ ᐱᖓᔪᒋᔭᑦ ᖃᐅᔨᓴᕐᑏᑦ 
ᐃᑲᔪᕐᐸᑦᑐᑦ ᐃᑉᐱᒋᓪᓗᒍ ᒪᓕᑦᓯᐊᕋᓗᐊᕐᒪᖔᑕ ᐱᔭᐅᒋᐊᓖᑦ ᑭᓪᓕᖏᓐᓂᒃ ᐊᒻᒪᓗ ᐊᒡᕕᐊᕈᑎᓂᒃ ᑕᒫᓂ ᐊᖑᓇᓱᒡᕕᒃᒥ 
(ᓲᕐᓗ ᐱᔭᐅᖃᓯᐅᔾᔭᑦ, ᐊᑦᑕᓇᕐᑐᒦᑦᑐᑦ ᐆᒪᔪᑦ), ᐊᒻᒪᓗ ᐃᑉᐱᒋᓪᓗᒋᑦ ᓈᓴᐅᑏᑦ ᓄᐊᑕᐅᒐᓗᐊᕐᒪᖔᑕ ᐊᔾᔨᒌᒥᒃ.  
ᖃᐅᔨᓴᕐᑎ ᑎᑎᕋᕐᐸᑦᑐᖅ, ᐊᒻᒪᓗᑦᑕᐅᖅ ᐱᔭᓂᒃ ᑎᑎᕋᕐᐸᑦᑐᓂ ᐅᕙᖖᒐᑦ ᐊᖓᔪᖄᖓᑕ ᑎᑎᕋᕐᕕᖏᓐᓂᒃ, ᖃᐅᑕᒫᑦ 
ᐱᔭᑦ, ᐊᒻᒪᓗ ᐃᓛᓐᓂᒃᑯᑦ ᐊᐅᓚᔫᓕᐅᕐᑐᓂ ᐅᕝᕙᓘᓐᓃᑦ ᐅᐊᔭᒨᕐᑐᑎᒍᑦ ᖃᐅᔨᒪᒐᓱᐊᕐᑐᓂ ᐊᑐᕐᑕᐅᕙᑦᑐᑦ 
ᖃᐅᔨᒪᒐᓱᐊᕐᑐᒋᑦ ᐃᒪᕐᒥᐅᑕᕐᓂᐊᒐᐃᑦ.  ᐃᓚᖏᑦ ᐊᑲᐅᒍᑎᖏᑦ ᐱᑕᖃᕐᓂᖓᓂᒃ ᐃᒻᒥᓂᕐᓱᕐᑐᑦ ᐱᖓᔪᒋᔭᑦ 
ᖃᐅᔨᒪᒐᓱᐊᕐᑏᑦ ᓱᓕᔪᕐᓇᕐᓂᖏᑦ ᐅᖃᐅᓯᖃᕐᓂᖏᑕ ᐊᒻᒪᓗ ᓇᓗᓇᐃᔭᐃᓂᖏᑕ (ᐃᓚᐅᓪᓗᑎᒃ ᓯᓚᕐᔪᐊᖅᒧᑦ), 
ᐃᒪᐃᒐᔪᑦᑐᖅ ᐊᔾᔨᒌᒥᒃ ᒪᓕᒐᓖᑦ, ᐊᔪᖖᒋᑦᑐᑦ ᓄᐊᑦᓯᓂᕐᒥᒃ ᐊᓯᒃᑲᓐᓂᖏᓐᓂᒃ ᑐᓴᕋᑦᓴᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ 
ᖃᐅᔨᓴᕐᑎᒻᒪᕆᓐᓄᑦ (ᐊᒥᓱᐊᕐᑎᕐᑐᑎᒃ), ᐊᒻᒪᓗ ᐱᓯᒪᓂᖅ ᐊᓯᒃᑲᓐᓂᖏᓐᓂᒃ ᐃᑲᔪᕈᓐᓇᕐᑐᓂᒃ ᑎᑎᕋᕐᓂᕐᒧᑦ ᑐᓴᕋᑦᓴᓂᒃ 
ᐅᐸᓘᒥᓇᕐᑎᓪᓗᒍ ᐊᖑᓇᓱᒃᑐᓂ (ᓲᕐᓗ ᖃᐅᔨᒪᒐᓱᐊᕐᑎ ᑲᒪᖃᑕᐅᕙᖖᒋᑦᑐᖅ ᐊᖑᓇᓱᓐᓂᕐᒥᒃ).  ᐊᑲᐅᖖᒋᒍᑎᖏᑦ 
ᐃᓚᖃᕐᑐᑦ ᐊᑭᓖᒍᑎᒃᑲᓂᕐᓂᒃ ᐊᒻᒪᓗ ᐋᕿᑦᓱᕆᐊᓕᓐᓂᒃ ᐃᓂᖃᕐᑎᒐᓱᐊᕐᑐᒍ ᐊᓯᒃᑲᓐᓂᐊ ᐃᒻᒥᓂᕐᓱᕐᑐᖅ ᐊᒻᒪᓗ 
ᐱᑕᖃᑐᐃᓐᓇᕆᐊᓖᑦ ᐊᓯᔾᔨᕉᑎᑦ ᐊᖑᓇᓱᒃᑑᑦ ᐃᓕᖅᑯᓯᖓᓄᑦ. 
 
ᐆᒪᔪᓕᕆᔨᕐᔪᐊᓂ ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᓂᖏᓐᓄᑦ ᐊᖅᑯᑕᐅᔪᖅ 
 
ᐆᒪᔪᓕᕆᔨᕐᔪᐊᑦ ᐋᕿᑦᓱᐃᓯᒪᔪᑦ ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᓂᖏᓐᓄᑦ ᐊᖅᑯᑕᐅᔪᒥᒃ ᓄᐊᑦᑐᒋᑦ ᓈᓴᐅᑏᑦ, ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᒻᒪᓗ ᓄᓇᓕᓐᓂ ᐊᕙᑖᓂᒃ ᖃᐅᔨᒪᓃᑦ ᐆᒪᔪᕐᓂᒃ ᐊᖑᓇᓱᓐᓂᕐᒧᑦ ᓄᓇᕗᑦᒥ.  ᐊᖅᑯᑕᐅᔪᖅ 
ᐃᒪᐃᑦᑑᒐᓱᐊᕐᑐᖅ ᓱᓕᔪᕆᔭᑦ ᓄᓇᕗᑦᒥᐅᑦ ᐊᖑᓇᓱᒃᑏᑦ ᐊᒥᖅᑳᕈᑎᖃᕐᑐᑎᒃ ᖃᐅᔨᒪᓂᕐᒥᓂᒃ ᐊᒻᒪᓗ ᑕᑯᔭᒥᓂᒃ ᐱᓪᓗᒋᑦ 
ᐆᒪᔪᑦ.  ᓈᓴᐅᑏᑦ ᐆᒪᔪᕐᓂᒃ ᐱᔭᓂᒃ, ᑕᑯᔭᓂᒃ, ᓯᓚᐅᑉ ᖃᓄᐃᓐᓂᖓᓂᒃ, ᓇᒦᓐᓂᖓᓂᒃ ᐊᖑᓇᓱᒡᕖᑦ ᐊᒻᒪᓗ 
ᐃᖏᒡᕋᓪᓗᑎᒃ ᐊᖅᑯᑎᖏᑦ ᓄᐊᑕᐅᕙᑦᑐᑦ ᐊᖑᓇᓱᒃᑎᓄᑦ ᐊᑐᕐᑐᑎᒃ ᐊᔾᔭᒐᕐᓂᒃ ᖃᕋᓴᐅᔭᕋᓛᓂᒃ.  ᓈᓴᐅᑎᓂᒃ 
ᓄᐊᑦᓯᓂᖅ ᑕᒡᕘᓇ ᐊᖅᑯᑕᐅᔪᒃᑯᑦ ᐱᐅᓯᖃᕋᓱᐊᕐᑐᖅ ᐃᑲᔪᕈᑕᐅᓪᓗᓂ ᑲᒪᓂᕐᒥᒃ ᐆᒪᔪᕐᓂᒃ ᐊᐅᓚᑦᓯᓂᕐᒧᑦ 
ᐱᔾᔪᑎᓕᓐᓂᒃ, ᓇᓗᓇᐃᕐᑐᒋᑦ ᐱᒻᒪᕆᐅᔪᑦ ᐊᖑᓇᓱᒡᕕᐅᔪᓂ, ᐊᒻᒪᓗ ᑎᑎᕋᕐᑐᒋᑦ ᐆᒪᔪᑦ ᓇᒦᓐᓂᖏᑦ, ᓅᑦᑕᕐᓂᖏᑦ, 
ᐊᒻᒪᓗ ᑎᒥᖏᑦ ᖃᓄᐃᒻᒪᖔᑕ. 

ᐅᐃᒍᖓ D.  ᑕᕆᐅᕐᒥ ᐆᒪᔪᐸᐅᔭᕐᓂᒃ ᑕᐃᓯᔾᔪᑏᑦ 
ᐊᓪᓚᖖᒍᐊᑦ 

Narwhal ᕿᓚᓗᒐᖅ; ᑑᒑᓕᒃ; ᐊᓪᓚᖑᐊᒃ; ᕿᓚᓪ; ᕿᕐᓂᕐᑕᖅ; ᕿᐊᓕᕙᖅ; ᕿᓚᓗᒐᖅ 
ᑑᒑᓕᒃ 

Skin of narwhal ᒪᑦᑕᖅ 
Narwhal marks ᐊᓪᓚᖑᐊᖅ 
Walrus or narwhal tusk; ivory ᑑᒑᖅ 
Edible skin of the white 
whale or narwhal 

ᒪᒃᑖᖅ 

 
ᕿᓚᓗᒐᐃᑦ 

Beluga (white) whale ᕿᓇᓗᒐᖅ; ᕿᓚᓗᒐᒃ; ᕿᓚᓗᒐᖅ; ᖃᖁᕐᑕᖅ; 
ᕿᐊᓕᕙᕐᓇᖅ 

Gets a beluga ᕿᓚᓗᒐᖅᑐᖅ ᕿᓚᓗᒐᕗᒃ ᕿᓚᓗᒐᕐᐳᖅ 
ᕿᐊᓕᕙᕐᓇᕐᐳᖅ    ᕿᓚᓗᒐᖅᑐᐊᖅ ᕿᓇᓗᒐᖅᑐᖅ 

Beluga whale skin ᒫᑦᔭᔭᖅ 
 
ᐊᐃᕖᑦ 
 
Walrus ᐊᐃᕕᒃ; ᐋᕕᖅ; ᐊᐃᕕᖅ; ᐊᐃᕕᖅ 
Juvenile walrus ᑲᔪᒻᒪᖅ 
Walrus head ᓂᐊᖁᐊᖅ 
Catch a walrus ᐊᐃᕕᕐᓂᐅᑦ 
Walrus flipper ᐃᓴᖓᖅ   
Hunt walrus ᐊᐃᕝᕕᐊᓕᕋᒪ 
Walrus harpoon ᓄᓗᖓᕕᐅᓕᖅᑐᖅ 
Kill walrus ᐊᐃᕝᕙᐳᖅ 
Walrus (yearling) ᓄᑲᓪᓗᖅ 
Walrus (pup) ᐃᓴᐅᒐᖅ 
Walrus (female) ᓄᓂᖅ 
Walrus (adolescent) ᓄᑲᑐᒐᖅ 
Walrus island ᐊᒃᐸᑑᕐᔪᐊᖅ 
Atlantic walrus ᐊᐃᕕᖅ 
Walrus rookery ᖃᔅᓯᒪᕕᒃ ᖃᑦᓯᒻᒪᕕᒃ 
Walrus hide ᑳᒃ ᐋᖅᑭᑉ ᐅᓖᕕᐊ ᑲᐅᒃ 
Get a walrus ᐊᐃᕝᕙᕗᒃ ᐋᑉᐸᑉᐳᖅ ᐊᐃᕝᕙᖅᑐᖅ ᐊᐃᕝᕙᒃᑐᐊᖅ 
Walrus skin ᑲᐅᒃ 
Flipper (walrus) ᑕᔭᕐᓈᖅ 
Walrus knuckle bones ᕿᒻᒥᖑᐊᖅ 
Walrus harpoon cord ᐃᐸᕋᖅ 
Mobile stem of walrus harpoon ᑐᒐᖅᑕᖅ 
Porous part of walrus tusk ᒫᖅ 
Metal band for walrus harpoon ᑐᒡᒋᐅᑎᓕᔭᖅᐳᖅ 
Walrus (big bull) ᐅᕕᖏᐊᔪᖅ 

Walrus (big bull, leader) ᕿᓇᕐᓗᒃ 
Skin stuffed with meat (walrus) ᓇᔪᐊᖅ 
Walrus or narwhal tusk; ivory ᑑᒑᖅ 
Walrus landing place ᐅᒡᓕᖅ 
Tip of walrus harpoon ᑑᑲᖅ 
Seal or walrus tail ᐸᒥᐊᓪᓗᒃ ᐸᒥᐅᖅ 
He kills a walrus ᐊᐃᕝᕙᖅᐳᖅ 
Barbed detachable head for walrus harpoon ᑐᒃᑲᒃ 
Where walrus land and eider ducks lay their 
eggs 

ᐅᓪᓕ 

Walrus harvesting ᐊᐃᕝᕙᓂᐊᕐᓂᖅ; ᐊᕝᕙᓂᐊᕐᓂᖅ 
 
ᑭᓱᑐᐃᓐᓇᕐᓂᒃ ᑕᐃᓯᔾᔪᑏᑦ 
 
Struck and loss ᐃᑭᓕᕐᓯᓂᖅ ᐊᓯᐅᔨᓂᕐᓗ; ᐊᓐᓇᐃᓂᖅ 
Struck and sunk ᐃᑭᓕᕐᓯᓂᖅ ᑭᕕᔨᓂᕐᓗ 
Neural disruption ᐊᕚᖅ; ᐊᕚᖅᑕᖓ; ᓄᑮᕐᑎᓪᓗᒍ 
Circulatory disruption ᐊᐅᖏᕈᑎᔪᖅ 
Thorax ᖁᖓᓯᖓ 
Upper abdominal area ᓴᖅᐱᖓᑕ ᑐᓄᑦᓯᐊᖓᒍᑦ 
Lower fin area ᖃᑎᒡᒑᖅ/ᓴᖅᐱᕙᓯᖓ 
Stomach area ᓈᖓ 
Back ᕿᒥᕐᓗᖓ 
Best practice ᐱᓂᐊᕐᓂᖅ\ᐱᐅᓯᖅ 
Make short of breath ᐃᔾᔭᓐᖑᓕᕐᑎᑦᓯᓂᖅ 
Diving ᐊᖅᑲᖅᑐᑦ 
Expert marskman ᖁᑭᕆᐊᕿᑦᑐᖅ 
Bullet placement ᓇᐅᒃᑯᑦ ᐃᑭᓕᕐᓗᒍ; ᖁᑭᕐᑕᖓ; ᖁᑭᕆᐊᕐᕕᖓ 
Potential Biological Removal ᐃᓚᓐᖓᐃᔭᕈᑕᐅᔪᓐᓇᕐᑐᑦ ᒥᑦᓴᐅᓴᔭᐅᓯᒪᔪᑦ 

(ᐊᓐᓇᐃᔭᐅᑐᐃᓐᓇᕆᐊᓖᑦ) 
Biological samples ᒪᑦᑖᖓᓂᖕ; ᒪᑦᑕᖓᓂᖕ; ᓂᕿᖓᓂᖕ 

ᖃᐅᔨᓴᕋᑦᓴᓂᖕᓂᖅ 
Beached whale ᓯᓗ 
Baby whale ᐃᓱᖅᑕᖅ; ᒫᕋᓛᖅ 

 
ᐊᖑᓇᓱᓪᓗᓂ ᓱᓇᒃᑯᑖᑦ 
 
Harpoon head ᖃᖅᔪ; ᓴᒃᑯ; ᓱᓇᒐᖅ 
Rope  ᐊᑦᑐᓈᖅ; ᐊᓕᒃ 
Float ᐊᕙᑕᖅ; ᐳᑦᑕᖁᑎ 
Niutaq (parachute)  
Canoe ᖃᔭᕆᐊᖅ 
Fiber glass boat ᐅᒥᐊᑲᓪᓚᐃᑦ - ᐅᖁᒪᐃᑦᑐᑦᓴᔭᑦ 
Aluminum boat ᓴᕕᕋᔭᑦ; ᓴᕕᒃᓴᑦ 
Tags ᓂᕕᖓᑖᑦ; ᓴᕕᒃᓴᑦ 
Bullets ᓴᒃᑯ; ᖃᖅᔪ; ᓱᓇᒐᖅ 

Jacket, cartridge ᐴᑯ 
Calibre ᓯᓕᓐᓂᖓ 
Powder ᐊᕐᔭᖓ  
Primer ᖄᖅᑕᐅᑎᖓ 
Reloading, cocking ᐃᖅᑯᖅᑎᑖᕐᑐᖅ 
Expanding ᖄᖅᑕᖅᑐᑦ 
Non-expanding ᖄᖅᑕᖏᑦᑐᑦ - ᑎᓯᔪᑦ 

 
ᐊᖑᓇᓱᒃᕕᐅᕙᑦᑐᑦ ᐊᑎᖏᑦ 
 
Admiralty Inlet ᐊᑯᓕᐊᖃᑦᑕᐅᑦ ᑲᖏᖅᖢᐊ (ᑐᓄᓂᕈᓯᐅ ᖃᓂᒋᔮᓂ) 
Gulf of Boothia ᐃᑦᑐᐊᕐᑐᕐᕕᒃ 
High Arctic Islands ᑐᔾᔮᑦ ᖁᑦᓯᑐᒥ; ᑐᔾᔮᑦ; ᑐᑦᑐᓯᐅᕐᕕᒃ; ᖁᑦᓯᑦᑐᕐᒥᐅᑦ 
Melville Peninsula ᑐᑦᑐᓯᐅᕐᕕᐅᑉ ᐃᑭᕋᓴᖓ 
M’Clintock Channel ᖃᒡᕆᐅᕋᖅ  
Fury & Hecla Straits ᐊᐅᒃᑲᓐᓂᕐᔪᐊᖅ − ᐊᓚᕐᓈᕐᔪᒃ 
Devon Island ᐅᕕᖓᔪᖅ 
Foxe Basin ᐊᒥᑦᑐᕐᒥᐅᑦ ᐃᑭᖓ; ᐃᒪᖓ 

ᐅᐃᒍᖓ E.  ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ ᐊᖑᓇᓱᒃᑐᑎᒃ ᒪᓕᒐᖏᑦ 
 
ᐊᓪᓚᖖᒍᐊᓂᒃ 
 
ᐃᒃᐱᐊᕐᔪᑦ 

ᑰᒑᕐᔪᒃ 

Narwhal Hunting Rules made pursuant to Section 5.3 of 
General by-law of Kurtairojuark Hunters and Trappers Organization 

Schedule "A" 
 

Whereas the Nunavut Wildlife Management Board has established a narwhal management 
system that returns much responsibility over the management of narwhals to Inuit hunters. 
 
AND WHEREAS the Kurtairojuark Hunters and Trappers Organization recognizes that this 
management system places important obligations both on the Organization and on each of its 
members: 
 
NOW THERFORE be it re-solved, that Kurtairojuark Hunters and Trappers Organization enacts 
the following rules which are binding on and enforceable against all the members of the 
Organization. 
 
1. Every narwhal that is harvested in this area requires a tag. 
 
2. A member is required to have narwhal tag(s) issued from the HTO be registered with the 

hunt monitor and to be issued an information kit before hunting narwhal. 
 
3. For each narwhal landed, the member must complete the harvest information in the kit 

and return it to the HTO office with one day of returning to the community, or within 7 
days of hunting narwhal. 

 
4. The member must also keep an accurate record of the number of narwhal struck/not 

landed and killed/not landed, and must provide that record to the HTO office within one 
day of returning to the community, or within 7 days of hunting narwhal. 

 
5. A member must have on hand the equipment necessary to hunt, retrieve, handle and 

flense narwhal while hunting narwhals including: 
 

i)  a rifle of .270 cal or larger 
 
ii) harpoon equipped with a line and traditional seal skin float or an inflated red buoy 

measuring no less than 120 centimeters in diameter, (no plastic 23 litres gasoline 
containers shall be used during narwhal hunts), 

 
iii) a kivijuniut (retrieval hook) with adequate line, 

 
iv) a floatation device or life jackets for each person in the boat, 

 
v) and a towing line. 

-  1  - 

6. A member must only attempt to harvest a narwhal in a manner that will kill it quickly. 
Once a member has struck a narwhal he/she must make every effort to land the narwhal 
before hunting another narwhal  

                         
7. Every member is required to take into consideration the weather and environmental 

conditions, distance from the community and the safe carrying capacity of the boat being 
used, to ensure that no edible parts (muktaaq and flippers) of narwhal are abandoned or 
wasted. 

 
8.         A member must ensure that all edible parts are not wasted from narwhals that are 

harvested. 
 
9.         Narwhal carcasses will not be abandoned on sea ice or shore, each carcass is the 

      responsibility of the member who harvested the narwhal and he/she will ensure           
      that the carcass fleshed and meat cached properly above high water mark . 

 
10.      Members will not hunt a female narwhal with a calf or a narwhal calf. 
 
11.      Members can not use a narwhal calf to lure other narwhals into the hunting area. 
 
12.      All caching of narwhal will be done within 40 kilometers of the community of  

Kugaaruk to ensure (ready access during the winter and reduce the risk of damage from 
polar bears and other animals to the caches). 

 
13. To avoid conflict and for the safety of tourists, tour operators, outfitters and guides will 

ensure that they don’t operate tours in areas where members are hunting narwhals.  
 
14.      The Board of Directors of the HTO may temporarily reduce or stop narwhal  

hunting by members for either or both of the following reasons: 
 
i) the effective management and conservation of narwhals, 
  

           ii)          and or safety of the members. 
 
15.      HTO membership shall not exceed one hundred and eighty (180) narwhals 
           within the three year period effective from the season 2001 to final season of  
           2003. 
 
16.      The HTO may, pursuant to its’ bylaws, suspend the membership of, or impose 

     a reasonable penalty on, any member who- in the opinion of directors– has 
     contravened these narwhal hunting rules. A reasonable penalty may include, but   
     not restricted to; 
  

- 2 - 

i) An appearance before the council of elders for discipline and  

counseling, 
  

ii) A decrease in the number of narwhal tags made available to the member, 
 

iii) The complete withdrawal of narwhal tags available to the member, 
 

iv) A decrease or withdrawal of any other tags or licenses otherwise available to the 
members. 

 
17.             Hunters from other communities that have interest in harvesting narwhals          
                        in the Kugaaruk harvesting area. 
 

i) must notify the representative(s) of the Kurtairojuark Hunters & Trappers 
Organization at least one week in advance prior to harvesting narwhals in the area, 

 
ii) must comply with Kurtairojuark Hunters & Trappers Organization Rules, 

 
iii) and  must have narwhal tag(s) from their own community entitling them to hunt in 

the area; or 
 

iv) a completed assignment from Kurtairojuark HTO or one of its members. 
 
18. Inexperienced hunters must hunt with experienced hunters. 
 
19. Narwhal tags issue limits during open water harvesting per a boat per a hunt as follows; 
  
 i).         10 to 18 foot boat – two (2) tags, 
 

ii)  19 to 22 foot boats – three (3) tags, 
 

iii) 23 to 24 foot boats – four  (4) tags, 
 

iv) and 25 foot boats and over – five (5) tags. 
 
 
 
 
 

- 3   - 
 
 
 
 

20.       These Rules and any subsequent amendments or annulments will come into  

effective after having been; 
 
i) adopted by majority of the members of the HTO at a Special or Annual 

(General) Meeting of the HTO. 
 

ii) broadcast on at least two separate occasions over the community radio 
station, 

 
iii) and posted publicly for minimum of one week. 

 
 
 
21. On behalf Kurtairojuark Hunters & Trappers Organization: 
 
 

___________________________signed  this________day of___________, 2001 
Chairman  

 
 
 

___________________________signed this__________day of_________, 2001 
Vice Chairman  

 
 

__________________________signed this ___________day of_________, 2001 
            Ema Qaggutaq  
            Manager 

ᒥᑦᑎᒪᑕᓕᒃ 

ᕿᑭᖅᑕᕐᔪᐊᖅ 

ᓇᐅᔮᑦ 

ᑕᓗᕐᔪᐊᖅ 

ᕿᓚᓗᒐᕐᓂᒃ 

 
ᐃᖃᓗᐃᑦ 

ᑭᒻᒥᕈᑦ 

ᐸᓐᓂᕐᑑᖅ 

